
ክታበትን ስርዓተ ምክልኻል ክታበትን ስርዓተ ምክልኻል 
ሕማምንሕማምን

ግብረ-ሽበራዊ መጥቃዕቲ ዞባ ግብረ-ሽበራዊ መጥቃዕቲ ዞባ 
ካሽሚርካሽሚር

“ስሉሳዊ ዝምድና ብግቡእ እንተ “ስሉሳዊ ዝምድና ብግቡእ እንተ 
ደኣ ተሰሪሑሉ . . .ደኣ ተሰሪሑሉ . . .

ሰብ ክለብ ትራንዚትሰብ ክለብ ትራንዚት ተሰነይ - ቅድድም ብሽክለታ ተሰነይ - ቅድድም ብሽክለታ 
መዓልቲ ናጽነትመዓልቲ ናጽነት

ኣመሓዳሪ ከተማ ከረን፡ ምስ ነበርቲ ኣብ ትግባረ መደባት ልምዓት ዘትዩ

ኣመሓዳሪ ከተማ ከረን ኣቶ ረዘነ 
ኣርኣያ፡ ኣብ ትግባረ ተወጢኑ ዘሎ 
ልምዓታዊ መደባት ብሓፈሻ፣ ንጥፈታት 
ምዕቃብ ማይን ሓመድን ከኣ ብፍላይ 
ዘተኰረ ርክብ፡ ብ23 ሚያዝያ ምስ ነበርቲ 
ኣካዪዱ።
ምዕቃብ ማይን ሓመድን ምግራብን፡ 

ብደረጃ ሃገር ብሰፊሑ ዝስራሓሉ ዘሎ፡ 
ዕዙዝ ተሳትፎ ህዝቢ ዝሓትት ካብ ቀንዲ 
መደባት ልምዓት ከምዝዀነ ዝጠቐሰ ኣቶ 
ረዘነ፡ ነበርቲ ውዳበታቶም ኣሐዪሎም 

ብትግሃት ክሰርሑሉ ተላብዩ።
ብመሰረት ኣዋጅ ቊጽሪ 56/1994 

መሬት ናይ መንግስቲ ስለዝዀነ፡ ብኢደ 
ወነንካ መሬት ምሻጥን ምልዋጥን 
ከምኡ’ውን ህንጸት ዘይሕጋዊ ኣባይቲ 
ብሕጊ ዘቕጽዕ ምዃኑ ብምንጻር፡ ኣብ 
ከም’ዚ ንጥፈታት ተዋፊሮም ዘለዉ ሰባት 

ክሕየቡ’ውን ኣተሓሳሲቡ።
ብዘይካ’ዚ፡ ንብከላ ኣከባቢ ዘቃልዑ 

ተግባራት ብሓፈሻ ፌስታል ድማ ብቐንዱ 
ወጊድ ክበሃል፣ ከምኡ’ውን ተጠቃምነቱ 
ዘብቅዐ ባትሪ ጸሓያዊ ጸዓት ንኽውገን 
ናብ ቤት-ጽሕፈት ሕግን ስርዓትን ክርከብ 
ተላብዩ።

ኣብ መወዳእታ ኣቶ ረዘነ፡ ተመሃሮ 
ኣብ ትምህርቶም ዕዉታት ክኾኑ ተራ 
ወለዲ ኣብ ምክትታሎምን ምትብባዖምን 
ክሕይል፣ ትካላት ንግዲ፡ ተጠቀምቲ 
መሬትን ወነንቲ ጥሪትን ድማ ኣብ 
ግዜኡ ግብሪ ክኸፍሉ ኣዘኻኺሩ።
ተሳተፍቲ ብወገኖም፡ ኣብ መንእሰያትን 

ተመሃሮን ዝቐንዐ ጎስጓሳት ክሕይል፣ 
ክፍሊት ሃልኪ ኤለክትሪሲቲ ኣብ 
እዋኑ ንክኽፈል ምዕዳል ቅብሊት ስሩዕ 
ክኸውን፣ ናይ ጎሓፍ ኣጋንእ ኣብ ግዜኡ 
ክለዓል፣ ጉዳይ ዘቤታዊ ጸዓት ድማ 
ቈላሕታ ክግበረሉ ዝብልን ካልእን 
ርእይቶታትን ለበዋታትን ኣቕሪቦም።

ሆስፒታል ደንደን፡ ናውቲ ሕክምና ስኒ ብሓገዝ ረኺቡ
ኣብ ከተማ ኣስመራ - ቀጽሪ መዓስከር 

ደንደን ዝርከብ፡ ሓርበኛታት ስንኩላን 
ዝግልገሉሉ ሆስፒታል፡ ብመንገዲ 
መሻርኽቲ ሃገራዊ ማሕበር ሓርበኛታት 
ስንኩላን ኲናት ኤርትራ ዝዀኑ 
ጀርመናውያን፡ ብ23 ሚያዝያ ናውቲ 
ሕክምና ስኒ ብሓገዝ ረኺቡ።
ኣብ’ቲ ሆስፒታል ክኢላ ፊዝዮተራፒ 

ረዘነ መብራህቱ ንኤሪና ኣብ ዝሃቦ ሓበሬታ፡ 

እቲ ብሓገዝ ዝተረኽበ መሳርሒታት፡ 
ኤክስረይ፡ መሕጸብን መኽልእን፡ 
ከምኡ’ውን መምልኢ ስኒ ከምዘጠቓልል 
ኣብሪሁ።
ሓላፊ ሆስፒታል ደንደን ኣቶ ሲራክ 

ገብረመስቀል ብግደኡ፡ ሳላ’ቲ ብመንግስቲ 
ዝግበር ቀጻሊ ሓገዛት፡ እቲ ሆስፒታል ዝሓሸ 
ኣገልግሎት ይህብ ከምዘሎ ብምጥቃስ፡ 
እቲ ሕጂ ዝተወፈየ ናውቲ ብግቡእ ኣብ 

ፎርቶ-ሳዋ፡ ወፍሪ ክታበት ጥሪት ተኻዪዱ
ኣብ ንኡስ ዞባ ፎርቶ-ሳዋ፡ ኣብ ጥሪት 

ዝኽሰት ውሽጣውን ግዳማውን ሕማማትን 
ባልዓትን ንምክልኻልን ንምፍዋስን 
ብዝካየድ ዘሎ ቀጻሊ ጻዕሪ፡ ኣብ ጤለ-በጊዕ 
ዝርአ ጉልሓይ መሰል ሕማም ንምግታእ 
ዝዓለመ ወፍሪ ክታበት ተኻዪዱ።
ኣብ’ቲ ብደረጃ ንኡስ ዞባ ዝተወደበ 

ወፍሪ፡ ኣብ ምምሕዳራት ከባቢ ኩለንቴባይ፡ 
ዋካይ፡ ሓውሲ ከተማ ፎርቶ፡ ሞሎቤር፡ 
ተልኣይ፡ ፈደዳብ፡ ግርማይካ፡ ተመራት፡ 
ኣዲባራ፡ ሆሚብን ዓሌትን ዓሰርተታት 
ኣሽሓት ጤለ-በጊዕ ከምእተኸትባ፡ ተጸዋዒ 
ሓለዋ ጥዕና እንስሳ ኣቶ ዮውሃንስ ኣቢደራ 

ሓቢሩ።
ፍሮማይን ጉልሓይ መሰል ሕማማትን 

ኣብ ጤለ-በጊዕ ገኒኖም ዝረኣዩ ሕማማት 
ምዃኖም፣ ብፍላይ ድማ ጉልሓይ መሰል 
ሓደገኛ ብምዃኑ ዕቱብ ክትትልን ስሩዕ 
ክታበትን ከምዘድልዮ ዝጠቐሰ ኣቶ 
ዮውሃንስ፡ እቲ ወፍሪ ዕዉት ምንባሩ 
ገሊጹ።
ኣቶ ዮውሃንስ ኣብ መወዳእታ፡ 

ሓረስቶት ብሓፈሻ ወነንቲ ጥሪት ድማ 
ብፍላይ ኣገዳስነት ክታበት ተረዲኦም 
ንዓወት ዝውጠን መደባት ክተሓባበሩ 
ኣተሓሳሲቡ።

ኣገልግሎት ንኽውዕል፡ ብቑዓት ሰብ ሞያ 
ሕክምና ስኒ ክምደቡ ኣዘኻኺሩ።
ኣብ’ቲ ሆስፒታል ዝግልገሉ ሓርበኛታት 

ስንኩላን ብወገኖም፡ ኣገልግሎት ሕክምና 
ስኒ ንምርካብ ናብ ሆስፒታላት ኦሮታን 
ሓሊበትን ክኸዱ ምጽንሖም ብምሕባር፡ 
እቲ ብሓገዝ ዝተረኽበ መሳርሒታት ነዚ 
ዝፈትሕ ከምዝኸውን ዘለዎም እምነት 
ገሊጾም።



ሓዳስ   ኤርትራ መበል 34 ዓመት ቁ.203 25 ሚያዝያ 2025 - ገጽ 2

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ክታበትን ስርዓተ ምክልኻል ሕማምንወዲ ሰብ ካብ ዝፍጠር፡ ብኣሽሓት 
ዝቑጸሩ ቀተልትን ኣሰንከልትን ሕማማት 
ንምክልኻሎም ሓያሎ ጻዕርታት ኣካይዱን 
የካይድን ኣሎ። ኣብዚ ግዜ’ዚ ብሳይንስ 
ዝተደገፈ ሓያሎ ምርምራት እናካየደ፡ 
ንብዙሓት ፈወስቲ መድሃኒታት፡ ንገለ 
መከላኸሊ ክታበት እናመሃዘ ይርከብ። 
ኣብ 1798 አድዋርድ ጀነር (Edward 

Jenner) ኣብ ዓለም ንመጀመርያ ግዜ 
ክታበት ኣንጻር ሕማም በዲዶ (smallp-
pox) ብምምሃዙ፡ ሓያሎ ሰባት ካብ ሞት 
ኣድሒኑ እዩ። ካብዚ ምህዞ’ዚ ጀሚሩ ከኣ 
ክታበት እቲ ቀንዲን ውጽኢታዊን ኣገባብ 
መከላኸሊ ተላባዒ ሕማማት ምዃኑ 
ስለዝተኣመነሉ፡ ዝተፈላለዩ ክታበታት 
ኣንጻር ብዙሓት ተላባዕቲ ሕማማት ከም’ኒ 
ንፍዮ፡ ፖልዮ፡ ሕማም ጐረሮ፡ ጭዋዳታት 
ዘድርቕ/ዝጭምድድ ሕማም (tetanus)፡ 
ሕማም ኣንቅጺ፡ ጽግዕ፡ ወዘተ ክምዕብሉ 
ጸኒሖምን ኣለዉን። 
ኣገደስቲ ነጥብታት፦ኣገደስቲ ነጥብታት፦
- ክታበት ንዓይ፡ ንስድራይን ንመላእ 

ሕብረተሰብን ካብ ተላባዒ ሕማም 
ይከላኸል።
- ክታበት፡ ስርዓተ ምክልኻል ሕማም 

ኣካላትና፡ ናብ ሰብነትና ዝኣተወ ቫይረስ 
ይኹን ባክተርያ ቀልጢፉ ኣለልዩ 
ንኸጥፍኦም ይሕግዞ።
- ክታበት ጎድናዊ ሳዕቤን እኳ እንተለዎ፡ 

ቀልጢፉ ዝጠፍእ እዩ። ተላባዒ ሕማም ግና 
ከቢድ ጥዕናዊ ጉድኣት እዩ ዘውርደልካ። 
ይቐትለካ’ውን።
- ኣብ ዝኾነ ክሊ ዕድመ ዝርከብ ሰብ 

ዝተፈላለየ ዓይነት ክታበት እዩ ዘድልዮ። 
ክታበት እንታይ እዩ?ክታበት እንታይ እዩ?
ክታበት ሕማም ናይ ምክልኻል ዓቐሚ 

ሰብነትና ብምሕያል ካብ ተላባዕቲ 
ሕማማት ንምክልኻል ዘኽእል ዓይነት 
መድሃኒት እዩ። ክታበት ዘድሊ፡ ገለ 
ሕማማት ብቐሊሉ ተላቢዖም ንወዲ ሰብ 
ክጎድኡን ክኽቐትሉን ስለ ዝኽእሉ እዩ። 
ክታበት ተላባዒ ሕማም ካብን 

ናብን ሕብረተሰብ ከየስፋሕፍሕ ኣብ 

ምግታእ’ውን ልዑል ጥቕሚ እዩ ዘለዎ። 
ክታበት ካብ ተላባዒ ሕማም ንምክልኻል 

ዘኽእል ቀሊል፡ ውሑስን ኣድማዕን 
መድሃኒት እዩ። መብዛሕትኡ ክታበት 
ብመርፍእ ይወሃብ። ገለ ድማ ዝነጥብ 
ኮይኑ ብኣፍ ወይ ብኣፍንጫ ይውሰድ።
ስርዓተ ምክልኻል ሕማም ኣካላትና
ሰብነትና ናይ ባዕሉ ሕማም ዝከላኸል 

ስርዓት ኣለዎ። ዝኾነ ቫይረስ ይኹን 
ባክተርያ ንኣካላትና ከጥቅዖ ክጅምር 
እንከሎ፡ ስርዓተ ምክልኻል ሕማም ጸረ-ጓና 
ኣካል (antibody) ብምፍራይ ክከላኸሎ 
ይጅምር። 
ኣብቲ ፈለማ ኣካላትና ብቫይረስ ወይ 

ብባክተርያ ዝጥቃዓሉ እዋን፡ ስርዓተ 
ምክልኻል ሕማም ሰብነትና ተዛንዩ ስለ 
ዝጸንሕ ዘገም እናበለ እዩ ጸረ-ጓና ኣካል 
ዘፍሪ። እዚ ዝኾነሉ ምኽንያት ነቲ ቫይረስ 
ወይ ባክተርያ ኣቐዲሙ ፈሊጥዎ ስለ 
ዘይጸንሐ እዩ። ክሳብ ነቲ ጸረ-ጓና ኣካል 
ዘፍሪ ድማ፡ እቲ ሕማም ዘስዕብ ታህዋስያን 
ኣብ ኣካላትና ተባዚሑ ናብ መላእ 
ሰብነትና ክባጻሕ ይኽእል እዩ። ኣብዚ፡ 
ከም ረስኒ፡ ሰዓል፡ ዕንፍሩር ወይ ሳሓ ወዘተ 
ዝኣመሰሉ ምልክታት ክነርኢ ንጅምር። 
ክፋረን ክባዛሕን ይኽእል። 
ኣካላትና ጸረ-ጓና ኣካል ከፍሪ ኣብ 

ዝጀመረሉ እዋን ግና ነቶም ኣብ ሰብነትና 
ዝኣተዉ ሕማም ዘስዕቡ ታህዋስያን 
ክቐትሎም ስለ ዝጅምር፡ ቀስ ብቐስ 
ኩነታትና ክመሓየሽ ይኽእል። 
ስርዓተ ምክልኻል ሕማም ኣካላትና፡ 

ኣቐዲሙ ኣጥቂዑና ንዝነበረ ቫይረስ ወይ 
ባክተርያ ንምልላይ ዝሕግዞ ዋህዮታት 
ዝኽረት (memory cell) ኣለዉ። እዞም 
ታህዋስያን ዳግማይ ከጥቅዑና ክመጽኡ 
እንከለዉ፡ ምክልኻል ስርዓት ሕማም 
ኣካላትና፡ ፈሊጥዎም ስለ ዝጸንሕ ቀልጢፉ 
ጸረ-ጓና ኣካል የፍሪ። ኣብ ከምዚ ኩነታት 
ከይተዳኸምና ወይ ምልክት ከየርኣና 
ቀልጢፍና ክንሓዊ ንኽእል።
ክታበት ኣብ ምሕያል ስርዓተ ምክልኻል 

ሕማም ኣካላትና
ክታበት ካብ ዝሞቱ ወይ ዝተዳኸሙ 

ቫይረስ ወይ ባክተርያ፡ ወይ’ውን ካብ 
‘ጀነቲካዊ ኮድ’ ናይዞም ታህዋስያን እዩ 
ዝዳሎ። እዚ ብመልክዕ ክታበት ኣብ 
ሰብነትና ምስ ኣተወ፡ ዋህዮታት ዝኽረት 
ናይ ስርዓተ ምክልኻል ሕማም ኣካላትና 
ኣለልዩዎም ክጸንሕ ይሕግዞ። እዞም 
ዓይነት ታህዋስያን እዚኦም ዳግማይ 
ንጡፋትን ሓያላትን ኮይኖም ንኣካላትና 
ከጥቅዕዎ ኣብ ዝጅምሩ፡ ሰብነትና ቀልጢፉ 
ኣለልዩ ከጥፍኦም ይኽእል።
ብቫይረስ ይኹን ብባክተርያ ኣብ 

ሰብነትና ክመጽእ ንዝኽእል ሕማም 
ንምክልኻል ዝተወሰነ መጠን ዋህዮታት 
ዝኽረትን ጸረ-ጓና ኣካልን እዩ ዘድልየና። 
ስለዚ፡ እቲ ዝወሃብ ዓቐን ክታበት ኣብዚ 
ይምርኮስ። 
ክታበት ኣብ ምክልኻል ተላባዒ ሕማም
ክታበት ከም ኩሉ ዓይነት መድሃኒት 

ጎድናዊ ሳዕቤን’ኳ እንተለዎ፡ ቀልጢፉ 
ዝጠፍእ ብምዃኑ ብዙሕ ከቢድ  
ኣይኮነን። ንኣብነት፡ ክታበት ምስ ወሰድካ 
ንግዚኡ ዝጸንሕ ረስኒ፡ ቃንዛ ወይ ዝኾነ 
ምልክት ኣብ ቆርበት ክረኣየካ ይኽእል 
እዩ። ብሰንኪ ክታበት ክርአ ዝኽእል 
ከድቢ ጎናዊ ሳዕቤን ኣዝዩ ውሑድ እዩ። 
ብግቡእ ክታበት ምስ ዘይንወስድ፡ 

ብተላባዕቲ ሕማማት ክንጥቃዕ ንኽእል 

ኢና። ተላባዒ ሕማም ነባሪ ስንክልና ወይ 
ሞት ከስዕብ ይኽእል። 
ክታበት ንህጻናትክታበት ንህጻናት
ህጻናት ውሉድ ካብ ዝብሉ ኣትሒዞም 

ዝተፈላለዩ ክታበት ይወሃቦም እዩ፣ እዚ 
ዕድመ’ዚ ዝኾነ ተላባዒ ሕማም ከጥቅዖም 
ቅድሚ ምጅማሩ ዝበለጸ ዕድመ ብምዃኑ። 
ህጻናት ዝለዓለ ስርዓተ ምክልኻል ሕማም 

ኣካላት ስለ ዘለዎም፡ ገና ኣብ ንኡስ 
ዕድመኦም ኩሉ ዓይነት ክታበት ክወስዱ 
ምግባሮም ኣዝዩ ኣገዳስን ውጽኢታውን 
እዩ። እዚ ማለት፡ ኣብቲ ዝወሃቦም ክታበት 
ዝለዓለ ሕማም ናይ ምክልኻል ግብረ-
መልሲ ስለ ዘለዎም፡ ኣብ ዝቕጽል 
ዕድመኦም ኣንጻር ተላባዒ ሕማም 
ዝሓየለ ናይ ምክልኻል መካኒዝም ከጥርዩ 
የኽእሎም። 
ክታበት ንነፍሰ-ጾርን እተጥቡን ኣደ
ነፍሰ-ጾርን እተጥቡን ኣደ ብሕማም 

ኢንፍልወንዛ፡ ትኽትኽታ ወይ ዝኾነ ካልእ 
ኣብ ስርዓተ እስትንፋስ ክረኣዩ ብዝኽእሉ 
ሕማማት ክትጥቃዕ ስለ እትኽእል፡ 
ክታበት ናይዞም ዓይነት ሕማማት እዚኦም 
ክትወስድ ይምከር እዩ። እዚ ክታበት’ዚ 
ንዕኣ ጥራይ ዘይኮነ ነቲ ህጻን’ውን ካብ 
ተላባዒ ሕማም ኣብ ምክልኻል ልዑል 
ጥቕሚ እዩ ዘለዎ።
ክታበት ኣብ ሃገርናክታበት ኣብ ሃገርና
ኣብ ሃገርና ኣብ ህጻናት ዝርኣዩ 

ዝተፈላለዩ ሕማማትን ሸፈነ ክታበትን 
ንምዕባይ፡ ዓበይቲ ዕማማት ተሰላሲሎም 
ይርከቡ። በዚ፡ ሃገርና ሓንቲ ካብተን ኣብ 
ናይ ዓወት ጎደና ብጽቡቕ ትምርሽ ዘላ 
ብኣነት እትጥቀስ ሃገር ኮይና ኣላ። ኣብ 
ፈለማ ዓመታት ናጽነት፡ ሸፈነ ክታበት 
ትሕቲ ሓሙሽተ ዓመት ህጻናት ካብ 
16 ሚእታዊት ዝዓቢ ኣይነበረን። ኣብዚ 
ግዜ’ዚ ግና ናብ 98 በሪኹ ይርከብ። ከም 
ቀታሊ ህጻናት ዝግለጽ ዝነበረ ሕማም 
ንፍዮ ብኽታበት ምሉእ ብምሉእ ክግታእ 
ተኻኢሉ ኣሎ። ሕማም ፖልዮ’ውን 
ከምኡ። 
ሕማም ፖልዮ ሕማም ፖልዮ 
ፖልዮ (Polio) – ‘ፖልዮማላይቲስ’ 

ብዝተባህለ ቫይረስ ዝኽሰት ሞት ወይ ነባሪ 
ስንክልና ዘምጽእ ተላባዒ ሓደገኛ ሕማም 
እዩ። ሓንሳብ እንተለኺፉካ ክትፍውሶ 
ዝከኣል ኣይኮነን። ኣቐዲምካ ንምክልኻሉ 
ውሑስን ኣድማዕን ዝኾነ ክታበት ግና 
ኣለዎ። 
ሕማም ፖልዮ ስርዓተ መትኒ ኣጥቂዑ 

ኣብቲ ግዳይ ሕዱር ለምሲ የስዕብ። 
ኣብቲ ፈለማ ደረጅኡ ካብ ሰብ ናብ ሰብ 
ብምትንኻፍ ይመሓላለፍ። ኣብ ውሽጢ 
ሕብረተሰብ ኣብ ሓጺር ግዜ ክላባዕ 
ይኽእል። 90 ሚእታዊት በዚ ሕማም 
ዝተለኽፉ ግዳያት ንጹር ምልክት ናይቲ 
ሕማም ቀልጢፎም ስለ ዘየርእዩ፡ ብቐሊሉ 
ንምቁጽጻሩ ጻዕሪ ከም ዝሓትት ይንገር። 

ኣብ ሓደ ከባቢ በቲ ሕማም 
ከም ዝተለኽፈ ዝተረጋገጸ ሓደ 
ግዳይ ምስ ዝህሉ፡ ብውሕዱ 
ሓደ ካብ 200 ካልኦት ግዳያት 
ክህልዉ ከም ዝኽእሉ 
ሕክምናዊ ጸብጻባት የረድኡ። 
ሕማም ንፍዮ
ንፍዮ ቅልጡፍ ተላባዒ 

ሕማም ኮይኑ ብ’ሚዝል’ 
ዝተባህለ ቫይረስ ይመሓላለፍ። 

በዚ ሕማም’ዚ ናብ ዝተለኽፈ ሰብ ምስ 
እትቃላዕ ኣብ ውሽጢ 10 ክሳብ 12 
መዓልታት ምልክታት ናይቲ ሕማም ኣብ 
ነብስኻ ክርአ ይጅምር። እቲ ምልክታት 
ክሳብ 7 ወይ 10 መዓልታት ክጸንሕ 
ይኽእል። 
ኣብቲ ፈለማ መልከፍቲ ናይዚ ቫይረስ፡ 

ምሒር ረስኒ፡ ሰዓል፡ ጸረርታ ኣፍንጫ፡ 
ከምኡ’ውን ምቅጻል ዓይኒ የስዕብ። 
ድሕሪ ክልተ ወይ ሰለስተ መዓልታት፡ 
ኣብ ውሽጢ ኣፍ ናይቲ ግዳይ ማይ 
ዝመዓጒ ነኣሽቱ ንጣብ ነገራት ሹፍ ክብሉ 
ይጅምሩ። ብድሕሪ’ዚ ብገጽ ጀሚሩ ናብ 
መላእ ክፍሊ ሰብነት ክላባዕ ይርአ። ኣብ ገለ 
ካብቶም ግዳያት ውጸኣትን ነድሪ ሳንቡእን 
ከኸትል ይኽእል እዩ። ግቡእ ክንክን ምስ 
ዘይረክብ ዑረትን ምቅጻል ኣእምሮን ከም 
ዘስዕብ ሰብ ሞያ ጥዕና የመልክቱ። 
ንፍዮ ብምስዓልን ብምህንጣንስ ካብ ግዳይ 

ናብ ጥዑይ ሰብ ክመሓለልፍ ይኽእል። 
ብጥፍጣፍን ብጸረርታ ናይ ኣፍንጫን 
ክመሓላለፍ ይኽእል። ንፍዮ ሓንሳብ ምስ 
ሓዘካ ደጊሙ ክመጽእ ዘይክእል ብብዝሒ 
ኣብ ህጻናት ዝርአ ሕማም እዩ።
ኣብዚ ግዜ’ዚ ልዕሊ 85 ሚእታዊት 

ህጻናት ዓለምና ግቡእ ክታበት ንፍዮ 
ረኺቦም ከም ዘለዉ ጸብጻብ ውድብ 
ጥዕና ዓለም የመልክት። ክሳብ 2015 
በቲ ውድብ ዝተኻየደ መጽናዕቲ ከም 
ዘመልክቶ፡ ብዝወሃብ ዘሎ ግቡእ ክታበት፡ 
በቲ ሕማም ክስዕብ ዝኽእል ሞት ህጻናት 
ብ75 ሚእታዊት ክጎድል ክኢሉ ኣሎ።  

ሩበላ ቫይረስሩበላ ቫይረስ
ሩበላ ስሙ ከም ዘመልክቶ ሩበላ 

ብዝተባህለ ቫይረስ ዝመሓላለፍ ተላባዒ 
ሕማም እዩ። እዚ ሕማም’ዚ ምልክታቱ 
ብኣግኡ ስለ ዘይልለ፡ ልዕሊ ፍርቂ ግዳያት 
ናይዚ ሕማም ከም እተለኽፉ ከይፈለጡ 
ነዊሕ መዓልታት ከም ዝጸንሑ ይንገር። 
እዚ ሕማም ምስ ንፍዮ ብዙሕ ምምስሳል 

ዘለዎ ኮይኑ፡ ኣብ ውሽጢ ክልተ ሳምንታት 
ኣብ ቆርበት ናይቲ ግዳይ ሹፍታን 
ዕንፍሩርን ይፈጥር። ኣብ ገጽ ጀሚሩ ድማ 
ናብ መላእ ክፍሊ ሰብነት ይላባዕ። ረስኒ፡ 
ድኻም፡ ምስልቻውን ምሕርሓር ጐረሮን 
ገለ ካብቲ ኣብቲ ግዳይ ዝርኣይ ምልክታት 
እዩ። ኣብ ኣባጽሕ ቃንዛ መላግቦ፡ ምቅጻል 
መትንታት፡ መድመይቲን ካልእን 
ተወሳኺ ምልክታት የርኢ እዩ። 
ነፍሰ-ጾራት ኣብ ፈለማ ኣዋርሕ ጥንሲ 

ዝህልወን ረኽሲ፡ ኣብቲ ዝውለድ ህጻን 
ሕዱር ሕማም ሩበላ ከኸትል ከም 
ዝኽእል ሰብ ሞያ ጥዕና የመልክቱ። 
ናይዚ ምልክት ድማ፡ እቲ ዝውለድ ህጻን 
ናይ ዓይኒ ጸገም፡ ጽመት፡ ከምኡ’ውን 
ጸገማት ልብን ኣእምሮን ሃልይዎ ክውለድ 
ይኽእል። እዚ ጸገም’ዚ ኣብተን ልዕሊ 
20 ሳምንታት ዘቚጸራ ነፍሰ-ጾራት ግና 
ብትሑት ቁጽሪ እዩ ዝርአ። 
ሩበላ፡ እቲ ግዳይ ናይቲ ሕማም ኣብ 

ቅሉዕ ኣየር ብምስዓሉ ክመሓለልፍ 
ይኽእል እዩ። በዚ ሕማም’ዚ ዝልከፉ 
ደቂ ሰብ ጥራይ እዮም። ኣብ እንስሳታት 
ኣይላባዕን እዩ። 
ሕማም ሩባላ ኣብ ደም፡ ሽንትን ጐረሮን 

ብዝግበር መርመራ እዩ ክልለ ዝኽእል።
ሕማም ሩበላ ምስ ናይ ንፍዮ ሓዊስካ 

ብምሃብ ክታበት ‘ኤም. ኤም. ኣር.’ 
(MMR) ክትከላኸሎን ክትቆጻጸሮን 
ይከኣል።



ሓዳስ   ኤርትራ መበል 34 ዓመት ቁ.203 25 ሚያዝያ 2025 - ገጽ 3

ትንታነ ዜናትንታነ ዜናትንታነ ዜናትንታነ ዜና
ሸዊት ተኽለሸዊት ተኽለ

ሰዓት	 መደብ

12፡00	 ሃገራዊመዝሙር
12፡02	 ጥበብ
12፡30	 ዜና(ትግርኛ)
12፡50	 ዜና ስፖርት
12፡55	
13፡30	 ዜና(ዓረብ)
13፡45	 ሄሎ ደባይ         		
	 ቀጥታ
15፡30	 ናይ መደረኽ ድራማ
17፡00	 ዜና (ትግርኛ)
17፡18	 ጽባቐ
17፡30	 ዜና (ዓረብ)
17፡45	 ሃገራዊ ምርምር ሕርሻ 	
         ሓልሓል
17፡45	 ዕላል ምስ ዓነ ስዉራን 
18፡50	 ፊልም ክብረት
19፡25	 እትመትሲት--ኮም
20፡00	 ዜና (ትግረ)
21፡00	 ዜና (ትግርኛ)
21፡25	 ፊልም ዘሩባቤል
22፡00	 ዜና (ዓረብ)
22፡10	 ዓለ ስነ ጥበብ
22፡30	 ዜና (እንግሊዝ)
22፡40	 እንዳዝማም

ሎሚኣብ ERI-TV 

ግብረ-ሽበራዊ መጥቃዕቲ ዞባ ካሽሚርኣብ ኣኽራን ሂማላያ ዝርከብ፣ ብዘለዎ 
ጽባቐን ብሄራዊ ብዙሕነትን ዝፍለጥ 
ዞባ ካሽሚር፡ ካብ ወለዶ ናብ ወለዶ 
እናተሰጋገረ ጠንቂ ግጭት ህንዲን 
ፓኪስታንን ኮይኑ እዩ ዝቕጽል ዘሎ። 
ኣብ 1947፡ ብሪጣንያ ነታ ኣቐዲማ ኣብ 
ትሕቲ ግዝኣታ ዝነበረት ዘይተኸፋፈለት 
ህንዲ ናብ ክልተ ልኡላውያን ሃገራት 
ማለት - ናብ’ታ ሕጂ ብብዝሒ ተኸተልቲ 
እምነት እስልምና ዝነብሩላ ፓኪስታንን፡ 
መብዛሕትኦም ሰዓብቲ እምነት ሂንዱ 
ዝነብሩላ ህንዲን - ከም ዝመቓቐለታ 
መዛግብቲ ታሪኽ የረድኡ።
በቲ ዝተገብረ ምምቕቓል ከኣ፡ ዞባ 

ካሽሚር ኣብ ትሕቲ ህንዲ እኳ እንተ 
ኣተወ፡ ናይ ሽዑ መራሒ ናይ’ቲ ዞባ 
ግና፡ ናብ ህንዲ ይኹን ናብ ፓኪስታን 
ምጽንባር ብምእባዩ፡ እቲ ዞባ ዕጫኡ 
ናይ መን ምዃኑ ዘይተወሰነ ከባቢ 
ኮይኑ ተረፈ። ይዅን’ምበር፡ ህንዲን 
ፓኪስታንን ነቲ ብተፈጥሮኣዊ ጽባቐን 
ጸጋታትን ዝሃብተመ ዞባ ካብ ምምናዩ 
ዓዲ ኣይወዓላን።
እንተኾነ፡ ድሕሪ ሒደት ኣዋርሕ 

ምምስራት ጎረባብቲ ሃገራት ፓኪስታንን 
ህንዲን፡ መራሒ ዞባ ካሽሚር ዝነበረ 
ማሃራጃ ሃሪ ሲንግ ሓሳቡ ብምቕያር፡ ዞባ 
ካሽሚር ኣካል ህንዲ ክኸውን ተሰማምዐ። 
ፓኪስታን ግን፡ ነቲ ኣቐዲማ ኣካል 
ግዝኣታ ክኸውን ትደልዮ ዝነበረት ዞባ 
ንምውናን ክትቃለስ ጀመረት። ክልቲአን 
ሃገራት ናብ’ቲ ዞባ ሰራዊት ብምልኣኸን 
ድማ፡ ፓኪስታን ኣስታት ሓደ ሲሶ፡ ህንዲ 
ከኣ ክልተ ሲሶ ናይ ዞባ ካሽሚር ክቆጻጸራ 
ከኣላ። 
ንናጽነት ዝቃለሱ ዕጡቓት እቲ ዞባ 

ሓያሎ ሰላማውያን ሰባት ክቐትሉ ኣብ 
ዝጀመሩሉ እዋን ድማ፡ ወተሃደራዊ 
ወራርን ግብረ-ሽበራዊ መጥቃዕቲን ኣብ 
መንጎ ክልቲአን ሃገራት ክለዓዓል ጀመረ።

ኲናት ንመወዳእታ ግዜ ኣብ 1999 ካብ 
ዝለዓል ኣትሒዙ ድማ፡ ካሽሚር ሓንቲ 
ካብ’ተን ብብዝሒ ወተሃደራዊ ንጥፈታት 
ዝካየደለን ዞባታት ዓለም ኮይና’ያ ጸኒሓ። 
ኣብ 2019 ከኣ፡ ክልቲአን ኑክለስያዊ 
ኣጽዋር ዝውንና ጎረባብቲ ሃገራት 
ኣብ’ቲ ዞባ ብዝተፈጸመ ርእሰ-ቅትለታዊ 
መጥቃዕቲ ብውሕዱ 40 ወተሃደራት 
ህንዲ ብምቕታሎም ደጊመን ናብ ኲናት 
ከይኣትዋ ተሰጊኡ ምንባሩ ይዝከር። 
ህንዲን ፓኪስታንን፡ ዞባ ካሽሚር ብዝጠንቁ 
ሰለስተ ግዜ ኣብ ኲናት ተሸሚመን 
ምንባረን ይፍለጥ።
ህንዲ፡ ነቲ መጥቃዕቲ ኣመልኪታ 

ንፓኪስታን ክትወቅስ ከላ፡ ኣብ ፓኪስታን 
ዝመደበሩ ዕጡቕ ጉጅለ ድማ፡ ኣብ እዋኑ 
ነቲ መጥቃዕቲ ሓላፍነት ወሲዱሉ ነይሩ። 
መንግስቲ ፓኪስታን፡ እቲ ዕጡቕ ጉጅለ 
ኣብ ሃገሩ ብወግዒ ከም ዝተኣገደ እኳ 
እንተ ገለጸ፡ ሰበ-ስልጣን ህንዲን ኣመሪካን 
ግን፡ እቲ ዕጡቕ ጉጅለ ክሳብ ሕጂ ኣብ’ታ 
ሃገር ይንቀሳቐስ ከም ዘሎ ብምግላጽ፡ ኣብ 
ዝርዝር ግብረ-ሽበራውያን ከም ዘስፈርዎ 
ይሕበር።
ዋላ’ኳ ሕቡራት ሃገራት ነቲ ኣብ መንጎ 

ክልቲአን ሃገራት ዘሎ ንዓሰርተታት 
ዓመታት ዝቐጸለ ዘይምርድዳእ 
ንምፍታሕ ፈተነታት እንተ ኣካየደ፡ 
ህንዲን ፓኪስታንን ግን ኣብ ዝሓለፈ 
ልዕሊ ፍርቂ-ዘመን ኣብ ጉዳይ ካሽሚር 
ዘለወን መርገጺ ክቕይራ ኣይከኣላን።
እዚ ከምዚ’ሉ እንከሎ፡ ኣብ 2019 

ብቐዳማይ ሚኒስተር ናረንድራ ሞዲ 
ዝምራሕ መንግስቲ ህንዲ፡ ነቲ ኣብ ቅዋም 
ሃገሩ ሰፊሩ ዝነበረ ንዞባታት ጃሙን 
ካሽሚርን ከፊላዊ ርእሰ-ምሕደራዊ መሰል 
ከውህብ ዝኽእል ዓንቀጽ ከም ዝሰረዞ 
ይዝከር። ብዘይካ’ዚ፡ መንግስቲ ህንዲ 

ብቐጥታ ነቲ መሬት ከመሓድርን ኣብ’ቲ 
ዞባ ድማ ጸጥታዊ ህላወኡ ከረጋግጽን 
ጀሚሩ። 

እቲ ስጒምቲ፡ ህንዲ ነቲ ተቖጻጺራቶ 
ዝነበረት ገለ ክፋል ዞባ ካሽሚር፡ ምሉእ 
ብምሉእ ናብ ልኡላዊ ግዝኣታ ናይ 
ምጽንባር ዕላማኣ ንምትግባር ትንቀሳቐስ 
ከም ዝነበረት ድማ፡ ዝተፈላለዩ ተንተንቲ 
ፖሊቲካ ይገልጹ ነይሮም።
ይዅን’ምበር፡ ፓኪስታን ነቲ መንግስቲ 

ህንዲ ዝወስዶ ዝነበረ ስጒምቲታት ኣብ 
እዋኑ ትዅንኖ ምንባራ ዘመልክቱ 
ጸብጻባት፡ እቲ ዳግማይ ዝተላዕለ ወጥሪ፡ 
ነቲ ኣቐዲሙ ኣብ መንጎ ክልቲአን 
ሃገራት ዝተኸስተ ዘይምቅዳው መሊሱ 
ኣኽሪርዎ ከም ዝጸንሐ የረድኡ።
እዚ ከምዚ’ሉ እንከሎ፡ ዝሓለፈ ሰሉስ 

ሓደ ዕጡቕ ጉጅለ ኣብ’ቲ ብህንዲ 
ዝመሓደር ክፋል ዞባ ካሽሚር ብዝኸፈቶ 

መጥቃዕቲ፡ ሓደ ኔፓላዊ በጻሒ ዝርከቦም 
25 ህንዳውያን በጻሕቲ ክቕተሉ 
እንከለዉ፡ ሓያሎ ካልኦት ድማ ከም 

ዝቖሰሉ ምሕባሩ ኣይርሳዕን።
‘ግንባር ተቓውሞ’ ዝተባህለ ብዙሕ 

ዘይፍለጥ ዕጡቕ ጉጅለ ነቲ መጥቃዕቲ 
ሓላፍነት ወሲዱሉ’ኳ እንተ ነበረ፡ ህንዲ 
ግን እቲ ጉጅለ ንሽበራዊ ጉጅለ ‘ላሽካር-
ኢ-ታይባ’ ወይ ካልእ ኣብ ፓኪስታን 
ዝመደበሩ ዕጡቕ ጉጅለ ወኪሉ 
ዝንቀሳቐስ ምዃኑ’ያ ትኣምን።
መንግስቲ ህንዲ ኣብ ነሓሰ 2019 ኣብ 

ልዕሊ ከፊላዊ ርእሰ-ምሕደራዊ መሰል ዞባ 
ካሽሚር በይናዊ ናይ ምስራዝ ስጉምቲ 
ድሕሪ ምውሳዱ፡ ግንባር ተቓውሞ 
መጀመርያ ኣብ ማሕበራዊ መራኸቢታት 
መግለጺታት ክልጥፍ፡ ጸኒሑ ድማ 
ክውደብ ከም ዝጀመረ እዮም ጸብጻባት 
ዘመልክቱ።

ህንዲ፡ ፓኪስታን ነቲ ስግረ-ዶባዊ 
ግብረ-ሽበራዊ መጥቃዕቲ ክትምውልን 
ክትድግፍን ከም ዝጸንሐት እያ 
ብተደጋጋሚ ክትከስስ ጸኒሓ።
ቀዳማይ ሚኒስተር ናሬንድራ ሞዲ 

ነቲ ኣብ ስዑዲ-ዓረብ ዘካይዶ ዝነበረ 
ምብጻሕ ኣቋሪጹ ብህጹጽ ናብ ሃገሩ 
ድሕሪ ምምላሱን ምስ ሓለፍቲ ጸጥታ 
ሃገሩ ድሕሪ ምርኻቡን፡ ነቲ መጥቃዕቲ 
ዝፈጸሙ ሰባት ካብ ዘለዉዎ ክልቀሙ 
ምዃኖም ቃል ኣትዩ ኣሎ።
ፓኪስታን ብወገና፡ ኣብ’ቲ ዝተገልጸ 

መጥቃዕቲ ኢድ ከም ዘይብላ ብምሕባር፡ 
ህንዲ ኣቓልቦ ማሕበረ-ሰብ ዓለም ካብ’ቲ 
ጸጥታዊ ውድቀት ኣጋጢምዎ ዘሎ ዞባ 
ክትጥምዝዝ ትፍትን ከም ዘላ ከሲሳ።
ነቲ መጥቃዕቲ ኣመልኪቶም ሓያሎ 

መራሕቲ ዓለም ናብ መንግስቲ ህንዲ ናይ 
ሓዘን መልእኽቲታት ክሰዱ እንከለዉ፡ 
ነቲ ግብረ-ሽበራዊ መጥቃዕቲ ድማ ብትሪ 
ይኹንኑዎ ኣለዉ።

ሳዕቤናት ግብረ-ሽበራዊ መጥቃዕቲ ዞባ ካሽሚርኣብ ዞባ ካሽሚር ዝጸንሐ ግጭት፡ 
ናብ ሓድሽን ዘይርጉእን ምዕራፍ ኣትዩ 
ከምዘሎ እዩ ዝሕበር ዘሎ። ብ22 ሚያዝያ 
ኣብ’ቲ ዞባ ዝተፈጸመ መጥቃዕቲ፡ 
ነቲ ዝጸንሐ ዘይምቅዳው ናብ ደረጃ 
ኲናት ከየዕርጎ ተሰጊኡ ከምዘሎ ድማ 
ዝተፈላለዩ ወገናት ይሕብሩ ኣለዉ። 
ነዚ ስዒቡ፡ መንግስቲ ህንዲ፡ ፓኪስታን 

ነቲ ግብረ-ሽበራዊ መጥቃዕቲ ዝፈጸመ 
ዕጡቕ ጒጅለ ብቐጥታዊ ይዅን 
ብተዘዋዋሪ መንገዲ ደገፍ ከም ዝቐረበት 

ብምሕባር፡ ኣብ ልዕሊ’ታ ሃገር ናይ ሕነ-
ምፍዳይ ስጒምቲታት ወሲዱ ኣሎ።
በዚ ድማ፡ መንግስቲ ህንዲ ንኽልቲአን 

ጎረባብቲ ሃገራት ዘራኽብ ቀንዲ 
ዶብ ‘ኣታሪ-ዋጋህ’ ክዓጽዎ እንከሎ፡ 
ዲፕሎማሰኛታት ፓኪስታን ድማ ካብ 
ሃገሩ የባርር ኣሎ።
ብዘይካ’ዚ፡ ብመሰረት ፕሮግራም ናጻ 

ቪዛ ‘ዞባዊ ውድብ ምትሕግጋዝ ደቡብ 

ኤስያ’ ንዜጋታት ፓኪስታን ክወሃብ 
ዝጸንሐ ቪዛ ብመንግስቲ ህንዲ ተቛሪጹ 
ኣሎ።
ብተወሳኺ፡ ህንዲ፡ ካብ’ቲ ኣብ 1960 

ጀሚሩ ኣብ ግብሪ ዝወዓለን ንዓሰርተታት 
ዓመታት ብዝቐጸለ ወጥሪ ክልቲአን 
ሃገራት ድማ ከይተተንከፈ ዝጸንሐን - 
ብመንጎኛነት ባንክ ዓለም ዝተበጽሐ - 
ፍሉይ ውዕል ምክፍፋል ማይ ‘ፈለግ 

ኢንዱስ’ ክትወጽእ ምዃና ገሊጻ ኣላ።
እቲ ውዕል፡ ህንዲ ማያት ምብራቓዊ 

ሩባታት፡ ፓኪስታን ድማ ምዕራባውያን 
ሩባታት ክትቆጻጸር ዘኽእል እዩ ነይሩ። 
እቲ ውዕል እንተ ፈሪሱ፡ ኣብ መንጎ 

ክልቲአን ሃገራት ልዑል ወጥሪ ክኽሰትን፡ 
ክህሉ ዝኽእል ናይ ማይ ግጭታት ድማ 
ከቢድ ቁጠባዊ ጽልዋታት ከስዕብን 
ይኽእል እዩ። ብፍላይ ድማ ነታ ኣብ 
ፈለግ ኢንዱስ እትምርኮስ ፓኪስታን 
ዓቢ ብድሆ ከጋጥማ ይኽእል እዩ።
ከም’ዚ ዝኣመሰለ ብሓደ ወገን ጥራሕ 

ዝውሰድ ስጉምቲታት፡ ናብ ሰፊሕ 
ጂኦ-ፖለቲካዊ ረጽሚ ክዓቢ ዝኽእል 
ብምዃኑ ድማ፡ ዞባዊ ምርግጋእን 
ውሕስነት መግብን ኣብ ሓደጋ ክኣቱ 
ከም ዝኽእል፡ ተንተንቲ ህሉው ኩነታት 
ናይ’ቲ ዞባ ይእምቱ ኣለዉ።
ህንዲ፡ ኣብ ልዕሊ መንግስቲ 

ፓኪስታን’ውን ዲጂታላዊ ናይ ሕነ-
ምፍዳይ መቕጻዕቲ ማለት - ከም 
ወግዓዊ ሕሳብ ማሕበራዊ መራኸቢ 
‘ኤክስ’ መንግስቲ ፓኪስታን ናይ 
ምዕጋት ዝኣመሰለ ስጒምቲታት ወሲዳ 
ኣላ።



ሓዳስ   ኤርትራ መበል 34 ዓመት ቁ.203 25 ሚያዝያ 2025 - ገጽ 4

“ስሉሳዊ ዝምድና ብግቡእ እንተ ደኣ ተሰሪሑሉ ተመሃሮና ንዓወት ቀረባ እዮም” ኣቶ ማርቆስ ግርማጽዮን

ሕቶ - እቲ ዝወሃብ መተባብዒ ሽልማት ሕቶ - እቲ ዝወሃብ መተባብዒ ሽልማት 
እንታይ እዩ?እንታይ እዩ?
ሕጂ’ውን ኩሉ ሰብ መታን ክፈልጦ፡ 

ሽልማት (ኣዋርድ) ታምፌዳ ብልክዕ 
መተባብዒ እዩ። እቲ ዝወሃብ መተባብዒ 
ከኣ፡ ናይ ኣፍልጦ ሰርቲፍኬት፡ መዳልያ፡ 
ነቶም ተመሃሮ ነቲ ዝቕጽል ደረጃ 
ትምህርቶም ክሕግዞም ይኽእል ዝበሃል 
መጽሓፍቲ ንሽልሞም። እዚ ማለት ከኣ፡ 
ኣብ 8ይ ክፍሊ ኰይኖም ይሽለሙ እንተ 
ደኣ ኣለዉ፡ ኣብ 9ይ፡ 10ይ፡ 11 ክፍሊ 
ናይቶም መሰረታውያን ዝበሃሉ ናይ ስነ 
ቍጽርን እንግሊዝን ዓይነት ትምህርቲ ምስ 
ሚ/ሪ ትምህርቲ ብምውህሃድ ካብኦም 
ኣምጺእና ንሽልሞም። እዚ ሕጂ ነዞም 
ቈልዑ እንታይ ጠቕሚ ኣለዎ ይመስለካ፡ 
ነዞም መጽሓፍቲ ንኽረኽቡ ዘጸግሞም 
ስድራ ክህልዉ ስለ ዝኽእሉ፡ ኣብ 
ቊጠባ’ውን ስለ ዝሕግዞም ኣቐዲሞም 
ንኽፍትሽዎ ዕድል ይረኽቡ ኣለዉ ማለት 
እዩ። እዚ ዓይነት መጽሓፍቲ ኣብ’ቲ 
ስድራ እንተ ደኣ ይኣቱ ኣሎ’ውን፡ ነቶም 
ኣብ’ታ ገዛ ዘለዉ ቈልዑ ከም ዘገልግሎም 
ርዱእ እዩ። ምኽንያቱ፡ እቲ ዝዕደል 
ሽልማት ናይ ፍልጠት ጠቀስ ትሕዝቶ 
ዘለዎም መጽሓፍቲ ስለ ዝዀኑ። ትርጉም 
ናይቲ ሰርቲፊኬት ከኣ፡ ነቲ ተመሃራይ 
ኣጆኻ በርትዕ፡ ቀጽል ማለት እዩ። እቶም 

በሃልቱ ከኣ፡ እቲ በዓል ቤት ሃማመተኤ ኣሎ፡ 
ሚ/ሪ ትምህርቲ፡ ኣማሓዳሪ ዞባ ኣሎ ማለት 
እዩ። ኣማሓዳሪ ዞባ፡ ሓላፊ ጨ/ሚ/ትም/ዞባ፡ 
ሓላፊ ሃማመተኤ ዞባ እዚኦም ሰለስቲኦም 
ክታሞም ዘንበሩሉ ወረቐት ምስክር ድማ 
ይዳለወሎም። እቲ ተመሃራይ ነዚ ኩሉ 
ግዜ ኣብ ቅድሚኡ እንተ ደኣ ኣቐሚጥዎ፡ 
ማዕረ ክንደይ ሓላፍነት ከም ዘሸክሞ ርዱእ 
ነገር እዩ። ስለ’ዚ ንቐጻሊ ጕዕዞኡ ቀሊል 
መርኣያ ኣይኰነን ማለት እዩ። ሕጂ ኣብዚ 
ክንርደኦ ዘለና ነጥቢ እንተ ደኣ ኣሎ፡ እቲ 
ሽልማት ኣይኰነን ዓቢ ነገር። እቲ ጽንብል 
ግን፡ ኣብ ህይወት እቲ ተሸላሚ ኣዝዩ ዓብን 

ሓላፍነት ዘሰክምን ተዘካርን ህሞት እዩ። እታ 
ምጽልላውን ኣብ ቅድሚ ኣሽሓት ህዝቢ 
ስሙ ምጽዋዕን እያ እታ ዝዓበየት ዓወት 
ናቱ።  

ሕቶ - ከም ተመኵሮ፡ ንዕዉታት ሕቶ - ከም ተመኵሮ፡ ንዕዉታት 
መንእሰያት ኣብ ቅድሚ ከምኦም ዝኣመሰሉ መንእሰያት ኣብ ቅድሚ ከምኦም ዝኣመሰሉ 
መንእሰያት ኣብ ፖድየም ምድያብ ማዕረ መንእሰያት ኣብ ፖድየም ምድያብ ማዕረ 
ክንደይ ጽልዋ ኣለዎ ትብል ? ክንደይ ጽልዋ ኣለዎ ትብል ? 
እታ ፖድየም ኣዝያ ወሳኒት እያ። እታ 

ዝተረፈት ኣባል ናይ’ታ ስድራ ከምኡ 
ዓይነት ታሪኽ ንኽትሰርሕ ሓያል ጻዕሪ 
ክትገብር ግድነት እዩ። እዚ ከኣ፡ ኣብ 
ትምህርቲ እቲ ናይ ምጽልላው መስርሕ 
ክዓቢ ግድነት ይኸውን። እምበር ንሓደ 
ተሸላሚ ገንዘብ ሂብካዮ ንዕኡ ትርጕም 
ዘለዎ’ውን ኣይኰነን። ትምህርቲ ብኸምኡ 
ዝዕቀንን ዝጭበጥን’ውን ኣይኰነን። 
መዳልያ ወይ ዋንጫ እንተ ደኣ ኰይኑ ግን፡ 
ርዱእ ነገር እዩ። ንትምህርቲ ‘ሉባ!’ ብምባል 
ጥራይ ኢኻ ክትጭብጦ እትኽእል። 
እምበር ክንዲ ዝዀነ ይዅን መጠን 
ገንዘብ እንተ ደኣ ሸሊምካዮ፡ ኣብ ሓንቲ 
ግዜ ከጥፍአን ይኽእል እዩ። መዳልያ ግን 
ኩሉ ግዜ ኣብ መንደቕ ገዛኻ ተሰቒላ ስለ 
ዘላ ተዘካሪት ኰይና እያ ትነብር። ‘እዚኣ 
ከምዚ ምስ ገበርኩ እየ ተሸሊመያ’ እናበልካ 
ድማ ንደቅኻን ካልኦትን ናብ ውሉድ 

ወለዶ እናተሰጋገረት ትነብር ማለት እዩ። 
ስለ’ዚ ሽልማት ታምፌዳ ኣካል ናይ’ዚ 
ትርጕም’ዚ ስለ ዝዀነ ከምኡ እናበለ 
ክኸይድ ንቡር እዩ። 

ሕቶ - ካብ ዓመት ናብ ዓመት ሕቶ - ካብ ዓመት ናብ ዓመት 
ክግምገም እንከሎ፡ ቊጽሪ ተሸለምቲ ክግምገም እንከሎ፡ ቊጽሪ ተሸለምቲ 
ታምፌዳ የንቈልቊል ድዩ ዘሎስ ይዓቢ፣ ታምፌዳ የንቈልቊል ድዩ ዘሎስ ይዓቢ፣ 
መብርሂ ክትህበና?መብርሂ ክትህበና?
ሕጂ እዚ ኣልዒልካዮ ዘለኻ ጽቡቕ 

ሕቶ እንድዩ፡ በቲ ካልእ ከኣ ክብድ 
ዝበለ ብዙሕ መጽናዕትን ዳታን ዝሓትት 
እውን እዩ። ብሓፈሻዊ ገምጋም ክረአ 

እንከሎ ግን፡ ንሕና ውጽኢት ናይቲ 
ኣብ ዞባ ዝኸይድ ዘሎ መስርሕ ጕዕዞ 
ምምሃርን ምስትምሃርን ኢና። ኣብ’ዚ 
ብዝተረኽበ ዘዐግብ ውጽኢት ድማ 
ንሽልም። ስለ’ዚ ታምፌዳ ክንሽልም 

እንከለና፡ ኣብ’ቲ ዞባ ትምህርቲ ከመይ 
ይኸይድ ከም ዘሎ ኢና ንግምግም ዘለና። 
ዞባ ከኣ በቲ ኣብ ሃገራዊ መልቀቒ ፈተና 
ዝተገብረ ውጽኢት እዩ ዝግምግም። 
ብርግጽ ከኣ፡ እታ ዞባ ኣበየናይ ደረጃ ኣላ 
ይግምግም። ውጽኢት ናይ’ዚ ከኣ፡ ንዓና 

ክጸልወና ግድን እዩ። በዚ ኢልካ 
በቲ ግን፡ ብልክዕ ከም’ቲ ክንኰኖ 
እንኽእል ኣይከድናን ዘለና። 
ዘዕግብ እዩ ኢልካ’ውን ትዛነየሉ 
ነገር ኣይኰነን። ካብ ግዜ ናብ ግዜ 
ምስ ብዝሒ ተሳታፋይ ኣብ መኣዲ 
ትምህርቲ ርኢኻ ግን፡ ናይ ብሓቂ 
ይውሕደና እዩ። ኣብቲ ዞባ ንዓና 
ስክፍታ ዝፈጥረልና ንሱ ጥራሕ 
ኣይኰነን። ምስ ዝምልከቶም 
ኣካላት ንዕብየት ናይዞም ተመሃሮ ብቐጻሊ 
እንገብሮ መስርሕ ንጥፈታት እውን ኣሎ። 
ኣብ ጕዳይ ናይዞም ኣብ ዝለዓለ ደረጃ 
በጺሖም ዘለዉ ተመሃሮ’ውን፡ ‘ከመይ 
ዝበሉ እዮም’ ዝብል ዓቢ ሕቶ ነልዕል 
ኢና። ምኽንያቱ፡ ብጾታ፡ ብብሄር ብኹሉ 
መልክዓት ክትዕቅኖን ክትግምግሞን 
ስለ ዘለካ። ጽባሕ ንግሆ ኣብ ትምህርቲ 
ሃጓፋት ንኸይፍጠርን ንምሕያሉን ነዚ 
ኢና ክንርኢ ዘለና። ስለ’ዚ እዞም ዕዉታት 
ዝበሃሉ ዘለዉ ተመሃሮና፡ ናብ ሓደ ብሄር 
ዝዛዘወ ክኸውን የብሉን። ምስ ብዝሒን 
ብዙሕነትን ብሄራት ናይ’ዚ ዞባና ናይ ብሓቂ 
ይውሕደና እዩ። ነቲ ጠንቂ ንምልላይ ከኣ፡ 
ብቐንዱ ንድሕሪት ተመሊስካ ክትርእዮን 
ክትፍትሾን እዩ ዘለካ። ስለ’ዚ ኩለን 
ብሄራትና ኣብ ትምህርቲ ብምዕሩይነትን 
ዝለዓለ መንፈስን ተሳታፍነተን ከረጋግጻሉን 
ከሐይላሉን ዝኽእላ ጻዕርታት ክፍጠር 
ናይ ኩሉ ኣካላት መንግስትን ሕብረተ-
ሰብን ሓላፍነት ስለ ዝዀነ፡ ምስ ኩሎም 
ኣካላት እናተዘራረብናሉ ንኸይድ ዘለና 
ጕዳይ እዩ። ስለ’ዚ ገምጋማትና ክሳብ 
ሕጂ ከም’ቲ ዝድለ ዘዕግበና ኣይኰነን። 
ብቐጻሊ ክስራሓሉ ዘለዎ ጕዳይ እዩ። 

እዚ ዝመጽእ ዘሎ ዓወታት’ውን ናይ 
ዝተወሰና ኣብያተ ትምህርቲ እዩ ክበሃል 
ይከኣል እዩ። ብዙሓት ኣብያተ ትምህርቲ 
ካብ መዐቀኒ ናይ’ዚ ዝምዝገብ ብሉጽ 
ውጽኢት ይተርፋና ኣለዋ። ስለ’ዚ ኩለን 
ኣብያተ ትምህርትና ናብ’ዚ ደረጃ’ዚ 
ክመጽኣ እንተ ዀይነን’ውን እንታይ 
ክንገብር ኣለናን እንታይ ክገብራ ኣለወንን 
እንዛተየሉ ዘለና ዛዕባ እዩ። እዚ ከኣ 
ንብዙሕ ነገራት እዩ ዘፈትሸካ። ኩሉ ዜጋ 
ነዚ ጕዳይ’ዚ ተወሃሂዱ ክሰርሓሉ እንተ 
ደኣ ክኢሉ፡ ናብ ዝዓበየ መሳልል ዓወት 
ዘይንበጽሓሉ ምኽንያት የለን።

ሕቶ - እሞ እዚ ብድሆ  ሽልማት ሕቶ - እሞ እዚ ብድሆ  ሽልማት 
ታምፌዳ እዩዶ ክንብሎ ንኽእል? ታምፌዳ እዩዶ ክንብሎ ንኽእል? 
 ብዓብይኡ ብድሆ ናይ’ቲ ዝኸይድ 

ዘሎ መስርሕ ምምሃር ምስትምሃር እዩ። 
ስለ’ዚ ነዚ ኣስተብህሎ ሂብና ክንሰርሓሉ 
እዩ ዘለና። ንሚ/ሪ ትምህርቲ’ዩ ዝምልከት 

ኢልካ ዝግደፍ ዕማም ኣይኰነን። ንዋንነት 
ናይ መንእሰያት ዝከታተል ንሃማመተኤ 
ዝግደፍ ስራሕ’ውን ኣይኰነን። ናይ መላእ 
ሕብረተ-ሰብን ኣካላት መንግስትን ግንባር 
ብውህደት ክሰርሓሉ ዘለዎ ዕዮ ገዛ እዩ 
ክብሎ ይኽእል እየ። 

ሕቶ - ዕላልና ቅድሚ ምዝዛምና፡ ብዛዕባ ሕቶ - ዕላልና ቅድሚ ምዝዛምና፡ ብዛዕባ 
እዚ ሽልማት እትብሎ እንተ ደኣ ኣለካ እዚ ሽልማት እትብሎ እንተ ደኣ ኣለካ 
ዕድል ክህበካ?  ዕድል ክህበካ?  
እዚ ሕጂ ኣበጋጊስናዮ ዘለና፡ ተወዳዳርነት 

መንእሰያትና ዘዕቢ ስራሕ ክቕጽልን 
ክሕይልን ኣለዎ በሃላይ እየ። ኮማዊ 
ኣበርክቶ ማለት ወለዲ ኣብ ምክትታልን 
ምትብባዕን ደቆም እንተ ደኣ ነጢፎም 
ነቲ ዝድለ ዓወት ቀረባ ኢና። ነቲ ሚ/ሪ 
ትምህርቲ ዝሰርሓሉ ስሉሳዊ ዝምድና 
መምርሒታት ኣብ ተግባርን ብልክዕን 
ክንሰርሓሉ እንተ ደኣ ክኢልና ማለት እዩ። 
እዚ ዘመልክተልና፡ ኣስተዋጽኦን ጻዕርታትን 
ክንገብር እንተ ደኣ ክኢልና፡ ብልክዕ እቲ 
ሃገር እትደልዮ ባህጊ ክውቃዕ ይኽእል 
እዩ። ትምህርቲ ናይ ማንም ኣይኰነን። 
መሰል ናይ ሓደ ዜጋን ሃገርን እዩ። ከም’ቲ 
ሊቃውንቲ፡ “ሃገር ከተጥፍእ እንተ ደኣ 
ደሊኻ ትምህርቲ ኣጥፍእ” ዝበልዎ፡ ሃገር 

ክትህሉን ዘይክትህሉን ኣብ ትምህርቲ 
ዝምርኰስ እዩ። ትምህርቲ መሰረታዊ 
ነገር ብምዃኑ ኣብ ነፍሲ-ወከፍ ሕብረተ-
ሰብ ክህሉ ዘለዎ እዩ። ኣብ ሕብረተ-ሰብና 
ኣቦታትና’ውን ቀደም ዕድል ናይ ትምህርቲ 
ከይረኸቡ እንከለዉ እውን፡ “ዘይተወቕረ 
ኣየጥሕን፡ ዘይተማህረ ኣየድሕን” እናበሉ 
እዮም ዝምስሉ ነይሮም። ንሶም እኳ ኣብ’ቲ 
ቀደም ኣገዳስነት ትምህርቲ ተረዲእዎም 
ከም’ዚ ዓይነት መግለጺ ዝሃቡ፡ ኣብ’ዚ ሕጂ 
እዋን ዓለም ብቴክኖሎጂን ትምህርትን ኣብ 
እትሕንበበሉ ዘላ ግዜ፡ መንእሰያትና’ውን 
ናይ’ዚ መኣዲ ተኻፈልቲ ኰይኖም 
እናሃለዉ፡ ኣብ ጕዕዞ ትምህርቲ ገና ስራሕ 
የድልየና ከም ዘሎ ርዱእ እዩ። ንባዕሎም 
እቶም ተመሃሮ ብትምህርቲ ክጐናጸፍዎ 
ዘለዎም ግቡእ መረዳእታ ይጐድሎም ስለ 
ዘሎ፡ ናይ ኩላትና ጻዕሪ ክዓዝዝን ክዓብን 
ከም ዘለዎ ጥራሕ እየ ክላቦ ዝኽእል።

ቃለ- መሕተትቃለ- መሕተት
ኣብርሃም ዘርአ (ወዲ-ሃለቃ)ኣብርሃም ዘርአ (ወዲ-ሃለቃ)

ቃለ- መሕትትቃለ- መሕትት
ክቡራት ኣንበብቲ ጋዜጣ ሓዳስ 

ኤርትራ፡ ኣብ ናይ ሰንበት ሕታም ዓምዲ 
ቃለ-መሕተት፡ ብዛዕባ እቲ ኣብ ሃገራዊ 
መርመራ 8ይ ክፍሊ፣ ኣብ ዞባ ጋሽ ባርካ 
ኣብ ትምህርቲ ብሉጽ ነጥቢ ንዘመዝገቡ 
ተመሃሮ ዝወሃብ ዞባዊ ሽልማት ታምፌዳን 
ዕላማኡን ከምኡ ከኣ ኣብ መስርሕ 
ትምህርትን መንእሰያትን ዘለዎ ጽልዋን 
ኣመልኪትና ምስ ሓላፊ ሃ.ማ.መ.ተ.ኤ ዞባ 
ጋሽ ባርካ ኣቶ ማርቆስ ግርማጽዮን ቃለ-
መሕተት ኣካይድና ከም ዝነበርና ይፍለጥ። 
ንሎሚ ከኣ 2ይን ናይ መወዳእታን 
ክፋሉ ይስዕብ። 

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

- ዕላልና ብምሉእ ስምካን ድሕረ - ዕላልና ብምሉእ ስምካን ድሕረ 
ባይታኻንዶ ክንጅምር?ባይታኻንዶ ክንጅምር?
ሕራይ፣ ስመይ፡ ሲራክ ገብረመስቀል 
መዓሎ። ኣደይ ወላዲተይ ኣረጋሽ ኣረፋይነ 
ትበሃል። ብ1962 ኣብ ኣስመራ ከባቢ እንዳ 
ማርያም ተወሊደ። ካብ ማህጸን ኣደይ ኣብ 
መበል ሽዱሽተ ወርሕን 17 መዓልትን 
እየ ተወሊደ። ብሓገዝ ኢንኩቤተር እየ 
ናብ እኹል ዕሸል ክምዕብል ዝኸኣልኩ። 
ሽዑ እቲ ኢንኩቤተር ዝነበረሉ ሆስፒታል 
ኣብዚ መጐዓዝያ እንዳ ፖሊስ ዘለዎ እዩ 
ነይሩ። ዝምዕብልን ዝዓብን ኣይመስልን 
እየ ነይረ። ኣጋጣሚ ኮይኑ፡ ኣቦይ 
ግርማይ ወዲ ሓትንኡ ንኣቦሓጎይ ካብ 
ሊባን መጺኡ፡ “እዚ ተኣምረኛ ክኸውን 
እዩ። ሲራክ በሉዎ፡ ከም ንጉስ ሰለሙን 
ጥበበኛ ክኸውን እዩ፡” እናበለ ንወለደይ 
ብኣይ ተስፋ ከምዘይቆርጹ ገበሮም’ሞ፡ 
እናተኸናኸኑ ኣዕበዩኒ። ክሳብ ወዲ ሰለስተ 
ዓመት ኣብ እንዳ ማርያም (ኣብዚ ከባቢ 
እንዳ ፈለስቲ)፣ ድሕሪኡ ግን ናብ ገዛ 
ከኒሻ ኬድና ኣብኡ ክሳብ ካልኣይ ክፍሊ 
ተማሂረ። ድሕሪኡ ኣብ እንዳ ማርያም 
ክሳብ ሻምናይ ተማሂረ። ኣብ 1977 ኸኣ 
ንገድሊ ወጺአ። ካብ መንጎ 19 ኣሕዋት 
ኣነ በይነይ እየ ንኽጋደል ንሜዳ ወጺአ። 
ብ1978 ወርሒ 11 ከኣ ርእሰይ ተሃሪመ።
- ናብ ገድሊ ክትወጽእ ዝደረኸካ ቀንዲ - ናብ ገድሊ ክትወጽእ ዝደረኸካ ቀንዲ 
ምኽንያት እንታይ ነይሩ?ምኽንያት እንታይ ነይሩ?
ኣብ ጥቓ ቤት-ሙዚቃ ኣብራሃም 
ሰጊድ ጥቓ ሲቲፓርክ እንዳ ጃኒ ፖሊስ 
ኦርኬስትራ ሓደ ትግራዋይ ነይሩ። ገለ 
ምስጢራዊ ስራሕ ቃልሲ ዘለዎም ሰባት፡ 
ካብቲ ትግራዋይ መፍትሕ ወሲዶም 
ኣስሪሖማ። ተጋደልቲ ኣብ ዝኣተዉሉ 
ከፊቶም ኣቕሑ ምውሳድ ክጥዕሞም 
ማለት እዩ። እዚ ዅሉ ምስጢር 
ብመንገዲ’ቲ ትግራዋይ እፈልጥ ነይረ። 
ድሕሪ’ዚ ኣነ ንባዕለይ ንኽውደብ ወይ 
ንኽጋደል ድሌት መጺኡኒ። መጀመርታ 
ድሌተይ ዝገለጽኩሉ ‘ኡጎ’ ንዝተባህለ፡ 
ብዕድመ ንእሽቶ፡ ሓላፍነት ክስከም 
ዘይክእል ቆልዓ እዩ። ኡጎ ሓንቲ መጽሔት 
ተጋደልቲ ኣምጺኡ ከንብባ ሂቡኒ። እታ 
መጽሔት ምናልባት ‘መሪሕ’ እያ ዝነበረት 
ይመስለኒ። ኡጎ፡ ካብታ ዝሃበኒ ዕለት ሓንቲ 
ለይቲ ሓዲሩ፡ “ኣንቢብካያዶ?” በለኒ። 
ኣነ ኣይመለስኩሉን። ትም ምስ በልኩ፡ 
“ተገሊፍካ ኣለኻ” ኢሉኒ። ብቕዓት 
የብልካን ማለቱ እዩ። 
ኣብቲ ግዜ’ቲ ድሮ ሓደ ኣኮይ ኣብ ገድሊ 
ተሰዊኡ ነበረ። እዚ፡ ሓደ ካብቲ ንኽጋደል 
ዝደረኸ፡ ማለት ድሮ ከም ኣኮይ ተጋዳላይ 
ናይ ምዃን ድሌት ኣማዕቢለ ኣለኹ። 
እታ ቀዳመይቲ ንገድሊ ምኻድ ተበግሶ 
ኸኣ ዓዲንፋስ ዝበጻሕኩላ ግዜ እያ። ኣብ 
ዓዲንፋስ ኣልማዝ ትበሃል ተጋዳሊት 
ረኺበ ድሌተይ ገሊጸላ ግን ኣይሰለጠንን 
ንገዛይ ተመሊሰ። 
ግን፡ ብሰንኪ ‘ኣፋኝ ጓድ’ (ሰብ ዝጨውዩን 
ዝቐትሉን) ኵሉ መንእሰይ ቅሳነት ስኢኑ 
ሸቖጥቆጥ ኣትዩዎ ነበረ። ንኣብነት ሓደ 
ምሉጌታ ዝበሃል፡ መንእሰያት እናኣጭወየ 
ብዙሕ ሰብ ኣወዲኡ እዩ። ንኣብነት፡ 
ንስዒድ ዝበሃል ሃብታም ጎረቤትና፡ ‘ኣፋኛ 
ጓድ’ መሪሑ ብምምጻእ ዝጨወዮ እዚ 
ሰብ’ዚ እዩ። ሽዑ ኣነ ኣብቲ ናይ ገዛና 
ኣስካላ ኮፍ ኢለ ነይረ። እቶም ምሳይ 
ዝነበሩ ሰለሙንን መስፍንን ዝበሃሉ ድሓር 
ንሜዳ ብምውጻእ ተጋደልቲ ዝኾኑ 

ስንኩላን ኲናት ተጋደልቲ ኣብ ፖርት ሱዳንስንኩላን ኲናት ተጋደልቲ ኣብ ፖርት ሱዳን

ስንኩላን ተጋደልቲ ፖርት-ሱዳንስንኩላን ተጋደልቲ ፖርት-ሱዳን

ተጋ.ሲራክ ገብረመስቀል ማዓሎተጋ.ሲራክ ገብረመስቀል ማዓሎ

ንምሉጌታ ምስ ረኣዩዎ ክሃድሙ ከለዉ 
ኣነ ግን ዓሻ ድፍረት ሒዙኒ ትም ኢለ 
ተጸብየ። ምሉጌታ ሒዙ ክወስደኒ ምስ 
ሓሰበ፡ ኣደይ ብስንባደ፡ “ቆልዓ’ዩ ግደፉዎ 
በጃኹም!” በለቶም። ኣቦይ ኣብቲ ግዜ’ቲ 
ተሰማዓይ ነበረ። ንሓደ ካብቶም ‘ኣፋኛ 
ጓድ’ ይፈልጦ ጸኒሑ ምስ ኣዘራረቦን ምስ 
ኣረድኦን ገዲፎምኒ። 
ድሕሪ’ዚ ኵነታት’ዚ ካብ ገዛ ክወጽእ 
ተደፋፋእኩ። ኣደይ’ውን ስለ ዘይቀሰነት 
ካብ ኣስመራ እምባደርሆ ኣብጽሐትኒ። 
ካብቲ ከተማ ምእንቲ ክኽወል፡ ኣብ እምባ 
ደርሆ መብራት ትበሃል ሓትነ ስለ ዝነበረትኒ፡ 
ምስኣ ክጸንሕ ናብኣ ኣብጽሐትኒ። ሓትነይ 
መብራት ከኣ ፍሉይ ክንክን ክትገብረለይ 
ጀመረት። ግን፡ ድሮ ናይ ምግዳል ባህጊ 
ስለ ዝነበረኒ፡ ሓደ መዓልቲ ካብኣ መሊቘ 
ዛግር ተራኣኹ። ንሳ ኸኣ ንዓይ ንምትራፍ 
ደድሕረይ ኣርከበት። ኣደይ’ውን እንታይ 
እዋኑ መልእኽቲ ከም ዝበጽሓ ኣይፈልጥን፡ 
ጠበልበል እናበለት ናብ ዛግር መጺኣ 
ንገዛይ ንኽምለስ ለሚናትኒ። ምስ ኣበኹዋ 
ምስሊ መልኣኽ ዘላታ ወርቂ ካቴና ኣብዛ 
ክሳደይ ገይራትለይ ቀቢጻ ተመልሰት። 
ኣደይ ካባይ ምስ ከደት ብድሕሪኣ ነቢዐ።
- ብልክዕ ግዜ መዓስ ነይሩ? ብድሕሪኡ - ብልክዕ ግዜ መዓስ ነይሩ? ብድሕሪኡ 
ናብ ክፍሊ ታዕሊምዶ ኣምሪሕካ?ናብ ክፍሊ ታዕሊምዶ ኣምሪሕካ?
እቲ ወርሓት ብልክዕ ኣይዝክሮን’የ፣ 
ዓመት ግን 1977 እዩ ነይሩ። ቀጥታ ናብ 
ታዕሊም ማህሚመት ተጓዒዘ። ድሕሪ 
ግቡእ ታዕሊም ምውሳደይ ናብ ብርጌድ 
70-1 ኣብ ከባቢ ዓዲ ሓወሻ ተመዲበ። 
ካብኡ ናብ ደንከል ኢና ተንቀሳቒስና። 
ካብ ደንከል ከኣ ሓይሊ ጥራይ ተፈልያ 
ናብ ውግእ ግርሁ ስርናይ ኬድና። ኣብ 
ሓይልታት ነዊሕ ከይጸናሕኩ ድማ ኣብ 
ውግእ ግርሁ ስርናይ ተወጊአ ናብ ደጀን 
ተጓዒዘ። 

- መውጋእትኻ ከቢድ ነይሩ ማለት ድዩ?- መውጋእትኻ ከቢድ ነይሩ ማለት ድዩ?
መውጋእተይ ከቢድ እዩ ነይሩ፣ ክህረም 
ከለኹ ሓንሳብ ገው! ሰሚዐ። ንዓይ’ኳ 
እንተዘይተፈለጠኒ፡ ብጾተይ ከም ዝገለጹለይ 
12 ሜትሮ ቅድሚ ድፋዕ ከይደ ወዲቐ። 
ስነይ ተሰይሩ፡ ደም ከኣ ብኣፈይ ክፈስስ 
ጀሚሩ። ብማህረምቲ ክፋል ኣካላተይ 
ሓሪሩ። ብጾተይ እንተ ረኣዩኒ ህይወት 
ዘይብለይ መሲለ። “ኣንታ’ዚ ደኣ ተሰዊኡ 
እንድዩ!” ተበሃሂሎም። ኣጋጣሚ ኮይኑ፡ 
ኣኮይ ሓኪም ጋንታ እንዳ 44 “ኣብዚኣ 
ኣሎ ሓደ ስዉእ” ይብሉዎ’ሞ፡ መጺኡ 
ርእይ ኣበለኒ። “ኣታ’ዚ ደኣ ወዲሓብተይ 
እንድዩ!” ኢሉ ይስንብድ። ኦሮማይ 
ተሰዊኡ ኢሉ ንሱ’ውን ቀቢጹኒ ከይዱ። 
ንዓይን ንከማይ ኣብኡ ዝወደቑን - 
ንሳቶም ግን ስዉኣት - ዝኸውን መቓብር 
ኣብ ድሕሪ ድፋዕና ሽዱሽተ ጎዳጕዲ 
ተዃዒቱ። ሻድሻይ ጕድጓድ ንዓይ 
መቕበሪ። ማዕረማዕረኡ ካብ ኦርኒክ ኣባላት 
ከም ስዉእ ሽዓ ተመሓላለፈት። ምስቶም 
ናይ ብሓቂ ስዉኣት ነጸላ ወዲቑኒ ጸኒሑ 
ክቐብሩኒ ከተዓራርዩ ርእይ እንተበሉኒ 
ህይወት ከም ዘለኒ ኣስተውዒሎም። ነዛ 
ዛንታ’ዚኣ “ወቒሮ” ዝተባህለ ብጻይና 
ብዙሕ ግዜ ይዛረበላ እዩ። “‘ሲራክ 
ገብረመስቀል ማዓሎ’ ትብል ስም ሽዓ ምስ 
ሓዝኩዋ ኣይረሳዕኩዋን” እዩ ዝብለኒ። 
ነቲ ከቢድ ናተይ ፍጻመ ከኣ ከም ብዓል 
ወቒሮ እዮም ዝገልጹለይ።
ሽዑ እቶም ኣብ ጎድነይ ዝተሰውኡ 
ተቐቢሮም፡ ኣነ ከኣ ንሕክምና ተላኢኸ። 
ሕክምና ውድብ ኣብ ሰለሙና እዩ 
ዝነበረ ሽዑ። ማህረምተይ ብቐንዱ ኣብ 
ርእሰይ እዩ ነይሩ። ሓደ ዓይነይ ንላዕሊ 
ሓደ ዓይነይ ንታሕቲ ኣንጻራዊ ዝጥምት 
ኮይኑ። ብቐሊሉ ዝዕረ ማህረምቲ ይመስል 
ኣይነበረን። ብኸምኡ ምኽንያት ካብ 

ሰለሙና ናብ ናቕፋ ተላኢኸ፣ ካብኡ ናብ 
ዓየት፣ ካብ ዓየት ከኣ ኣብ ጀልሃንቲ ሓንቲ 
ለይቲ ሓዲርና ናብ ፖርት ሱዳን እንዳ 
ስንኩላን ከይደ።
- - ኣብ ፖርት ሱዳን ክትኣቱ ከለኻ ኣብ ፖርት ሱዳን ክትኣቱ ከለኻ 
ይርዳኣካ ነይሩዶ?ይርዳኣካ ነይሩዶ?
እወ ቍሩብ ይርድኣኒ ነይሩ፣ ፖርት 
ሱዳን ባጽዕ መሲሉ ተራእዩኒ። ንባጽዕ ካብ 
ብንእሽቶየይ እፈልጣ ነይረ እየ። ኣቦይ 
ብ1976 ኣብ ባጽዕ ገርግሱም ይሰርሕ ስለ 
ዝነበረ ንቝሩብ ግዜ ኣብኡ ተቐሚጥና 
ነይርና። ኣብ ፖርት ሱዳን ቍሩብ ምስ 
ጸናሕኩ በብቝሩብ እናተመሓየሽኩ 
መጺአ’ምበር ማህረምቲ ርእሰይ ቀሊል ስለ 
ዘይነበረ ይዝንግዕ ነይረ እየ። 
እናተማሓየሽኩን ስንክልናይ ናብ ንቡር 
እናማዕበለን ክመጽእ ከሎ፡ ኵነታት 
ናይቶም ምሳይ ዝነበሩ ጕዱኣት ኲናት ግን 
ከተሓሳስበኒ ጀመረ። ኢዶምን እግሮምን 
ኮይነ ክሕግዞም ከኣ ምስ ነብሰይ መብጽዓ 
ኣተኹ። ግን፡ እዚ ኣተሓሳስባ’ዚ ሃንደበትን 
ሽዑን ዝነቐለ ኣይኮነን። ናይ ማዕዳ ቃላት 
ወላድየይ - ናይ ኣቶ ገብረመስቀል ማዓሎ 
- ኣብ ኣእምሮይ ሰፊሩን ዘይሕከኽ ባይታ 
ሒዙን ስለ ዝነበረ ንሰናይ ተግባር ክውፈ 
ደሪኹኒ እዩ። 
“እዞም ደቀይ፡ ሰብ ክቡር’ዩ! ንስኻትኩም 
ደቀይ ንዓና ንወለድኹም ንዕሊ ዝዀነ 
ኣብዚ ዓለም ኢኹም፣ ንፈትወኩም 
ነፍቅረኩም። ኣብ ዓለም ዘሎ ዝበለጸ ነገር 
ክትውንኑ ንምነየልኩም። እቶም ካልኦት 
ወለዲ ድማ ከማና እዮም ንደቆም። ስለ’ዚ 
ውላድካ ይሰንክል፡ ይጥዐ፡ ዝዀነ ዓይነት 
ምስልን መልክዕን ይተዓደሎ ኣዝዩ ፍቑርን 
ፍቱውን ብሉጽን እዩ ንወለዱ። ኵሉ 
ክንውለድ ከለና ሒዝናዮ ናብዚ ዓለም 
ዝመጻእና መልክዕን ጠባይን ትዕድልቲ 
እግዚኣብሄር እዩ። ምርጫና ኣይኮነን። 
ወዲ ሰብ ብተፈጥሮኡ ኰነ ናብዛ ዓለም 
ምስ መጽአ ብዘጋጠሞ፡ ሕማምን ሓደጋን 
ስንክልናን ከጋጥሞ ይኽእል እዩ። 
ንዓና’ውን ከምኡ ሰብ ምሉእ ጥዕናን ሰብ 
ምሉእ መሓውርን ክንከውን ተዓዲልና 
ጸኒሕና፡ ሃንደበት ስንክልና ከጋጥምና 
ከም ዝኽእል ኣሚንና ንሰባት ክንሕግዝን 
ከነኽብርን ኣለና። ነዚ ክንገብሮ ኣይከኣልናን 
ድማ እንተወሓደ እቲ ብመልሓስና ዝወጽእ 
ዘረባ እሩም ክኸውን ኣለዎ። ንወድሰብ 
ብኣበራቱን ድኽመታቱን ድኽነቱን 
ክትትንክፉ የብልኩምን - ኣብ ቅድሚኡ 
ኮነ ኣብ ድሕሪኡ። ንጽጉም ምኽባርን 
ምሕጋዝን ልዕሊ ዅሉ ንሕልናኻ ጥዕና 
እዩ። ጽድቂ ኸኣ እዩ… እናበለ እናመዓደ 
እዩ ኣዕብዩና። ካብዚ ተበጊሰ ኸኣ እየ 
ኣይኮነን ነዞም ሃገር ንኸምጽኡ ኣካላቶም 

ዘጕደሉ ጀጋኑ ብጾት፡ ንማንም ጽጉም ሰብ 
ዘቋሽሽ ሰብ ኣይፈቱን። ነዞም ከማይ ይጎዩን 
ይዘልሉን ነይሮም ምእንቲ ሃገር ኣካሎም 
ዝወፈዩ፡ ዕምሮም ምሉእ ኣብ ዓረብያ 
ዘሕልፉ ዘለዉ ብጾት፣ እቲ ዝለዓለ ክብሪ 
ንዝግባኦም ብጾት ክሕግዞም መብጽዓ 
ኣትየ።
- - እስከ በል መነባብሮ ኣካለ ጕድኣት ኲናት እስከ በል መነባብሮ ኣካለ ጕድኣት ኲናት 
ኤርትራ ኣብ ፖርት ሱዳን ከመይ ነበረ?ኤርትራ ኣብ ፖርት ሱዳን ከመይ ነበረ?
ኣብ ፖርትሱዳን ዘይቅረበልና ዓይነት 
መግቢ ኣይነበረን። ከም ማልሜላታ፡ 
ፋርማጆ …  ስለ ዘይንውድኦ ኣብ 
መኻዚኖኡ ከሎ ይትኰስ ነይሩ። ኣባቡ 
ዝብሉዎ ዓይነ-ስዉርን ካልእ ተወሳኺ 
ስንክልና ዝነበሮን ንምግምጣሉ ይጽግመና 
ነይሩ። ጸኒሑ ግን ኣብ ውሽጢ ክልተ 
ወርሒ ብኤለክትሪክ ዝእዘዝ ኣውቶማቲክ 
ዓራት ካብ ሽወደን መጺኡዎ። ሽዑ ናይ 
ታኒካ ጸባ ኢና ንሰትይ ነይርና። ነቲ ሳልሳይ 
ዓልም ንብሎ (ትሑት ደረጃ ትሕዝቶ 
ዓይነት ጸባ ኣይንቐርቦን ነበርና። ኵሉ 
ግዜ እቲ ዝበለጸ እዩ ዝመጽኣና ነይሩ። 
ዓሳ፡ በብዓይነቱ ፓስታን ካልእ ዓይነታትን 
ንምገብ ነይርና።
ሓሙስ-ሓሙስ ባሕሪ ከይድና ንሕንብስ 
ነይርና። ነቶም ኣካለ ጕዱኣት ኲናት 
ብጾት፡ መጀመርታ ተሰኪምና ነውርዶምን 
ነደይቦምን፡ ብሓገዝ ከም ዝሕንብሱን 
ከም ዝዘናግዑን ንገብር ነይርና። ጸኒሕና 
ግን ፓራለል ብምስራሕ ባዕላቶም ከም 
ዝሕግዙ ገይርና ተበላሒትና። እቶም 
ዝነበርና ብዝሒ ኣካለ ጕዱኣት (ስንኩላን) 
250 ንኸውን ኢና። ናይ ርእሲ ማህረምቲ 
ዘለዎም፣ ኣርባዕተ መሓውሮም ዝለመሱ፣ 
ኣርባዕተ መሓውሩ ዝለመሰን ዓይነስዉርን፣ 
ናይ ዓንዲሕቖ ካብ ክሳድ ንታሕቲ፣ 
ካብ ኣፍልቢ ንታሕቲ፣ ካብ መዓጥቖኡ 
ንታሕቲ መልመስቲ ዝነበሮም እዮም። 
ካብ ኣፍልቢ ንላዕሊ ካብ ክሳድ ንታሕቲ 
(ሃይሌሽን)፣ ካብ ኣፍ ልቢ ንታሕቲ (ሎው 
ሌሽን)፣ ናይ ክሳድ ከኣ ነይሮምና። ፍርቂ 
ጎድኒ (ሄሚ ፕሌጃ)፣ ካብ ጡብካ ንታሕቲ 
ድንዙዝ ከም ኣካልካ ዘይስማዓካ፡ ሰብ ኴንካ 
ምስ ሰብ ከተዕልል፡ እቲ ጸይሮሞ ዝኸዱ 
ዘለዉ ሰብ ኣይርድኦን እዩ። እቲ ዝገርመካ 
ግን ወላ ሓደ ሰብ ብሽንቲ ኰነ ብቐልቀሉ 
ዝበላሾ የለን። ባዕላቶም ብሰዓታት እዮም 
ዝቈጻጸሩዎ። ሰዓት ክንደይ ናይ ሽቓቕ 
ነገር የድልዮም ይፈልጡ እዮም። ስዓቶም 
ሓልዮም ናብ ሽቓቕ ከይዶም ይወጽኡ። 
እንታይ ይበልዑ’ውን ይፈልጡ እዮም። 
ደገ ከየሸግሮም ምእንቲ ተቐሪቡሎም 
ዘይበልዑዎ መኣዲ ኣሎ።

                ይቕጽል                ይቕጽል

ሰብ ክለብ ትራንዚት



ሓዳስ   ኤርትራ

ምልክታምልክታምልክታምልክታ

1ይ ደረጃ ቤት-ፍርዲ ዓረዛ

ትምኒት ኪዳነ ዓንደ ምባል ተሪፉ፡ ኣራንሺ 
ኪዳነ ዓንደ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን14/5/25 ኣብ 
ቤ/ፍ ይቕረብ። 

ኣመልካቲ ኣቶ ገብረሚካኤል ኣብርሃ ዕቕቡን ስሞኦን ገብረኣምላኽ የማነን፡ ኣድራሻና ኣብ ን/ዞባ ኣርባዕተ ኣስመራ 
ዚፕ 1A131 መለለይ መሬት ASP00008021 መለለይ ገዛ ASD00009483 ኣብ ፓብሊክ ኖታሪ ብንብረት ቁጽሪ 
መዝ/5626/2017፣ ጠቕላላ ስፍሓቱ 399.00 ስሩሕ ስፍሓት ዓሰርተ ክፍልታትን ኣርባዕተ ተሓጋገዝትን ክፍልታትን ዝተመዝገበ 
ገዛ፡ ክልቴና ሰብ ንብረት ክንማቐሎን ከነመሓላልፎን ስለ ዝደለና፣ ዝቃወም እንተሎ፡ እዚ ምልክታ ኣብ ጋዜጣ ካብ ዝወጸሉ 
ዕለት ኣብ ውሽጢ 30 መዓልታት፡ ካብ ዝምልከቶ ቤት ፍርዲ መአገዲ ሒዙ ኣብ ቤት ጽሕፈት ካዳስተር ወይ ፓብሊክ ኖታሪ 
ይቕረብ። ተቓውሞ እንተዘይለ ግና ኦርጅናል ሰነዳት ኣቕሪብና ጉዳይና ከነፈጽም ምዃንና እሕብር።

ኣቶ ገብረሚካኤል ኣብርሃ +1

ኣብ ዞባ ዓንሰባ ንዞባ ዓዲተኬሌዛን ናይ ምርሒት ዝተዋህበ መሬት ሓደ ገዛ 
ዝተሰርሐ ናይ ሓፍተይ ትዕበ ኣስገዶም በሪህ፡ ብውህብቶ ስለ ዝሃበትኒ፣ ዝቃወም 
እንተሃልዩ ኣብ ውሽጢ 30 መዓልቲ ናብ ምምሕዳር ዞባ ዓንሰባ ንኡስ ዞባ 
ዓዲተከሌዛን ይቕረብ።

 ኣቶ ዓንደማርያም ኣስገዶም በሪህ

ኣመልካቲ ኣነ ሃይለ ተኽለሚካኤል፡ ብቁ/ፍ/ዊኒን KEL0008822 ዝተመዝገበ፡ 
ኣብ ዞባ ዓንሰብ ከረን ዝርከብ ናይ ኬስኮ ትካለይ ንወ/ሮ ሰንበቱ ሃይለ ኣስፍሃ ካብ 
1/1/24 ክሳብ 31/12/26 የካርያ ስለ ዘለኹ፣ ዝቃወም ምስ ዝህሉ፡ እዚ ምልክት 
ካብ ዝወጸሉ ዕለት ኣብ ውሽጢ 30 መዓልትታት፡ ስልጣን ንዘለዎ ቤት ፍርዲ 
ተቓውሞኡ የቕርብ። ዝቃወም ምስ ዘይህሉ፡ ተቓዋሚ ከምዘየለ ተቖጺሩ ናይ ክራይ 
ሕጋዊ ምዝገባ ከም ዝፍጸመሉ የፍልጥ።

ሃይለ ተኽለሚካኤል

ምስጋና

ብዕረፍቲ ኣዚና እነፍቅራ ክብርቲ ኣዴና ወ/ሮ 
ሮማ ዑቕባጋብር ሃይሉ ዝተሰመዓና ሓዘን 
እናገለጽና፣ ኣብ ሕማማ ዝበጻሕኩማን፡ ኣብ 
ጻዕዳክርስትያን ዘቃበርኩምናን፡ ኣብ ገዛና 
ብምምልላስን ካብ ውሽጥን ወጽእን ብቴሌፎን 
ዘጸናናዕኩምናን ሕሰም ኣይትርክርቡ የቐንየልና 
እናበልና ሓዘንና ንዓጹ። 

ደቃን ምሉኣት ስድራ-ቤትን 

ምስጋና

ብሞት ወድና ተመስገን ወልዱ ሃይለ ኣባል ሃ/
ኣገልግሎት 34 ተማሃራይ 4ይ ዓመት ኮለጅ ቢዝነስን 
ማሕበራዊ ስነ-ፍልጠትን ዓዲ ቐይሕ ዝተሰመዓና 
መሪር ሓዘን እናገለጽና፣ ኣብ ስነ-ስርዓት ቀብሩ 
ክሳብ ውጡሕ ብምኻድ ዘቃበርኩምና ላዕለዎት 
ሓለፍቲ፡ መምሃራንን ተመሃሮን ኮለጅ፡ ውልደ-
ክህነት፡ መሳርሕቲ ወለድን ኣሕዋትን፡ ፈተውቲ 
ከምኡ’ውን ካብ ዕለተ ሞቱ ጀሚርኩም ካብ 
ውሽጥን ወጻእን ቴሌፎን ብምድዋል ናይ ሓዘንና 
ተኻፈልቲ ዝኾንኩም ካብ ጎንና ከይተፈለኹም 

ዘተሓዘንኩምናን ዘጸናናዕኩምናን ብምሉኣትኩም የቐንየልና ክብረት ይሃበልና 
ሕሰም ኣይትርክርቡ እናበልና ሓዘንና ንዓጹ።

ወለዲ ኣሕዋቱን ምሉኣት ስድራ-ቤትን 

ምስጋና

ብዕረፍቲ ኣዚና እነፍቅራ ክብርቲ ኣዴና 
መም.ለተሚካኤል ሃይለ ኣብርሃ ዝተሰመዓና መሪር 
ሓዘን እናገለጽና፣ ኣብ መቓብር ጸጸራት ኣስመራ 
ዘቃበርኩምና፡ ኣብ ገዛና እናተመላለስኩምን ካብ 
ውሽጥን ወጻእን ብቴሌፎንን ዘጸናናዕኩምና፡ 
ሕሰም ኣይትርከቡ የቐንየልና እናበልና ሓዘንና 
ንዓጹ። 

ደቃን ምሉኣት ስድራቤትን 

ምስጋና

ብዕረፍቲ ኣዚና እነፍቅራ ናይ ዕድመ ብዓልቲ 
ጸጋ ክብርቲ ኣዴና ወ/ሮ ጸሃይቱ ሃይለ ጎይትኦም 
ዝተሰመዓና መሪር ሓዘን እናገለጽና፣ ኣብ ጉራዕ 
ዘቃበርኩምና፡ ብኣካል እናተመላለሰኩም ካብ 
ውሽጥን ውጻእን ብቴሌፎን ዘጸናናዕኩምና ሕሰም 
ኣይትርከቡ እናበልና ሓዘንና ንዓጹ።

ስድራ-ቤት ነ/ሄር ኣብርሃ ገብረስላሴ

2ይ ሓራጅ 

ብፍ/በ/መሰል --------------------------  ወ/ሮ ንጽህቲ ኪዳነ
ብፍ/በ/ዕዳ ------------------------------ 1.ወ/ሮ ምልእተ ገብረእግዚኣብሄር 
                              2. ኣቶ ስምኦን ተስፋይ  
ኣብ መንጎ ብፍ/በ/መሰል ወ/ሮ ንጽህቲ ኪዳነ ብፍ/በ/ዕዳ  1.ወ/ሮ ምልእተ ገብረእግዚኣብሄር  2. ኣቶ ስምኦን ተስፋይ  ዝነበረ 
ክርክር ናይ ገንዘብ ንብረት፡ ብፍ/በ/ዕዳ ዝኾነ ብ2ይ ሓራጅ ተሸይጡ መኽፈሊ ዕዳ ክኸውን ቤት ፍርዲ ስለዝኣዘዘ፡ እዚ ኣብ 
ታሕቲ ተጠቒሱ ዘሎ ዝርዝር ንብረት ብክኢላ መበገሲ ዋጋ 83.000.00 (ሰማንያን ሰለስተን ሽሕ ናቕፋ) እዩ። ስለ’ዚ ኣብቲ 
ዝግበር ሓራጅ ክሳተፍ ዝደሊ፡ ብስም ፈ/ፍርዲ CPO ካብ ዝቐረበ ግምት ¼ ኣስሪሑ ወይ ተጠራቓሚ ሕሳብ ብኣካል ወይ 
ብሕጋዊ ወኪል ሒዙ ብምቕራብ ክወዳደር ይኽእል። ተወዳዳሪ ቅድሚ ዕለት ጨረታ 5 ናይ ስራሕ መዓልታት ዘሎ፡ ክበጽሖ 
ዝደሊ መጠን ገንዘብ ብፊደልን ብኣሃዝን ኣብ ፖስታ ዓሺጉ ኣብ ላ/ቤ/ፍ ቤ/ጽ/ዋ/ፈ/ፍርዲ ቁ/62 ዘሎ ሳንዱቕ ጨረታ የእቱ።

ዝርዝር ዓይነት ንብረት፦
 
1.ካተር መቑረጺ ------------------------ ------------  ዋጋ 1.500.00 ናቕፋ
2. ቶርንዮ ናይ ሓጺን ዓባይ-------------------------- ዋጋ 15.00.00 ናቕፋ
3. ቶርንዮ ናይ ሓጺን  ማእከለይ -------------------- ዋጋ 15.00.00 ናቕፋ
4.ሳልዳትርሺ ብስልኪ ትልሕም --------------------ዋጋ 2.500.00 ናቕፋ
5. ፍርጅ ናይ ሓዊ ------------------------------------ ዋጋ 2.500.00 ናቕፋ
6. ኢንኪዲኖ ናይ ባኮ ----------------------------------ዋጋ 4.000.00 ናቕፋ
7. ትራፓኖ መንኮሊት  ---------------------------------ዋጋ 2.000.00 ናቕፋ
8. እስክርባንያ ናይ ኦፊስ -----------------------------  ዋጋ 500.00 ናቕፋ
9. መጥፍኢ ናይ ሓዊ ------------------------------------ዋጋ 100.00 ናቕፋ
10.ትራፓኖ     -----------------------------------------ዋጋ 2.000.00 ናቕፋ
11.ሚክሰር ፋሕ ዝበለ ክልተ ሓባ ---------------------ዋጋ 10.000.00 ናቕፋ
12. ትራንሻ መቑረጺ -----------------------------------ዋጋ 2.500.00 ናቕፋ
13. ሚዛን ፋሕፋሕ ዝበለት --------------------------ዋጋ 3.000.00 ናቕፋ
14. ግራሳቶረ መጽረቢት ------------------------ ዋጋ 150.00 ናቕፋ
15.ኮምፕረሳረ ዲናሞ ዘይብላ-------------------------ዋጋ 2.250.00 ናቕፋ
16. ባራንኮ    --------------------------------------ዋጋ 1.500.00 ናቕፋ
17. ካሳፎርቶ ናይ 80 ኪሎ -------------------ዋጋ 2.000.00 ናቕፋ
18. ካሳፎርቶ ናይ ኩንታልን ፈረቓን 2 ሓባ ------------ዋጋ 6.000.00 ናቕፋ
19. ካባሌቲ 4 ሓባ --------------------------------------------ዋጋ 1.500.00 ናቕፋ
20. መቑረጺ ላሜራ ----------------------------------ዋጋ 7.500.00 ናቕፋ
21. መጠቕለሊ ላሜራ ------------------------------ዋጋ 7.500.00 ናቕፋ
 
ንዝያዳ ሓበሬታ ኣብ ቁ/64 ቀሪቡ ክውከስ ይኽእል። ዝቃወም እንተሎ  ካብ ዝምልከቶ ቤት ፍርዲ መአገዲ እንተዘይ 
ኣምጺኡ ሓራጅ ኣየቋርጽን እዩ።

ቦታ ጨረታ፦ ላ/ቤ/ፍርዲ ቁ/27
ዕለት ጨረታ፦ 21/05/2025
ሰዓት ጨረታ፦ 3፡00-4፡00 ድ/ቐ 

ፈጻሚ ፍርዲ 

1ይ ቤት-ፍርዲ ጊንዳዕ

መሓመድ ሮሞዳን ናስር ሳልሕ ምባል 
ተሪፉ፡ ሮሞዳን ናስር ሳልሕ ተባሂሉ 
ይተኣረመለይ ስለ ዝበለ፣ ዝቃወም 

ኣብ ንኡስ ዞባ ጎዳይፍ ምም/ከባቢ ማይ ዓይኒ ዚፕ 1A714/100/165 ኣብ ኮምሽን ኣባይቲ ብቁ.ምስክር ወረቐት 115607፡ 
መወከሲ ቁጽሪ 122465/122466 ከምኡ’ውን ኣብ ፖብሊክ ኖታሪ ንብረት ቁ.መዝገብ 7234/22 ብስም ኣደይ ነፍ/ኣለም 
ተስፋይ ትኩእ ዝተመዝገበ ዓሰርተ ሽሞንተ ክፍልታትን ሸውዓተ ተሓጋገዝቲ ክፍልታትን ዝሓዘ ዘይንቀሳቐስ ንብረት (ገዛ)፣ 
ብውህብቶ ካብ ኣደይ ዝተወሃብክዎ ናብ ስመይ ከመሓላልፍ ስለ ዝደለኹ፣ ዝቃወም እንተሎ፡ እዚ ምልክታ ኣብ ጋዜጣ 
ካብ ዝወጻሉ ዕለት ኣብ ውሽጢ 30 መዓልታት፡ ካብ ዝምልከቶ ቤት ፍርዲ ሕጊ ብዝእዝዞ መሰረት መአገዲ ሒዙ ኣብ 
ቤት ጽሕፈት ካዳስተር ወይ ፖብሊክ ኖታሪ ይቕረብ። ተቓውሞ እንተዘየለ ግን ኦርጅናል ሰነዳት ኣቕሪበ ጉዳየይ ክፍጸም 
ምዃነይ እሕብር።

ኣብርሃም ኣስፍሃ

እንተሎ፡ ን 6/5/25 ኣብ ቤ/ፍ ይቕረብ።

ቃስም ሓሰን ዑስማን ምባል ተሪፉ፡ 
ቃስም ዓብደልቃድር ዑስማን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን8/5/25 ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

1ይ ደረጃ ቤት-ፍርዲ 
ኣስመራ 

ኣቶ ዮውሃንስ ተኽለኣብ ገብረሚካኤል፡ 
ኣደይ ዝፋን ሃይለ ተስፋገርግሽ ስለዝዓረፈት፡ 
ኣነ ምስ 2+ ህልዋት ኣሕዋተይ ወረስቲ 
ምዃንና ክረጋገጸለይ ስለ ዝበለት፣ ዝቃወም 
እንተሎ፡ 7/5/25 ኣብ ቤ/ፍ ይቕረብ።
 

1ይ ደረጃ ቤት-ፍርዲ 
ዕዳጋ እኽሊ 

ከሳሲት ጀመር ተስፋምርያም መስገን፡ 
ተኸሳሲት ኣዜብ ገብሪሂወት፡ ንሞግዚትነት 
ዝምልከት ክሲ ቀሪቡልኪ ስለ ዘሎ፡ ብኣካል 
ወይ ብሕጋዊ ወኪል ን25/4/25 ኣብ ቤ/ፍ 
8ይ መጋባእያ ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረኣ ምዃኑ 
ንሕብር። 

 ሳምራዊት ዮናስ ኣማረ ምባል ተሪፉ፡ 
ሳምራዊ ተወልደ ሃይለ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን29/4/25 ኣብ ቤ/ፍ 7ይ 
መጋባእያ ይቕረብ።

ወ/ሮ ሳራ ተኪኤ ተስፋዝጊ፡ ኮኾባ 
ሕድራት ካፍል ምባል ተሪፉ፡ ለተስላሰ 
ሕድራት ካፍል ን8/5/24 ኣብ ቤ/ፍ 5ይ 
መጋባእያ ይቕረብ።

ከሳሲት ወ/ሮ ፍዮሪ መብራህቱ ተስፋጋብር፡
ተኸሳሲ ኣቶ ሄኖክ መረስዕ ባህልቢ፡ ናይ 
ሓዳር ክሲ ተመስሪቱልካ ስለ ዘሎ፡ ብኣካል 
ወይ ብሕጋዊ ወኪል ን14/5/25 ኣብ ቤ/ፍ 
5ይ መጋባእያ ቅረብ።

  ተጸዋዕቲ ወረ/ነፍ መብራህቱ ኣበበ ተፈሪ 
1. ኣቶ ዘርኣብሩኽ መብራህቱ 2. ኣቶ 
ዋልታ መብራህቱ ወኪል ወ/ሮ ዛይድ 
ገብረኪዳን ብተቓወምቲ ወረ/ነፍ ጀነራል 
ኣበበ ተፈሪ ወ/ነፍ ኣስካለማርያም ንጹዓ፣ 
ተቓዋሚ ውሳነ ዝምልከት ጉዳይ ስለ 
ዝኸፈቱ፡ መልሲ ሒዝኩም ብኣካል ወይ 
ብሕጋዊ ወኪል ን15/5/25 ኣብ ቤ/ፍ 5ይ 
መጋባእያ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ። 

ከሳሲ ኣቶ ዮናስ ሃይለ ሃብተ፡ ተኸሳሲት 
ወ/ሮ ጸሃይነሽ ሃይለኣብ ነጸረኣብ፡ ናይ ስም 
ምትሕልላፍ ክሲ ተመስሪቱልካ ስለዘሎ፡ 
ብኣካል ወይ ብሕጋዊ ወኪል ን22/5/25 
ኣብ ቤ/ፍ  7ይ መጋባእያ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ። 
 

1ይ ደረጃ ቤት-ፍርዲ 
ጻዕዳ ክርስትያን

ወ/ሮ ፍናን ተኽለሚካኤል ተስፋማርያም፡ 
ብዓል ቤተይ የማነ ተኽለ ደሞዝ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 9 ደቅና ከአ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን13/5/25 ኣብ ቤ/ፍ 
ቅረብ። 

ብፍ/በ/መሰል ኣቶ ኖህ ሰናይ ግደይ መንገሻ 
ፍ/በ/ዕዳ ኣቶ ፍስሃጼን ገብረመድህን 
ሰጊድ፡ ናይ ፈጽሚ ክሲ ተመስሪቱልካ 
ስለ ዘሎ፡ ብኣካል ወይ ብሕጋዊ ወኪል 
ን8/5/25 ኣብ 8/5/25 ኣብ ቤ/ፍ ቅረብ። 

1ይ ደረጃ ዓዲ ጓዕዳድ 

ሚካል/ቮሮኒካ ዑቕባትንሳኤ ዘካርያስ 
ምባል ተሪፉ፡ መርሃዊት ዑቕባትንሳኤ 
ዘካርያስ  ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን15/5/25 
ኣብ ቤ/ፍ ይቕረብ። 

ወ/ሮ ኣልማዝ መርሃይ ወልደትንሳኤ፡ 
ኣደይ ለተብርሃን ወልዳይ ንጉሰ 
ስለዝዓረፈት፡ ንወላዲ ኣቦና ኣቶ መርሃይ 
ወልደትንሳኤ ናይ መጻምዲ መሰሉ 
ይተሓለወለይ ስለ ዝበለት፣ ዝቃወም 
እንተሎ፡ ን13/5/25 ኣብ ቤ/ፍ ይቕረብ። 

ናትናኤል ተወልደ ሓይሎም ምባል 
ተሪፉ፡ ይከኣሎ ተወልደ ሓይሎም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን12/5/25 ኣብ ቤ/ፍ ይቕረብ። 

ሙዚት ተኽለ ብርሃነ ምባል ተሪፉ፡ ሙዚት 
መሓሪ ሃብተ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን13/5/25 ኣብ 
ቤ/ፍ ይቕረብ። 

1ይ ደረጃ ቤት-ፍርዲ 
መንደፈራ 

ኣቶ ቦኽረጼን ጸጋይን ወ/ሮ ርሻን 
ክፍለን፡ ጓልና ዊንታ ቦኽረጼን ጸጋይ 
ስለዝተሰወአት፡ ንሕና ወረስቲ ምዃንና 
ይረጋገጸልና ስለ ዝበሉ፣ ዝቃወም እንተሎ፡ 
ን15/5/25 ኣብ ቤ/ፍ  1ይ መጋባእያ 
ይቕረብ። 

ከሳሲ ኣቶ ኣምበሳጅር የማነ ጽገሃንስ፡ 
ተኸሳሲ ዶክተር ወልደጋብር 
ተስፋማርያም ሃይለሚካኤል፡ ናይ ስም 
ምትሕልላፍ ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን21/5/25 
ኣብ ቤ/ፍ 2ይ መጋባእያ ቅረብ።

ልችያ ተወልደመድህን ዓንደሚካኤል፡ 
ሓፍተይ ኣስፋሽ ተወልደመድህን 
ዓንደሚካኤል ስለዝዓረፈት፡ ኣነ ምስ 23 
ደቂ ሓወይን ሓፍተይን ወረስቲ ምዃንና 
ይረጋገጸልና ስለ ዝበሉ፣ ዝቃወም እንተሎ፡ 
ን11/6/25 ኣብ ቤ/ፍ 2ይ መጋባእያ 
ይቕረብ።
  

1ይ ደረጃ ቤት-ፍርዲ ዓረዛ

ወ/ት ኣልማዝ ብርሃነ ገብረስላሴ ምባል 
ተሪፉ፡ ቅሳነት ብርሃነ ገብረስላሴ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን2/5/25 ኣብ ቤ/ፍ ይቕረብ። 

ኣስገደት ተኽልኣብ ገብረዝጊ፡ ብዓል ቤተይ 
ግርማይ ገብረዝጊ ኪዳነ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 8 
ደቀይ ከኣ ወረስቲ ምዃኖም ይረጋገጸሎም 
ስለ ዝበለት፣   ዝቃወም እንተሎ፡ ን2/5/25 
ኣብ ቤ/ፍ ይቕረብ። 

ወ/ሮ ፍርቱና መኮነን ዘርአ፡ ብዓል 
ቤተይ ተስፋአለም ሰለሙን ተስፋእዮሱስ 
ስለዝተሰወኣ፡ ንዓይ ናይ መጻምዲ መሰለይ 
ይተሓለወለይ፡ 1 ጓሉ ከኣ ወራሲት ምዃና 
ይረጋገጸላ ስለ ዝበለት፣ ዝቃወም እንተሎ፡ 
ን2/5/25 ኣብ ቤ/ፍ ይቕረብ። 

1ይ ደረጃ ቤት-ፍርዲ 
መቐርካ 

ዑቕባሚካኤል ርእሶም ዳይር፡ ብሞግዚቱ 

ዑቕባሚካኤል ርእሶም ዳይር ምባል 
ተሪፉ ዑቕባሚካኤል ርስቶም ዳይር 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን12/5/25 ኣብ ቤ/ፍ ይቕረብ። 
 

1ይ ደረጃ ቤት-ፍርዲ 
ሰገነይቲ 

ማና ተስፋማርያም ካሕሳይ ምባል 
ተሪፉ፡ ማና ኣለምሰገድ ኣርኣያ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን6/5/25 ኣብ ቤ/ፍ ይቕረብ። 
  
ምንያ ደበሳይ በርሀ ምባል ተሪፉ፡ ሪታ 
ደበሳይ በርሀ  ተባሂሉ ይተኣረመለይ ስለ 
ዝበለት፣  ዝቃወም እንተሎ፡ ን8/5/25 ኣብ 
ቤ/ፍ ይቕረብ። 
  
ከሳሲት ወ/ሮ ገነት ወልዱ ሃብትዝጊ፡ 
ተኸሳሲ   ኤልያስ ገብረእግዚኣብሄር 
ገብረየሱስ፡ ብዓል ቤትካ ናይ ሓዳር 
ክሲ ኣቕሪባትልካ ስለ ዘላ፡ ብኣካል ወይ 
ብሕጋዊ ወኪል ን8/5/25 ኣብ ቤ/ፍ 
ቅረብ። 
 

1ይ ደረጃ ቤት-ፍርዲ 
ሰንዓፈ 

ሂወት መብርሃቱ ኣድሓኖም ምባል ተሪፉ፡ 
ሂወት መብራህቶም ኣድሓኖም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን13/5/25 ኣብ ቤ/ፍ ይቕረብ። 
 
ሂወት ብርሃነ ፈረደ፡ ብዓል ቤተይ ጸጋይ 
ስዩም ውሬታ ስለዝዓረፈ፡ ኣብ ዝንቀሳቐስ 
ይኹን ዘይንቐሳቐስ ንብረቱ ኣነ ምስ 2 
ደቀይ ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን8/5/25 ኣብ 
ቤ/ፍ ይቕረብ። 

ጸጋ ገብረእግዚኣብሄር ወልደሚካኤል፡ 
ብዓል ቤተይ ሃብቶም ኣላባሽ ንጉሰ 
ስለዝተሰውአ፡ ኣብ ዝንቀሳቐስ ይኹን 
ዘይንቐሳቐስ ንብረቱ ኣነ ምስ 8 ደቅና 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን8/5/25 ኣብ ቤ/ፍ 
ይቕረብ።   

ኣለም ንጉሰ ኣባይ ምባል ተሪፉ፡ ንያት 
ኣለምንጉስ ኣባይ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን8/5/25 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ማይ ምነ

ማሕፉዛ ኣንዋር፡ ብዓል ቤተይ በሽር ከሊፋ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 2 ደቅና ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን25/4/25 ኣብ ቤ/ፍ 
ይቕረብ።
 

1ይ ደረጃ ቤት-ፍርዲ ዒላ 
ዒላበርዕድ

ኣቶ በረኸት ተስፌ ሕላፍ፡ ኣሞይ 
ለተጽዮን ሓላፋ ሓጂ ስለዝዓረፈ፡ ኣነ 
ወራሲ ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን6/5/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
ኣቑርደት 

ሶፍያ በሽር ዓብደላ፡ ስም ኣደይ ኣምና መ/
ድዓሊ ማሕሙድ ምባል ተሪፉ፡ ፋጥና መ/
ድዓሊ ማሕሙድ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን8/5/25 
ኣብ ቤ/ፍ ይቕረብ። 

ወ/ሮ ዓሻ ሓሰበላ ሑሙድ፡ ዓሻ ሓሰበላ 
መሓመድ ምባል ተሪፉ፡ ዓሻ ሓሰበላ 
ሑመድ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን8/5/25 ኣብ 
ቤ/ፍ ይቕረብ።

ወ/ሮ ምሕረት ሳህለ ገብረ፡ ብዓል ቤተይ 
ዓንደብርሃን ኣበራ መስፍን ስለዝተሰውአ፡ 
ኣብ ዝንቐሳቐስ ይኹን ዘይንቐሳቐስ 
ንብረቱ ንዓይ ናይ መጻምዲ መሰለይ 
ይተሓለወለይ፡ 6 ደቅና ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን8/5/25 ኣብ ቤ/ፍ 
ይቕረብ። 

መብራት ሰንጋል ሳህለ ምባል ተሪፉ፡ 
ምሕረት ሳህለ ገብረ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን8/5/25 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ሞልቂ

ወ/ሮ ዝግባ ኣስፍሃ ሰለሙን ምባል 
ተሪፉ፡ ዝግባ ኣሰፋው ሰለሙን ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን13/5/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ሃይኮታ 

ኣቶ ጽገ ኢዮብ ወልዳይ፡ ብዓልቲ ቤተይ 
ሃይማኖት ክፍሎም ስለዝዓረፈት፡ ንዓይ 
ናይ መጻምዲ መሰለይ ይተሓለወይ፡ 4 
ደቅና ከኣ ወረስቲ ምዃኖም ይረጋገጸሎም 
ስለ ዝበለ፣ ዝቃወም እንተሎ፡ ን13/5/25 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ባረንቱ

ምልክታ ውድድር ፈጠራዊ ሓሳብ 

ሃገራዊ ማሕበር መንእሰያትን ተመሃሮን ኤርትራ፡ “ፈጠራቲ ሓሳብ ንምዕባለ 
ሕብረተሰብ” ኣብ ትሕቲ ዝብል ቴማ፡ ኣብ ምህዞን ሰንዓን ዝቐንዐ ውድድር 
ፈጠራዊ ሓሳብ፡ ብኣጋጣሚ መበል 34 በዓል ናጽነት ከአንግድ ምዃኑ ንግዱሳት 
ይሕብር። እዚ ውድድር መቐጸልታ ናይ’ቲ ኣብ ምህዞን ሰንዓን ከካይዶ 
ዝጸንሐ ንጥፈታት ኮይኑ፡ ቀጻልነት ዘለዎን ዘየቋርጽን ክኸውን ምስ መሻርኽቲ 
ብምትሕብባር ክስረሓሉ ምዃኑ’ውን ይገልጽ። 

እቲ ንውድድር ዝቐርብ ፈጠራዊ ሓሳብ ከማልኦም ዘለዎ መሰረታዊ ረቛሒታት፦

*ኣብ ሃገርና መበቈላውነት (originality) ዘለዎ ወይ ወሰኽ ክብሪ (Value Addit-
tion) ዝህብ 
* ንማሕበረ-ቑጠባዊ ጸገማት ሕብረተሰብ ዝፍትሽን ብዝቐለለ መገዲ ዝፈትሕን 
*ናብ ዝጭበጥ ለውጥን ምምሕያሽን ዝመርሕ ወይ ዘአንፍት 
*ንኽትርድኦ ቀሊል፡ ዘይተሓላለኽን ክትበሃሃለሉ ዘየጸግምን

ኣብዚ ውድድር ክትሳተፉ እትደልዩ ግዱሳት፡ ቅጥዒ ቁ/1 ኣብ ዞባ ማእከል ካብ 
ማእከል ምህዞን ዋኒንን (ጁንየር ክለብ) ኣብ ዞባታት ድማ ካብ ቤት ጽሕፈት 
ሃማመተኤ ዞባ ብምውሳድ ክሳዕ 10 ግንቦት 2025 ኣብ ዘሎ ግዜ መሊእኩም 
ክትሰዱ ንሕብር። 
ንዝያዳ ሓበሬታ፡ ናብ ማእከል ምህዞን ዋኒንን ብኣካል ብምምጻእ ወይ ብቁ/ስልኪ 
120447/ 123419 ክትውከሱ ትኽእሉ። 

ማእከላይ ቤት ጽሕፈት ሃማመተኤ

ኣቶ ጸጋይ ግደ መዓሾ፡ ኣደይ ግደይ 
ለገሰ ሓጎሳብ ስለዝዓረፈት፡ ኣነ ጥራይ 
ወራሲ ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን14/5/25 ኣብ ቤ/ፍ 
ይቕረብ። 

ወ/ሮ መድሓኒት ሃብተስላሴ፡ ኣደይ 
ዋሕዙ ቀለታ ዑቕባይ ምባል ተሪፉ፡ 
ዋሓዚት ጊላገርግሽ ዑቕባይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን7/5/25 ኣብ ቤ/ፍ ይቕረብ።

ብርሃነ ተኽልዝጊ ተስፋሃንስ ምባል ተሪፉ፡ 
ሃኒባል ተኽልዝጊ ተስፋሃንስን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን7/5/25 ኣብ ቤ/ፍ ይቕረብ።

ለተንጉስ ተኽልዝጊ ተስፋሃንስ ምባል 
ተሪፉ፡ ሰናይት ተኽልዝጊ ተስፋሃንስን 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን7/5/25 ኣብ ቤ/ፍ 
ይቕረብ።
 
ተኪኤ ኢሳቅ ተስፋሚካኤል፡ ኣደይ 
ሰንበቱ ተስፋማርያም ተኽለ ስለዝዓረፈት፡ 
ኣነ ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን7/5/25 ኣብ ቤ/ፍ ይቕረብ። 

ት/ዕድመ ወደይ ፍትሓዊ ዘርኢት ምባል 
ተሪፉ፡ ፍትሓዊ ዘርእጋብር ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን2/5/25 ኣብ ቤ/ፍ ይቕረብ።

 1ይ ደረጃ ቤት-ፍርዲ 
ተሰነይ

ታርከ መሓመድ ኣሕመድ ምባል ተሪፉ፡ 
ታርከ ኣሕመድ መሓመድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን22/6/25 ኣብ ቤ/ፍ ይቕረብ።  
ኣቶ ገርጃ ገብርሂወት ገብረሚካኤል፡ 
ስም ወላዲተይ ውዳሰ ተ/ቀሰ ምባል 
ተሪፉ፡ ውዳሰ ተስፋማርያም ተወልደ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን1/5/25 ኣብ ቤ/ፍ 
ይቕረብ።

ዛዕባ ሎሚዛዕባ ሎሚዛዕባ ሎሚዛዕባ ሎሚ
ዝኽሪ ሚያዝያ

ስልጡን ህዝቢ - ሕማቕ ዕጫ

ከምቲ ኣብ መእተዊ ናይዚ ጽሑፍ’ዚ 
ዝተገልጸ እምበኣር፡ እዛ ዘለናያ ወርሒ 
ሚያዝያ፡ ኣብ ታሪኽ ህዝቢ ኤርትራ፡ ብኽልተ 
ዓቢ ታሪኻዊ ፍጻመታት እያ ትዝከር። በቲ 
ኣብ 1993 ዝተኻየደ ልኡላውነት ህዝቢ 
ኤርትራ፡ ብድምጺ ህዝቢ ሕጋውነቱ 
ዝደርዓሉ እጹብ ድንቂ ፍጻመን በቲ ኣብ 
2002፡ ድሕሪ ሓያል ወተሃደራዊን ሕጋዊን 
መኸተ፡ ጉዳይ ዶብ ኤርትራን ኢትዮጵያን 
ሕጋዊ ብይን ዝረኸበሉ ዓወትን። 
 ቅድሚ 30 ዓመት፡ ካብ 23-25 ሚያዝያ 

1993 ዝነበረ መዓልታት፡ መላእ ህዝቢ 

ኤርትራ ኣብ ውሽጢን ወጻኢን፡ ነቲ መሪር 
ቃልሲ ኣሕሊፉ፡ ረዚን መስዋእቲ ከፊሉ፡ 
ብኣንጸባራቒ ወተሃደራዊ ዓወት ዘረጋገጾ 
ሰብኣዊን ሃገራዊን መሰሉ፡ ኣብ ቅድሚ 
ኣህጉራውያን ተዓዘብቲ፡ ረፈረንዱም 
ብምክያድ፡ ብድምጹ ሕጋውነቱ ኰሊዑ፡ 
ናጽነቱን ልኡላውነቱን ከም ህዝቢን ሃገርን 
ብዕሊ ዘረጋገጸሉ፡ ፍስሃ ወ ሰላም ዝዓሰሎ 
ታሪኻዊ ቅንያት እዩ ነይሩ። 
 ኣብ ካልኣይ ክፋል ናይዚ ጽሑፍ’ዚ 

ከምዝተገልጸ፡ ግዝኣተ ሕጊ፡ ባህሊ ህዝቢ 
ኤርትራ’ዩ። ኣብ ስነኣእምሮ ህዝቢ ኤርትራ፡ 
ዓሚቚ ሰረት ዘለዎ፡ ንዘመናት ተዀስኲሱ 
ዝተሃንጸ ባህልን ልምድን ድማ እዩ። ህዝቢ 
ኤርትራ ኣበየ ከባቢኡ ጽሑፍን ዘይጽሑፍን 
ሕግታት ዝነበሮ፡ ብሕግታት እንዳባ 
እናተዳነየ፡ ንሕጊ እናተማእዘዘ፡ ብስልጡን 
ኣገባብ ዝመሓደር ዝነበረ ስልጡን ህዝቢ’ዩ። 
እንተኾነ፡ እዚ ዘይናቱ ዘይደሊ፡ ዓመጽን 
ጎነጽን ዘይፈቱ፡ ብሕጊን ስርዓትን ምንብባር 
ዝልማዱ ስልጡን ህዝቢ፡ ሕማቕ ናይ ታሪኽ 
ዕጫ ኮይኑ፡ ኣብ ታሪኹ፡ ግዝኣተ ጫካ 
ብዝእምነቶም ተጻባእቲ፡ ቀጻሊ ወራራትን 

ዝምታን፡ ኣንጻር ባህርያቱ ዝኾነ ከቢድ 
ዓመጽን ርግጸት ሕጊን’ዩ ገጢምዎ። 
  ሓደ ካብ ደረኽቲ ረቛሒታት ናይቲ 

ዓመጽ፡ ዓይኒ ገበትቲ ዝስሕብ ጂኦግራፊያዊ 
ኣቀማምጣን ጸጋታትን ኤርትራ ምዃኑ 
ርዱእ እዩ። ኤርትራ ዝነውሐ ገማግም ናይቲ 
ቀንዲ ኣህጉራዊ ንግዳዊ መስመር ዝኾነ 
ቀይሕ ባሕሪ ስለ እትውንን፡ ብፍላይ ድሕሪ 
ምዝርዛር ኤውሮጳዊ መግዛእቲ ጉዳይ 
ልኡላውነታ መዋገዪ ረብሓታት ናይቶም ነዚ 
ወሰናስን’ዚ ክቈጻጸሩ ዝደልዩ ርእሰ ሓያላን እዩ 
ኮይኑ። በዚ ድማ’ዩ፡ ኣብ መፋርቕ ዝሓለፈ 
ዘመን፡ ሃገራት ኣፍሪቃ ካብ መግዛእቲ ኣብ 
ዝላቐቓሉ ዝነበራ፡ ግሎባዊ ስትራተጂ ርእሰ 
ሓያል ኣመሪካ፡ ንኤርትራ ብስም ፈደረሽን 
ኣብ ትሕቲ መግዛእቲ ኢትዮጵያ ብምቑራን፡ 
ናብ ኢትዮጵያ ክትጥቕለል ፈሪዱዋ። 
 ህዝቢ ኤርትራ፡ ከምቲ ባህሉ፡ ኣብ ዓለማዊ 

ሕጊ ብዘሕደሮ ጽኑዕ እምነት፡ ነዚ ዓመጽ’ዚ፡ 
ፈለማ ብሕጋዊን ሰላማዊን ኣገባብ’ዩ 
ተቓዊምዎ። ዝረኸቦ መልሲ ግን ብኣንጻሩ’ዩ 
ነይሩ። ገዛእቲ ኢትዮጵያን ጎይቶቶምን፡ ንሕቶ 
መሰል ህዝቢ ኤርትራ፡ ብስነ-ሞጎት ሓይሊ 
ክደቚስዎ ሃቂኖም። እቲ ካብ ኩሉ ዘገርም 

ከኣ፡ ወካሊ ማሕበረሰብ ዓለም ሕቡራት 
ሃገራት፡ እቲ ባዕሉ ዝወሰኖ ብይን ፈደረሽን 
ተጣሒሱ፡ ቅሉዕ ዓመጽ እናተፈጸመ፡ ዓይኑ 
ዓሚቱ፡ ከምዘይረኣየ ክኸውን ምምራጹ እዩ። 
ክንዲ ዝኾነ ህዝቢ ኤርትራ፡ መሰል ርእሰ 
ውሳነኡ ንምርግጋጽ ብዘይካ ዕጥቃዊ ቃልሲ 
ካልእ ኣማራጺ ኣይተሓድገሉን። ኣብ ባሕቲ 
መስከረም 1961 ከኣ፡ ነቲ ኣብ 40ታትን 
50ታትን ንመሰል ርእሰ ውሳነኡ ዘካየዶ 
ሕጋዊ፡ ሰላማዊን ፖለቲካዊን ቃልሲ፡ ናብ 
ካልእ ዝተፈልየ ምዕራፍ ብምስግጋር፡ ብገዛእ 
ቅልጽሙ ብብረታዊ ቃልሲ መሰሉ ከረጋግጽ፡ 
ንነዊሕን መሪርን ብረታዊ ተጋድሎ ነቒሉ።
   ምጅማር ብረታዊ ቃልሲ፡ ቀዳሞት 

ኤርትራውያን ተጋደልቲ፡ ሰንደቕ ሃገራዊ 
ቃልሲ ብምልዓል፡ ሕድገት ዘየፍቅድ ውሳነ 
ህዝቢ ኤርትራ ንናጽነት ዘግሃዱሉ እኳ 
እንተነበረ፡ ከም ዝኾነ ታሪኻዊ መስርሕ፡ 
እቲ ቃልሲ፡ ካብ ፈለማ፡ ዓወት ዘጐናጽፍ 
ብቕዓት ኣማሊኡ ኣይነቐለን። በዚ ምኽንያት 
ህዝቢ ኤርትራ ሃገራዊ ቃልሱ ከዐውት 
ዝኽእል ብቑዕ ውድብ ንምፍጣር፡ ብርሱን 
ውሽጣዊ ቃልሲ ክሓልፍ ግድን’ዩ ነይሩ። 

በዚ ውሽጣዊ ቃልሲ’ዚ ዝተፈጥረ መሪሕ 
ውድብ ህዝባዊ ግንባር ከኣ፡ ሃገራዊ ቃልሲ 
ከዐውት ዝኽእል ቅኑዕ መስመር ብምሓዝ፡ 
ንመላእ ህዝቢ ዘስመረን ሓድነቱ ዘትረረን 
ሰፊሕ ናይ ቃልሲ ባይታ ብምፍጣር፡ ሓደ 
ካብ ዓበይቲ ሓርነታዊ ምንቅስቓሳት ዓለምና 
ክኸውን በቒዑስ፡ ህዝቢ ኤርትራ ብዙሕ ዋጋ 
ዝኸፈለሉ ቃልሲ ብኣንጸባራቒ ዓወት ኣብ 
ምዕራፉ ኣብጺሑዎ። 
   ህዝቢ ኤርትራ ኣብ ቀጽሪ ህዝባዊ ግንባር 

ተጠርኒፉ ነዊሕን መሪርን ቃልሲ ኣብ ዘካየደሉ 
እዋን፡ ኣብ መንጎ ኩሉ ክፋላት ሕብረተሰብ 
ኤርትራ፡ ብዘይ ኣፈላላይ ሃይማኖት፡ ጾታ፡ 
ቀቢላ፡ ቋንቋ፡ ባህልን ማሕበራዊ ቦታን ልዑል 
ስኒትን ጥምረትን ብምንዳቕ፡ ኩሎም ዜጋታት 
ከም ዕላማ ዝወስድዎ፡ ዝኣምኑሉ፡ ዝምርሑሉ፡ 
ዝከላኸሉሉን ዝስውኡሉን መትከላት 
ብምምዕባል፡ ብመንነቱ ዝሕበን፡ ኣብ ገዛእ 
ሰብኣዊ ዓቕሙ ልዑል ምትእምማን ዘለዎ፡ 
ብርቱዕ ህዝባዊ ስነኣእምሮ ክፈጥር በቒዑ እዩ። 
ነቲ ዓለም ዘይከኣል ዝበለቶ ቃልሲ ኣንጻር 
ሓያላን ከምዝከኣል ዝገበረ ከኣ፡ ብቐንዱ እዚ 
ክብርታት’ዚ እዩ። 
   ኣብቲ ህዝቢ ኤርትራ ንናጽነቱ ዝቃለሰሉ 

ዝነበረ ነዊሕ ዓመታት፡ ስቕታ ማሕበረሰብ 
ዓለምን ደገፍ ኣሳሰይቲን ዘሻደኖም ስርዓታት 
ኢትዮጵያ፡ ኣብ ልዕሊ ሰላማዊ ህዝቢ ኤርትራ 
ብዙሕ ግፍዕታት እዮም ፈጺሞም። እንተኾነ 
ግፍዕታቶም ንህዝቢ ኤርትራ ኣርዒዱ 
ከንበርክኾ ኣይከኣለን። ንሰውራ ኤርትራ 
ውዒልና ሓዲርና ክንድምስሶ ኢና ዝብል 
ግጉይ ቅማረ ስለዝነበሮም ከኣ፡ ጉዳይ ኤርትራ 
ብስልጡንን ሕጋውን መገዲ ንምፍታሕ 
ዘርኣይዎ ቅሩብነት ወይ ዝወሰዱዎ ተበግሶ 
ኣይነበረን። ምርጫኦም ንፍትሓዊ 

ሕቶ ህዝቢ ኤርትራ ብወተሃደራዊ ሓይሊ 
ምጭፍላቕን ዳግም ከም ዘይልዓል ምግባርን 
ጥራይ ስለ ዝነበረ፡ ዘይተኣደነ ሓገዝ ርእሰ-
ሓያላን ኣመሪካን ሕብረት ሶቭየትን እናሰነቑ 
ነዊሕ ተረባሪቦም። ብኣንጻሩ ህዝቢ ኤርትራ፡ 
መሰሉ ንምርግጋጽ፡ ብረት ኣልዒሉ ኣብ 
ዝምክተሉ ዝነበረ ግዜ እውን እንተኾነ፡ ጉዳይ 
ኤርትራ ብሰላማዊን ሕጋዊን ኣገባብ ክፍታሕ 
ደጋጊሙ ካብ ምጽዋዕ ኣይተቘጠበን። 
መሪሕ ውድብ ህዝባዊ ግንባር፡ ኣብ ሕዳር 
1980 ዓ.ም. ዘቕረቦ እማመ ረፈረንዱም 
ሓደ መርኣያ ናቱ እዩ። ሰማዒ እዝኒ ግን 
ኣይረኸበን። 
 ኣብ መወዳእታ ግዳ፡ ኩሉ ተፈቲኑ፡ ስነ-

ሞጎት ሓይሊ ንሓቂን ፍትሒን ከጥፍእ 
ኣይተኻእሎን። ወተሃደራዊ ዕንደራ ገዛእቲ 
ኢትዮጵያን ዘራያቶምን ድማ ኣብ መኸተ 
ፍትሒ መኺኹ። ህዝቢ ኤርትራ፡ ኣብ 
ዓለምና ሒደት መዳርግቲ ጥራይ ብዘለዎ 
ኣንጸባራቒ ወተሃደራዊ ዓወት፡ ብገዛእ 
ቅልጽሙ፡ ኣኽሊል ሓርነቱ ደፊኡ። እንተኾነ 
ህዝቢ ኤርትራ፡ እምነቱ ኩሉሳዕ ኣብ ሕጊ’ዩ 
ዝነበረ። ክንዲ ዝኾነ፡ ድሕሪ’ዚ ኣዝዩ ዘዅርዕ 
ዓወት’ዚ እውን ብሓይሉ ኣይተነየተን። ብገዛእ 
ፍቓዱ፡ ኣህጉራውያን ተዓዘብቲ ዝሳተፍዎ 
ህዝባዊ ረፈረንዱም ዓዲሙ፡ ብምዕሩግን 
ስልጡንን ኣገባብ፡ 99.8% “እወ ንናጽነት” 
ብምድማጽ፡ ነቲ ብተኣምራታዊ ወተሃደራዊ 
ቅያ ዘረጋገጾ ናጽነቱን ልኡላውነቱን ኰሊዑ፡ 
ግቡእ ሃገራዊ ክብሩ ኣረጋጊጹ።

 ውጽኢት ረፈረንዱም ኣብ ዝተገልጸሉ 
ቅንያት፡ ናይ ሽዑ ዋና ጸሓፊ ግዝያዊ 
መንግስቲ ኤርትራ ተጋዳላይ ኢሳይያስ 
ኣፈወርቂ፥

“ህዝቢን ሃገርን ኤርትራ ድሌቶም “ህዝቢን ሃገርን ኤርትራ ድሌቶም 
ብሕጋዊን ሰላማዊን መገዲ ከይገልጹ ንነዊሕ ብሕጋዊን ሰላማዊን መገዲ ከይገልጹ ንነዊሕ 
ዓመታት ተሓሪምዎም ጸኒሑ እዩ። በዚ ከኣ ዓመታት ተሓሪምዎም ጸኒሑ እዩ። በዚ ከኣ 
ከቢድ ዕንወት ዘስዓበ ነዊሕ ኲናት ተኻይዱ። ከቢድ ዕንወት ዘስዓበ ነዊሕ ኲናት ተኻይዱ። 
እዚ ረፈረንዱም’ዚ እምበኣር፡ ኣብ ክንዲ እዚ ረፈረንዱም’ዚ እምበኣር፡ ኣብ ክንዲ 
ድሌት ህዝብታት ንምዕምጻጽ ሓይሊ ድሌት ህዝብታት ንምዕምጻጽ ሓይሊ 
ምጥቃም፡ ጉዳያት ብፖለቲካዊን ሰላማዊን ምጥቃም፡ ጉዳያት ብፖለቲካዊን ሰላማዊን 
መገዲ ምፍታሕ ስልጡን ኣገባብ ምዃኑ መገዲ ምፍታሕ ስልጡን ኣገባብ ምዃኑ 
ንኹሉ ትምህርቲ ዝህብ’ዩ” ክብል ገሊጹ ንኹሉ ትምህርቲ ዝህብ’ዩ” ክብል ገሊጹ 
ነይሩ። ነይሩ። 

ብርግጽ ድማ ዓቢ ትምህርቲ እዩ። ስነ-
ሞጎት ሓይሊ፡ ጉዳያት ኪሓላልኽን ኬምርርን 
እንተዘይኮይኑ፡ ፍታሕ ዘምጽእ ከምዘይኮነ፡ 
ኣብ ዞባናን ኣብ ዝተፈላለየ ከባቢታት 
ዓለምናን እንርእዮ ዘለና ነውጺን ዕግርግርን 
ምስክር እዩ።
  እዚ ኣብ ታሪኽ ህዝቢ ኤርትራ ዓቢ 

ፍጻመ ዝኾነ ረፈረንዱም፡ ኣብ ግዜኡ፡ 
ዘመሓላልፎ ሓቂ እንተነይሩ እምበኣር፡ ሓቂን 
ፍትሒን፡ ጸኒዑ ዝቃለሰለን ንቑሕ ህዝቢ 
ክሳብ ዝረኸባ፡ ብስነ-ሞጎት ሓይሊ ክድፈና 
ከምዘይክእላ እዩ። እንተኾነ ድሕሪ ውድቀት 
ስርዓት ደርግ ብደገፍ ህዝቢ ኤርትራን መሪሕ 
ውድቡን መንበረ ስልጣን ኣዲስ-ኣበባ ዝተክአ 
ስርዓት ወያነ እውን፡ ካብዚ ዓቢ ተሞኩሮ’ዚ 
ኣይተማህረን። ሕጊ ኣልቦነት ቀዳሞት ገዛእቲ 
ኢትዮጵያ ወሪሱ፡ ብስነ-ሞጎት ሓይሊ፡ ዓመጽ 
ኣብ ልዕሊ ፍትሒ ከዐውት፡ ካብ 1998-2000 
ኣብ ዝነበረ ክልተ ዓመታት ብዶብ ኣሳቢቡ 
ንህዝቢን ሃገርን ኢትዮጵያ ዝለከመ ከቢድ 
ቅዝፈትን ዕንወትን ዘኸተለ መጠነ ሰፊሕ 
ወራራት ኣካይዱ። ግን ኣይሰለጦን። ህዝቢ 
ኤርትራ፡ በቲ ፍሉጥ ናይ መኸተ ያታኡ፡ 
ነቲ ገዚፍ ወተሃደራዊ ዕንደራ ኣምኪኑ፡ ከምቲ 
ልማዱ፡ ነቲ ስርዓት ኣብ ሕጊ ከምዝደንን 
ገይሩዎ።
   እቲ ስርዓት ከም መመሳመሲ ዘቕረቦ 

ጉዳይ ዶብ፡ ኣብ ሕጋዊ መጋባኣያ ቀሪቡ 
ብ13 ሚያዝያ 2002 ብይን ተዋሂብዎ። 
ወርሒ ሚያዝያ ድማ ዳግማይ ንልዕልና ሕጊ 
መስኪራ። እንተኾነ መስርሕ ዳንነት ፍትሒ 
ምስ ኣድመጸ እውን እንተኾነ፡ መንግስቲ 
ኢትዮጵያን ደገፍቱን ልዕልና ሕጊ ክቕበሉ 
ትብዓት ኣየርኣዩን። ኣብ ውዱእ ጉዳይ፡ ካብ 
ፈጽሚ ሕጊ ክሃድሙ ነዊሕ ኣዕለቢጦም። 
የግዳስ ካብ ሕጊ ንምህዳም ዝተገብረ ኩሉ 
ዓይነት ፈተነታት፡ ዘዋጽእ ኮይኑ ኣይተረኽበን። 
ግዜ ድማ ናቱ መልሲ ሒዙ መጺኡ። 
   ህዝብታት ኤርትራን ኢትዮጵያ በቲ 

ንረብሓ ግዳማውያን ሓይልታት ከገልግል 
ዝተሃንደሰ ስትራተጂ፡ ከቢድ ጉድኣት 
ወሪዱዎም፡ ገዚፍ ናይ ግዜን ዕድላትን ክሳራ 
ገጢምዎም’ዩ። ድሕሪ’ዚ ኩሉ ጸገም፡ ድሕሪ 
ናይ ኣስታት 20 ዓመታት ኩነተ ተጻብኦ 
ኣብ ኢትዮጵያ ናይ ስርዓት ለውጢ መጺኡ፡ 
ህዝብታት ኤርትራን ኢትዮጵያን ናብ ሓድሽ 
ናይ ታሪኽ ምዕራፍ ኣብ ዝተሰጋገሩሉ 
እዋን፡ ኩሎም ደለይቲ ጽቡቕ፣ “ደጊም 
ቀርኒ ኣፍሪቃ፡ ካብ ጸልማት ዘመን ወጺኡ፡ 
ትስፉው መጻኢ ናብ ዘማዕድወሉ መድረኽ 
ክድይብ’ዩ” ዝብል ተስፋ ኣሕዲሮም 
ነይሮም። የግዳስ ዘራጊ ከሎ ጽሩይ ማይ 
ምስታይ ዝከኣል ኣይኮነን። ነቲ ዝመጸ ሓድሽ 
ምዕባለታት ንምዝራግ ዝዕላማኡ ወተሃደራዊ 
ዕንደራ ስዒቡ፡ ዘየድሊ ተወሳኺ መቕዘፍቲን 
ዕንወትን ኣኸቲሉ። ህዝብታት ቀርኒ ኣፍሪቃ 
ተስፋ ዘንበሩሉ ሓድሽ ምዕራፍ ናብ ካልእ 
ቅልውላው ኣትዩ። እዚ ግዝያዊ ዕንቅፋት’ዚ 
ግን ምስቲ ኣብ ዝሓለፈ 80 ዓመት 
ህዝቢ ኤርትራ ዝሰገሮ ከቢድ ብድሆታት 
ብምንጽጻር፡ ከቢድ ኣይኮነን። ነዊሕ ኣብ 
ዘይኮነ ግዜ ተሰጊሩ፡ ኣብ ዞባና ዝተኸስተ 
ሓድሽ ምዕራፍ፡ ናብ ዝሓሸ ኩነት ክሰጋገር 
ምዃኑ ኣየማትእን። 
  ሓንካሪ ግደ ኣመሪካን መሻርኽታን 

ኣብ ቀርኒ ኣፍሪቃ፡ ኣካል ናይቲ ኣብ ኩሉ 
ከባቢታት ዓለም ክፍጸም ዝጸንሐን ዘሎን፣ 
ህዝቢ ዓለም ብዓይኑ ዝተዓዘቦ መኣዝኑ 
ዝሰሓተ ስትራተጂ እዩ። ብምዝራግ ሰላምን 
ርግኣትን ቀርኒ ኣፍሪቃን ከም ውጽኢቱ 
ተፈጢሩ ዘሎ ዘሕዝን ፖለቲካዊን ሰብኣዊን 
ቅልውላውን ድማ፡ ቅድሚ ዝኾነ ካልእ 
ተሓተትቲ ንሳቶም እምበር ካልእ ኣይኮነን።

(መበል 11ን መወዳእታን ክፋል)
ኣሴር ሰለሙን

ብኣጋጣሚ ዝኽሪ 32 ዓመት 
ረፈረንዱም (ሚያዝያ 1993) ከምኡ’ውን 
መበል 22 ዓመት ውሳነ ኮምሽን ዶብ 
ኤርትራን ኢትዮጵያን (ሚያዝያ 2002)፡ 
ጋዜጣ ሓዳስ ኤርትራ፡ ህዝቢ ኤርትራ 
ቅድሚ ናጽነትን ድሕሪ ናጽነትን ዝገጠሞ 
ብድሆታት ንምዝኽኻር፡ ካብ ኣመጻጽኣ 
ሃገርን ሃገራውነትን ኤርትራ ጀሚራ 
ክሳብ ናጽነት ኤርትራ (1991) ዝተሓልፈ 
መድረኻት ታሪኽ ብሓጺር ገሊጻ። ድሕሪ 
ናጽነት፡ እንተቐዶ ልኡላውነት ኤርትራ 
ንምቕልባስ እንተዘይቀዶ ንህዝቢ ኤርትራ 
ገሪፍካን ኣንበርኪኽካን፡ ኣብ ትሕቲ 
ቁጽጽር ዞባዊ መልሕቕ ምዕራባውያን 
ዝኾነት ኢትዮጵያ ንምእታዉ፡ ብዶብ 
ተሳቢቡ ናብ ዝተወልዐ ግጭት ብምስጋር 
ከኣ፡ ኲናት ብስዕረት ዘፍ ኢሉ፡ ጉዳይ ዶብ 
ናብ መጋባኣያ ፍርዲ ኣምሪሑ ብይን 
ከምእተዋህቦ ብዝርዝር ኣብሪሃ። ድሕሪ 
ውሳነ ኮምሽን ዶብ ኤርትራን ኢትዮጵያን፡ 
ትግባረ ብይን ንምዕንቃጽ ዝተኻየደ ብዙሕ 
ሃቐነታት መሰነይታኡ ዝነበረ ዘመተ 
ምስይጣንን ድርዳር እገዳታትን እውን 
ተንቲና። መቐጸልታኡ ይስዕብ፦ 



ሓዳስ   ኤርትራ 25 ሚያዝያ 2025 - ገጽ 9መበል 34 ዓመት ቁ.203

ካብ ዞባታትካብ ዞባታትካብ ዞባታትካብ ዞባታት
“ኣሕዳሪት ቤት ትምህርቲ ሰውራ፡ ዓባይ ቤትና እያ” ተማሃሮ

ተማሃራይ መሓመድ ሳልሕ ዑስማንተማሃራይ መሓመድ ሳልሕ ዑስማን

ኣብ ዓዲ ኩዶ ፈላሲ ከባቢ መንደፈራ 
ተወሊዱ። ተፈጥሮኣዊ ስንክልና ዓይኒ 
ሒዙ’ዩ ተወሊዱ። ዕድመኡ ንትምህርቲ 
ምስ ኣኸለ፡ ምዕራፍ ትበሃል ደላይት 
ጽቡቑ፡ ኣብ ኣሕዳሪት ቤት ትምህርቲ 
ኣብርሃ ባህታ መባእታ ትምህርቱ ክታተል 
ኣመዝገበቶ። ኣብ’ቲ ፈለማ ካብ ስድራኡ 
ዝተፈለየሉ፡ ናፍቖት የሰንፎ ነይሩ። ድሒሩ 
ግን፡ እቶም ካብኡ ዝዓብዩ መማህርቱ፡ ኣብ 
ትምህርቱ ክብርትዕ መዓዱዎ። በዚ ድማ 
ብልጫ ክወስድ ጀመረ። ናይ መባእታ 
ትምህርቱ ምስ ዛዘመ፡ ናብ ኣሕዳሪት ቤት 
ትምህርቲ ሰውራ (ደቀምሓረ) ትምህርቱ 

ክቕጽል ተጸምበረ። ኣቐዲሙ ምስ ከምኡ 
ዓይነ-ስዉራን ዝዓበየ መሓመድ፡ ኣብ’ቲ 
ቤት ትምህርቲ ምስ ካልኦት ስንክልና 
ዘይብሎምን ዘለዎምን ተማሃሮ ክላለ ግዜ 
ኣይወሰደሉን። ካብ 6ይ ክሳብ 8ይ ክፍሊ 
ቀዳማይ ተርታ እናሓዘ ከኣ፡ ናይ ማእከላይ 
ደረጃ ትምርቱ ዛዘመ። ንሻምናይ ክፍሊ 
ዝወሃብ መልቀቒ ፈተና፡ 97% ብምምጻእ 
ድማ፡ ፈለማ ጎብለል ንኡስ ዞባ ደቀምሓረ 
ተባሂሉ ክሽለም ከሎ፡ ቀጺሉ ከኣ፡ ሽልማት 
ዒንደማሶ (ዞባ ደቡብ) ክዓትር በቐዐ። 
መሓመድ፡ ነቲ ዘጋጠሞ ስንክልና በዲሁ 
ኣብ ከምዚ ዓወት ምብጽሑ፡ ሓጎሱ ወሰን 
የብሉን። ሜላ ኣጸናንዓኡ ኣብ ዝተወከስናሉ፡ 
ነቲ ብመማህራኑ ዝወሃቦ መግለጺ ካብ 
ደብተር መማህርቱ እናወሰደ’ዩ ዝጽሕፎን 
ብዝግባእ ዘጽንዖን። ነቲ ዘይተረድኦ ድማ 
ምስ መማህራኑን መማህርቱን ኮይኑ የጽንዖ። 
ትሕተ ቅርጺ ኣሕዳሪት ቤት ትምህርቲ 
ሰውራ፡ ንዓይነ-ስዉራን ኣብ ግምት ዘእተወ 
ኣይኮነን። የግዳ፡ ሳላ ኣለይትን ተማሃሮን፡ 
ነቲ ብድሆ ቀሊል ክገብሮ ክኢሉ ኣሎ። 
ናብ ትምህርቲ ኣብ ዝወፍሩሉ ሰዓት፡ ሓደ 
ዓይነ-ስዉር ምስ ሓደ ጥዑይ መማህርቱ 
ተቛሪኖም’ዮም ናብ ትምህርቶም ስለ ዝኸዱ፡ 
ኣብ ከምዚ ከምዘይሽገር’ዩ መሓመድ 
ዝሕብር። ናቶም መደቀሲ ክፍሊ ስለ 
ዘለዎም’ውን፡ ንሱን ከምኡ ዝኣመሰሉ ዓይነ 
ስዉራንን ኣብ መጽናዕቲ ኮነ ከዕርፉሉ ኣብ 
ዝደልዩ ግዜ ከምዘይጽገሙ ተማሃራይ 9ይ 
ክፍሊ መሓመድ ሳልሕ ዑስማን የረድእ። 
ኣብ መወዳእታ ዘረባኡ ድማ፡ ንዅሎም 

መም/ ሳልሕ መሓመድመም/ ሳልሕ መሓመድ

ኣቶ የማነ ገብረማርያምኣቶ የማነ ገብረማርያም

ኣቶ ሃይለ ፍስሃጽዮንኣቶ ሃይለ ፍስሃጽዮን

ተማሃሪት ከዲጃ መሓመድ ስዒድተማሃሪት ከዲጃ መሓመድ ስዒድ

ተማሃራይ መሓመድ ሳልሕ ዑስማንተማሃራይ መሓመድ ሳልሕ ዑስማን

ብስራት ተመስገን

ኣለይቶምን መማሃራኖምን ብምምስጋን፡ እዛ 
እትስዕብ ንኣሕዳሪት ቤት ትምርህቲ ሰውራ 
ትምልከት ግጥሚ ገጢሙ’ዩ ተፋንዩና። 

ቤት ትምህርቲ ሰውራ ንዓይ እንኮ 
ብልጽቲ መኣዲ’ያ

መሊኡ ዝፈስስ ብርኩት ሽሻያ
ክሳዕ’ዛ ዕለት ብዙሓት ኣፍርያ ሕጂ’ውን 

ክትቅጽል’ያ
እወ ንሳ እንድያ እታ ዓባይ ስድራቤት
ፍጹም ዘይትሃስስ ልባዊት ቀለቤት
ፍልጠት እተስንቕ ንቐጻሊ ዕብየት
ዓንዲ ሕቖ ሃገር ናይ ምዕባለ ቤት
ኩሉ ምስክራ ጓና ይኹን ጎረቤት!

***
ኣቶ ሃይለ ፍስሃጽዮን (ኣላያይ ተመሃሮ)ኣቶ ሃይለ ፍስሃጽዮን (ኣላያይ ተመሃሮ)

ኣብ 1982 ዓ.ም ኣብ ኣሕዳሪት ቤት 
ትምርቲ ሰውራ ኣላያይ ክኸውን ተመዲበ። 
ክሳብ ሎሚ ዕለት ከኣ፡ ኣብ ጽላል እዚ ቤት 
ትምህርቲ ከም ኣላያይ ተማሃሮ ኮይነ፡ 
መንእሰያት የሰልጥን ኣለኹ። እዞም ካብ 
ዝተፈላለየ ኣድራሻን ባህልን ዝመጽኡ 
ተመሃሮ፡ ኣብ’ዚ ማእከል ቤት ትምህርቲ 
ዝፈጥርዎ ዝምድና ዕዙዝ’ዩ። እዚ ዝምድና 
ዘጥርዩሉ ግዜ ከኣ፡ ነቲ ድሑር ልምድታት 
ሕብረተሰብ ብእወታ ዝጸልዉሉ መድረኽ 
ከም ዝኾነ ገይርካ ክግለጽ ይከኣል። ህዝቢ 
ኤርትራ፡ ብሰንኪ ተኸታታሊ መግዛእቲ፡ 
ክሳብ መንነቱ ንምጥፋእ ብዙሕ ኣደራዕ 

ወሪዱዎ’ዩ። የግዳ፡ ኣይተጻዕደን፣ ክብርታቱን 
ልምድታቱን ክዕቅብ ክኢሉ እዩ። ድሕሪ 
ናጽነት ድማ፡ ካብ ዝተፈላለየ ድሕረ 
ባይታን ከባቢታትን ኤርትራ ዝመጽኡ 
መንእሰያት፡ ብመንነቶም ዝኾርዕሉ ኣብ 
ሓደ ቁራዕ ከም ዝሓብሩን ከምዝላለዩን ስለ 
ዝተገብረ፡ ነቲ ኤርትራዊ መንነት ክዕቅብዎ 
በቒዖም እዮም። ንኣብነት፡ ሳዋ ኣብ 
ምዕቃብ ክብርታትን ሓድሕዳዊ ምልላይን 
ኤርትራውያን ዝተጻወተቶ ተራ ልዑል’ዩ። 
ኣሕዳሪት ቤት ትምህርቲ ሰውራ ድማ፡ 
ካብ ጽባሕ ናጽነት፡ ኣካዳሚያዊ ትምህርቲ 

እናስነቐት፡ ሃገራዊ መንነት ዝኹስኮሰላ ዘሎ 
ትካል’ያ። ከምኡ’ውን እቲ ዝነበረ ዘይምዕሩይ 
ዝርግሐ ኣብያተ ትምህርቲ፡ ምስ ምምጻእ 
ኣሕዳሪቲ ቤት ትምህርቲ ሰውራ ኣብ 
ንኡስ ዞባ ደቀምሓረ (ዞባ ደቡብ) ብዙሓት 
ዜጋታት ከተፍሪ ክኢላ ኣላ። ኣብ’ዚ ቤት 
ትምህርቲ ዝፈረዩ መንእሰያት፡ ኣብ ኩሉ 
ኩርናዕ ሃገር ኣበርከትቲ ኮይኖም ኣለዉ። 
በዚ ኣጋጣሚ፡ ኣብ መወዳእቲ ከም ለበዋ 
ዘመሓልለፎ፡ ንመንእሰያት ዝኸውን ኣዳራሽ 
ክስርሓልና፡ ጽገና ዘድልዮ ክፍልታት ድማ 
ክጽገን ዝብል እዩ።

 ****

ተመሃሪት ከዲጃ መሓመድ ስዒድተመሃሪት ከዲጃ መሓመድ ስዒድ
ተቐማጢት ዓላ ምምሕዳር ደብረ ቀይሕ 

እያ። ኣብ’ዚ ሕጂ እዋን ኣብ ኣሕዳሪት 
ቤት ትምህርቲ ሰውራ ስሩዕ ትምህርታ 
ትከታተል ኣላ። ከዲጃ መሓመድ 
ተማሃሪት ሻድሻይ ክፍሊ ምስ ኮነት፡ ካብ 
መንበሪ ገዛኣ ተበጊሳ ናብ ትምህርታ 
ክትበጽሕ ኣንጊሃ ናይ ሰዓትን ፈረቓን ጕዕዞ 
ክትጐዓዝ ትግደድ ነይራ። እዚ ማለት፡ 
ኣብ ምብጻሕን ምምላስን፡ ሰለስተ ሰዓት 
ተባኽን ነይራ። ነቲ ኣሰካፊ ጽምዋ በረኻን 
ድምጺ ኣራዊት ዝስምዓሉን መገዳ ድማ፡ 
ምስ መሓዙታ ኮይና ትጐዓዞ ነይራ። ነዚ 
በዲሃ፡ ኣብ ሻድሻይ ክፍሊ፡ ኣብ ትምህርታ 
ቀዳመይቲ ብምውጻእ፡ ተሸሊማ። ኣብ 
2020 ድማ፡ ሓትናኣ ተገዳስነት ትምህርታ 
ተገንዚባ፡ ኣብ ኣሕዳሪት ቤት ትምህርቲ 
ሰውራ ኣመዝገበታ። ካብ ሻውዓይ ክፍሊ 
ኣትሒዛ ድማ፡ ኣብ ኣሕዳሪ ቤት ትምርቲ 
ሰውራ፡ ትምህርታ ትከታተል ኣላ። ከዲጃ፡ 
ናብ ኣሕዳሪት ቤት ትምህርቲ ሰውራ ምስ 
መጽአት፡ ነቲ ዝገጥማ ብድሆ ንምስዓር፡ 
መጽናዕታ ከተስፍሕ’ያ ክኢላ። ኣብ ዓመት 
ከኣ፡ ምስ ቀዳሞት 10 ብሉጻት ተማሃሮ 
ተሰሪዓ ናብ ሻሙናይ ክፍሊ ሓሊፋ። ኣብ’ዚ 

እዋን ተመሃሪት 10ይ ክፍሊ ዘላ ከዲጃ፡ ኣብ 
ሃገራዊ መልቀቒ ፈተና (ማትሪክ) ክትዕወት 
ምሉእ ተስፋ ገይራ’ያ ትጽዕር ዘላ። ኣብ’ዛ 
ኣሕዳሪት ቤት ትምህርቲ፡ ካብ ትምህርቲ 
ንላዕሊ ብዙሕ ረብሓታት ከም ዝረኸበት 
እትምስክር ከዲጃ፡ ካብ’ቶም ካብ ዝተፈላለየ 
ድሕሪ ባይታ፡ ኣድራሻ፡ ብሄር፡ ቋንቋ፡ 
ባህልን ልምድን ዝመጽኡ መማህርታ 
ብዙሕ ከምዝቐሰመት’ያ ተረድእ። 
“ካብ’ቲ ሓደ ቋንቋ ትመሃር፣ ካብቲ ካልእ 
ተመክሮ ትካፈል፣ ኣብ ሓጺር ዝበለ ግዜ 
ከኣ፡ ብዛዕባ ሃገርን ሕብረተሰብን ብዙሕ 
ፍልጠት ትእክብ” ድማ ትብል። ኣለይቲ 
ናይ’ዛ ኣሕዳሪት ቤት ትምርቲ፡ ከም ኣቦን 
ኣደን ኮይኖም ከምዝሓቚፍዎም እትሕብር 
ከዲጃ፡ ክሳብ ሕጂ፡ ዝተገብረላ ሓልዮትን 
ፍቕርን ኣለይታ መግለጺ ከምዘይትረኽበሉ 
ትሕብር። ቤት ትምህርተን፡ ኣብ ግዜኡ 
መግቦም ካብ ምድላው ኣትሒዙ፡ ክሳብ 
መንዲል ንጽህናን ካልእ ዘድልየንን ኣብ 
ምቕራብ ዕዉት ምዃኑ ትገልጽ። 

***
ኣቶ የማነ ገብረማርያም (ኣላያይ ተመሃሮ)ኣቶ የማነ ገብረማርያም (ኣላያይ ተመሃሮ)

ኣብ 1984 ዓ.ም ኣብ ኣሕዳሪት ቤት 
ትምህርቲ ሰውራ ኣላያይ (ኣቦ) ተመሃሮ 
ኮይኑ ተመዲቡ። ክሳብ ሎሚ ድማ ኣብ’ዛ 
ኣሕዳሪት ቤት ትምህርቲ ሰውራ የገልግል 
ኣሎ። ካብ ዝተፈላለየ ድሕሪ ባይታን 
ልምድን ባህልን ዝመጽኡ ተመሃሮ፡ ኣብ’ዛ 
እሕዳሪት ቤት ትምህርቲ ከም ዝቕበሉ 
ዝገልጽ ኣቶ የማነ፡ የግዳ ነዞም ኵሎም 
ተማሃሮ ምስ ኵሉ ኵነታቶም ብዝሳነ 
መገዲ እናተኸተልካ፡ ናብ ሓደ ኣንፈት 
ከተማእዝኖም ቀሊል ከምዘይኰነ’ዩ ዝሕብር። 
ኮይኑ ግን፡ ሕጋጋትን መምርሒታትን 
ቤት ትምህርቲ እናተኸተሉ፡ ጽባሕ ንግሆ 
ተረክብቲ ሃገር ዝኾኑ ዜጋታት ኣብ 
ምህናጽ ሓያል ጻዕሪ የካዳዱ ከምዘለዉ 
የረድእ። ማዕረ ማዕሪኡ’ውን፡ ነባራት 

ተማሃሮ፡ ብዕረፍቲ ነናብ ዓዶም ምስ ከዱ፡ 
ነቶም ሓደስቲ ተማሃሮ ብዛዕባ ቤት 
ትምህርቲ ኣገዳሲ ሓበሬታ ስለ ዘስንቕዎም፡ 
ሓደስቲ ተማሃሮ፡ ምስ ዝተፈላለየ ባህልን 
ልምድን ብጾቶም ኣብ ምውህሃድ ጸገማት 
ከምዘየጋጥሞም ኣብሪሁ። ኣሕዳሪት ቤት 
ትምህርቲ ሰውራ፡ ካብ ግዜ ብረታዊ ቃልሲ 
ጀሚራ ክሳብ ሕጂ፡ ዜጋታት እናሃነጸት 
ኣብ፡ ህንጸትን ልምዓትን ሃገር እጃማ 
ተበርክት ስለ ዘላ፡ ሓበን ኵላትና ምዃና 
ጠቒሱ፡ ዝያዳ ክትዓብን ክትምዕብልን፡ ናይ 
ኵሉ ወገን ጻዕርን ኣበርክቶን ክግበረላ 
ተላብዩ።

*** 
መም/ ሳልሕ መሓመድ (ሓላፊ ጉዳያት መም/ ሳልሕ መሓመድ (ሓላፊ ጉዳያት 

ተመሃሮ)ተመሃሮ)

ኣብ 1994 ዓ.ም ኣብ ኣሕዳሪ ቤት 
ትምህርቲ ሰውራ ተማሃራይ ኮይኑ ንኣርባዕተ 
ዓመት ስሩዕ ትምህርቱ ዝተኸታተለ መም/ 
ሳልሕ መሓመድ፡ ድሒሩ ናይ ምምህርና 
ዕድል ስለ ዝረኸበ፡ ናብ ምድላው መማህራን 

(TTI) ብምኻድ ትምህርቱ ዛዚሙ። ካብኡ፡ 
ኣብ ዞባ ሰሜናዊ ቀይሕ ባሕሪ ተመዲቡ፡ 
ንኣስታት 26 ዓመት ከም መምህር፡ ርእሰ 
መምህርን ሱፐርቫይዘርን ኮይኑ ኣገልጊሉ። 
ብድሕሪኡ፡ ኣብ 2024 ናብ’ዚ ቤት 
ትምህርቲ ተቐይሩ ብምምጻእ፡ ከም ሓላፊ 
ጉዳያት ተማሃሮን ምክትታል ብቕዓት 
ትምህርትን ኮይኑ ይሰርሕ ኣሎ። ኣብ 
ጎድኒ’ቶም ቀደም ኣለይቱን መማህራኑን 
ዝነበሩ ኣቦታት ኮይኑ፡ ሎሚ ነታ ዝተመሃረላ 
ኣሕዳሪት ቤት ትምህርቲ ሰውራ፡ እጃሙ 
ከበርክተላ ከሎ፡ ልዑል ሓበን ከም ዝስምዖ’ዩ 
ዝገልጽ። “ኣሕዳሪት ቤት ትምህርቲ ሰውራ፡ 
ከም ሳዋ፡ ንሕብረ-ብሄራት ናብ ሓደ ትጠምር፡ 
ንድሑር ልምድታት ድማ እተወግድ 
ቦታ’ያ” ክብል ድማ ይገልጻ። እዛ ኣሕዳሪት 
ቤት ትምህርቲ ዘፍረየቶም ዜጋታት፡ ኣብ 
ዝተፈላለየ ኣብያተ ጽሕፈት ተመዲቦም 
ይሰርሑ፣ ተራኣን ኣበርክቶኣን ዕዙዝ ምዃኑ 
ይሕብሩን ስለ ዝኾኑ፡ ስማን ዝናኣን ልዑል 
ምዃኑ ሓቢሩ። “ጽልዋ መዘና፡ ኣድማዕን 
ኣዕናውን ምዃኑ ርዱእ’ዩ። ኣብ’ዛ ቤት 
ትምህርትና ድማ፡ እቶም ድሌት ትምህርቲ 
ዘለዎም ተመሃሮ፡ ምስቶም ብልጫ ዝወስዱ 
ተመሃሮ ተጸጊዖም ስለ ዘጽንዑ፡ ብቕዓቶም 
ዘመሓይሹ ውሑዳት ኣይኮኑን። ነዚ 
ከኣ፡ ኣበርቲዕና ኢና ንጽዕረሉ” ይብል። 
ብዘይካ’ዚ፡ ሰሚናራትን ኣስተምህሮታትን 
እናወደቡ፡ ንቕሓት ተማሃሮ ኣብ ኵሉ 
ጉዳያት ክብ ኣብ ምባል ከምዝነጥፉ፡ ሓላፊ 
ጉዳያት ተማሃሮ፡ መም/ ሳልሕ መሓመድ 
የረድእ። ኣብ መወዳእታ ከኣ፡ ስለቲ 
ዝግበረሎም ዘሎ ኵሉ መዳያዊ ሓገዛትን 
ምትብባዓትን፡ ንሚኒስትሪ ትምህርቲ፡ ንንኡስ 
ዞባ ደቀምሓረን ካልኦት መሻርኽቶምን፡ 
ከምኡ’ውን እዚ ቤት ትምህርቲ ካብ 
ዝጅምር ክሳብ ሎሚ ከም ኣለይትን 
መማህራንን ኮይኖም ንዝሰርሑ ዘለዉ፡ 
ምስጋናኡ ይገልጽ።

ኣብ ዝሓለፈ ክፋል ናይ’ዚ ዓምዲ፡ 
ንሓፈሻዊ ንጥፈታት ኣሕዳሪት ቤት 
ትምህርቲ ሰውራ ዝምልከት ምስ ሓላፊ 
ናይ’ታ ቤት ትምህርቲ ኣቶ ስዩም 
ሃይለማርያም ዝገበርናዮ ቃለ መሕተት 
ምቕራብና ዝዝከር ኮይኑ፡ ቀጺልና ድማ 
መቐጸልታኡ ምስ ሓላፊ ጉዳያት ተማሃሮ፡ 
ኣለይትን ተማሃሮን ናይ ዝገበርናዮ ቃለ-
መሕትት ጽማቚ ይስዕብ - ሰናይ ንባብ፦ 

ኣብ ሓደ ሃገር፡ ኣሽበርቲ 
ጕጅለ፡ ናብ ሓደ ዓዲ ብምእታው 
ኣደታትን ቈልዑን ጨውዮም 
ብምውሳድ፡ ነቶም ዝጨወይዎም 
ቈልዑ ኣብ ቅድሚ ኣደታቶም 
ብኣሰቃቒ ኣገባብ ቀትሉዎም። 
እተን ዝተጨውያ ኣደታት፡ ደቀን 
ኣብ ቅድሚ ዓይነን ብኣሰቃቒ 
ኣገባብ ክቕተሉ እንከለው፡ ብዘይካ 
ተዓኒደን ክርእያ ካልእ ኣማራጺ 
ኣይነበረንን። ድሕሪ ገለ ሰሙናት 
ካብቶም ኣሸብርቲ ጕጅለ ብህይወት 
ክድሕና’ኳ እንተ ከኣላ፡ ኩለን ግን 
ናይ ዓይኒ ዑረት ኣጋጠመን። 
ጥንቂ ዑረተን ንምምርማር ኣብ 
ዝተገብረ ሕክምናዊ ረድኤት፡ 
ዝኾነ ኣካላዊ መጕዳእቲ ከም 
ዘይብለንን ዓይነን ጥዑይ ምዃኑን 
ዝገልጽ ውጽኢት ተረኽቦ። እቶም 
ክሕክሙወን ዝመጽኡ ሓካይም፡ 
ዓይኒና ከይተጐድአ ክዓውር 
ይኽእል ድዩ? ካልእ ጠንቂ 
ዑረት ክህሉ ይኽእል ዶ? ናብ 
ዝብል ሕቶታት ኣተዉ። ናይዘን 
ኣደታት ሕማም፡ ብ‘ፐርፐዝፉል 
ብላይንድነስ’ ዝፍለጥ ናይ ኣእምሮ 
ጸገም ኮይኑ ጸንሐ። እዘን ኣደታት 
ናብ ኣብ ቅድሚ ዓይነን ዘጓነፈ 
ክጸርኦ ዘይክእላ ኣሰቃቒ ቅትለት 
ደቀን ምስ ተቓልዓ፡ ኣእምሮአን 

ካብቲ ከቢድ ኵነታት ክከላኸል 
ክብል ኣዒንተን እናረኣየ ከም 
ዘይርኢ ገይሩ ሽፈኖ። ስለዚ፡ ዝኾነ 
ሕማም ወይ ኣካላዊ መጕዳእቲ 
ዘይብለን እንክነሰን፡ ኣዒንተን ግን 
ክርኢ ከም ዘይክእል ኮነ።

እዚ ተርእዮ፡ ሓደ ኣገባብ ‘ናይ 
ምክልኻል መካኒዝም’ ምዃኑ 
ሓካይም ስነ ኣእምሮ ይገልጹ። 
ስነ ሓሳብ ሳይኮትንተና ከኣ፡ “ናይ 
ምክልኻል መካኒዚም (defense 

mechanism)፡ ኣብ ጐዳኢ 
ክኸውን ዝኽእል ወይ ዘይቅቡል 
ኵነታት፡ ኣእምሮና ጸቕጢ ንምንካይ 
ዘካይዶ ትሕተ ውኖኣዊ መስርሕ 
እዩ፡” ብምባል ይገልጾ። እዚ 
መስርሕ፡ እወታዊ ወይ ኣሉታዊ 
ውጽኢት ክህሉዎ፡ ኣብ ብዝሕን 
ዓይነትን ናይቲ እንጥቀመሉ ዘለና 
ኣገባብ፡ ከምኡ’ውን ኣብ ምንታይ 
ዓይነት ኵነታት ንጥቀመሉ 
ኣለና ይምርኰስ። ኣእምሮና 

ናይ ምክልኻል መካኒዝም ናይ ምክልኻል መካኒዝም 
ሄለን መኸታሄለን መኸታ

ክንጸሮ ዘይንኽእል ኵነታት ሃንደበት ምስ ዘጋጥመና፡ ሓንጐልና ብኸመይ ይከላኸለልና?ክንጸሮ ዘይንኽእል ኵነታት ሃንደበት ምስ ዘጋጥመና፡ ሓንጐልና ብኸመይ ይከላኸለልና?
ነዚ መስርሕ ንኸካይድ፡ ናይ 
ምድህላል፡ ምንጻግን ሓበሬታ ናይ 
ምዝንባዕን ስነ ኣእምሮኣዊ ጥበባት 
ክጥቀም ይኽእል። ብዛዕባ’ዚ 
ኣርእስቲ’ዚ ፈለማ ዝጸሓፈት 
ኣና ፍሮይድ (ብ1936) ኮይና፡ 
ነቲ ኣቦኣ፡ ሲግመንድ ፍሮይድ፡ 
ዝዘርዝሮ ዓሰርተ ኣገባባት ናይ 
ምክልኻል መካኒዝም ዘጠቓለለ 
ትሕዝቶ ዝርከቦ ‘ኢጎ ኤንድ ዘ 
መካኒዝምስ ኦፍ ደፈንስ’ ዝብል 
መጽሓፍ’ዩ። ፍሮይድ፡ “ናይ 
ምክልኻል መካኒዝም ነቲ ናይ 
ሓደ ሰብ ዘይውኖኣዊ ባህርታትን 
ድርኺታትን ዝምልከት ክፋል 
ኣእምሮና ብምዝንባዕ፡ ናብ ቅቡል 
መልክዑ ዝቕይር መስርሕ እዩ፡
” ብምባል ይኽውኖ። ኣና ጓሉ 
ግን፡ “ኣብ ብወለንታናን ብዘይ 
ወለንታናን እነካይዶ ናይ ምምሃር 
መስርሕ ዝኽሰት ብልሓታውን 
ዝተፈላላየ ደረጃታት ዝርከቦ 
ኣውተማቲካዊ ናይ ምንቅስቓስ 
ውስብስብን እዩ፡” ብምባል ትገልጾ። 

ኣእምሮና ኣብ ቀዳሊ ትንተና፡ 
ትምህርትን ረዓምነትን ዝተጸምደ 
እዩ። ከከም ዓይነቱን ዓቐን ዋሕዙን 
ከኣ ንበዳህቲ ኵነታት ክመሃሮን 
ክርዕሞን ይጽዕት። ቀስ ብቐስ፡ 
ኣእምሮና ብዝለመዶ ዋሕዚ፡ በዳሂ 
ኵነታት ክንመሃር ንኽእል ኢና። 
ሃንደበት ካብ ዓቕምና ወጻኢ 
ኵነታት ምስ ዘጓንፍ ከ? 

ናይ ምክልኻል መካኒዝም 
እምበኣር፡ ኣብ ልዑል ዓቐን 
ክብደት ዘሎዎ ኵነታት ዘገልግለና 
ተፈጥሮኣዊ መስርሕ ኣእምሮ እዩ። 
ኣእምሮና ነዚ መስርሕ ብመገዲ 
ትሕተ ውኖና እዩ ዘካይዶ፣ እዚ 
ማለት ብዘይ ውኖና ዝካየድ 
መስርሕ እዩ። እቲ ምኽንያት፡ 
ኣእምሮና ምስ ውኖኡ እንተ 
ሃልዩ፡ ነቲ ኣጓኒፍና ዘሎ ኵነታት 
ክትንትኖ፡ ክመሃሮን ክርዕሞን 
ኣዝዩ ክኸብዶን ከቢድ ምጕዳእቲ 
ከጓንፎን ስለ ዝኽእል እዩ። ናይ 
ምክልኻል መካኒዝም ንግዜኡ 
ካብ ልዑል ጸቕጢ ብምክልኻል፡ 
ነቲ ከቢድ ኵነታት ክንርዕሞ ግዜ 
ክሽምተልና ይኽእል እዩ። እዚ 
እወታዊ ሸነኹ ኮይኑ፡ ብብዝሒ 
ምስ እንምርኰሶ ግን ኣሉታዊ 
ሸነኽ ክህሉዎ ይኽእል እዩ። 

ዓለም ለኻዊ ቅቡል ወይ ፍሉጥ 
ዝኾነ ኣገባብ ናይ ምክልኻል እኳ 
ብዝርዝር እንተ ዘይሃለወ፡ ኣብ 
ዝተፈላለዩ መጽናዕታዊ ጽሑፍ፡ 
ዝውቱር ኣገባብ ናይ ምክልኻል 
መካኒዝም ተባሂሉ ዝተዘርዘረ 
ንረክብ ኢና። ገለ ንምጥቃስ፤

1- ምዕባጥ- እዚ ትሕተ ውኖኣዊ 
መልሰ ግብሪ ኮይኑ፡ ሓሳባት፡ 
ዝኽርታትን ስምዒታትን ብምዕጻው 
ወይ ብምጽቃጥ ይካየድ። 

2- ምዝንባዕ ሓበሬታ- እዚ ኣገባብ፡ 
ንሓቀኛ ዘጋጠመ ኵነታት ብናትና 
ትንተና ቀይርና ከንቕርቦ እንከለና 
እዩ። ብሓሙሽተ መልክዓት ድማ 
ከነትግብሮ ንኽእል፤

ሀ- ንጽገት- እዚ ኣገባብ ነቲ 
ዘጓነፈ ኵነታት ምንጻግ ወይ ከም 
ዘየጋጠመ ምሕሳብ እዩ።

ለ- መጐታዊ ምኽንያት ከነቕርብ 
ምፍታን- እዚ ከኣ ንሓደ ዘይቅቡል 
ኵነታት ናይ ባዕልና መጐታዊ 
ምኽንያት ብምቕራብ፡ ቅቡል ከም 
ዝኾነ ገይርና ከነቕርብ ምፍታን 
እዩ።

ሐ- ፍልጠታዊ ምኽንያት 
ከነቕርብ ምፍታን- ነቲ ዘጋጠመ 
መመኽነዪ ዝኾነና ሳይንሳዊ 
ወይ ፍልጠታዊ ሓበሬታ ገይርና 
ንስምዒት ክንጐሲ እንከለና እዩ። 
ንኣብነት፤ ሰብ እንተ በዲሉና፡ “ሰብ 
ደኣ እንስሳ እንድዩ፣ ግድን እዩ 
ከምኡ ክገብር፡” ብምባል ንነብስና 
ካብ መጕዳእቲ ከነናግፍ ንፍትን።

መ- ምንእኣስ- እዚ ዳርጋ 

ዓይነታት ናይ ምክልኻል መካኒዝምዓይነታት ናይ ምክልኻል መካኒዝም
ብብዝሒ እርእዮ ኣገባብ ምክልኻል 
እዩ፣ ነቲ ኵነታት ኣነኣኢስካ 
ብምቕራብ ዝግበር ምክልኻል እዩ።

3- ምዝንባዕ ግንዛበ- እዚ ኣብ 
ንነብስና ዘሎና ግንዛበ ብምዝንባዕ 
ዝካየድ ናይ ምክልኻል መካኒዝም 
እዩ። ዝተፈላለየ መልክዓት ከኣ 
የካትት፤

i- ምል’ጋብ- እዚ፡ ዘይቅቡል 
ሓሳባት ንኻልኦት ብምል’ጋብ 
ዝግበር ምክልኻል እዩ።

ii- ምግዓዝ- ‘ሓሰኻ ደንበ ናብ 
ዝለምለመሉ’ ከም ዝበሃል፡ እዚ 
ኣገባብ ምስቲ ዝጐደኣካ ኵነታት 
ወይ ሰብ ሕርቃንካ ከተወስጽእ ስለ 
ዘይከኣልካ፡ ኣብ ካልኦት ድኽም 
ዝበሉ ኣካላት ዝግበር ምጽንብራቕ 
ስምዒት እዩ።

iii- ጻዕዳ ወይ ጸሊም ዝብል 
ኣተሓሳስባ- እዚ ኣገባብ ንኹሉ 
ነገር ጽቡቕ ወይ ሕማቕ ኢልካ 
ኣተዓራቒ ሓሳብ ዘይብሉ፡ ፈላላዪ 
ኣጠማምታ ምህላው የጠቓልል።

4- ባህርያታዊ ምክልኻል- 
እዚ ኣገባብ ዘይምቹእ ኵነታት 
ንምክልኻል፡ ኣብ ባህርያትና 
እንገብሮ ምቅይያራት እዩ። እዚ 
ዝስዕብ መልክዓት ከኣ የካትት፤

I- ምውጋድ ወይ ምርሓቕ- 
እዚ ኣገባብ ንዘይምችኣና ኵነታት 
ከይጐድኣና ኢልና እንገብሮ ናይ 
ምውጋድ ስጕምቲ የካትት።

II- ምጭፍላቕ- እዚ ኣገባብ ካብ 
ምዕባጥ ዝሓሸ ኣገባብ ምክልኻል 
እዩ። እንተኾነ፡ እዚ ኣገባብ’ውን 

ዘይንደልዮ ኵነታት ከነወግድ 
ካብ ምድላይ ዝብገስ፡ ባህርያትና 
ብምጭፍላቕ ዝካየድ ኣገባብ እዩ።

III- ካሕሳኣዊ- እዚ ኣገባብ 
ሓደ ነገር ከይሃስየና ኢልና ምስ 
ጐሰናዮ፡ ኣብ ክንዲኡ ንኻልእ ነገር 
ልዑል ዋጋ ብምኽፋል እንገብሮ 
ናይ ምክልኻል መካኒዝም እዩ። 
ንኣብነት፤ ኣብ ቀዳማይ ሓዳሮም 
ዘይተዓወቱ መጻምዲ፡ ኣብ ካልኣይ 
ሓዳሮም ልዑል ዋጋ ክኸፍሉ 
ይረኣዩ።

5- ፋንታዝያዊ ናይ ምክልኻል 
መካኒዝም- እዚ ኣገባብ ኣእምሮና 
ፋንታዝያዊ ሓሳባት ብምእንጋድ 
ዝገብሮ ናይ ምክልኻል ኣገባብ 
እዩ። ክልተ መልክዓት ከኣ 
ክንጠቅስ ንኽእል፤

I- ባዕላዊ መልሰ ግብሪ ምስራዕ- 
ኣብ ገለ እዋን ምስ ዝተቐየምናዮም 

ሰባት ብሓሳብ ክንዛረብ፡ ከነውርድን 
ከነድይብንዶ ንውዕል? እዚ ኣገባብ 
እምበኣር ኣብ ዘይየለ ኵነታት 
ባዕላዊ ዝርርብ፡ ሓሳብ ወይ ተግባር 
ባዕልና ብምፍጣር ዝግበር ናይ 
ስምዒት ምንጽራቕ እዩ። ኣብቲ 
ኵነታት ፈሪሕና እንተ ነይርና፡ እቲ 
ንፈጥሮ መልሰ ግብሪ ልክዕ ከም 
ተባዓት ኴንና ንሃንጾ ማለት እዩ።

II- ናይ ካልኦት ስምዒት፡ 
እምነትን ኣተሓሳስባን ምቕባል ወይ 
ምንጻግ- እዚ ኣገባብ ኣብ ቦታ ናይ 
ካልእ ሰብ ኣቲና ከምኡ ክንሓስብ 
ምፍታን፡ ወይ ብኣንጻሩ ምሉእ 
ብምሉእ ምንጻግ የጠቓልል። 

እዚ ኩሉ ዓይነታትን መልክዓትን 
ናይ ምክልኻል መካኒዝም ምስ 
ኣንበብና፡ ኩሉ ህይወትና ብናይ 
ምክልኻል መካኒዝም ዝተመልአ 
ኮይኑ ይስምዓና ይኸውን እዩ። 
ናይ ምክልኻል መካኒዝም፡ ብፎኲስ 

1- ኣብ እንገብሮ ነገር ልዑል ኣስተብህሎ ምህላው 

ኣብ ሓሳብና፡ ንጥፈታትናን ባህርያትናን ምስትብሃል፡ 
ነብስና ክንፈልጥን ናይ ምክልኻል መካኒዝም ንጥቀም 
ኣለናዶ ወይስ የለናን ክንፍትሽን ይሕግዝ። ብተወሳኺ፡ 
እቲ እንጥቀመሉ ኣገባብ እንታይ ጥቕሚ ወይ ሳዕቤን 
ኣሎዎ ክንፈልጥ ይሕግዝ። ኣብ ዕቝባ ናይ ምክልኻል 
መካኒዝም ንነዊሕ ግዜ እንተ ሃሊና’ውን ነብስና 
ብምፍታሽ ጥራይ ኢና እንፈልጦ። 

2- ናይ ፍሉይ ባህርያትና ኣቃውማ ምክትታል 

እንታይ ምስ ኣጓነፈኒ እየ፡ ክሃድም ወይ ክዓብጦ 
ዝፍትን? እንታይ ምስ ኣጋጠመኒ እየ፡ ከነኣእስ ዝፍትን? 
… ብምባል ስርስርዕ ናይ ባህርና ምክትታል፡ መዓስን 
እንታይ ዓይነትን ናይ ምክልኻል መካኒዝም ንጥቀም 
ክንፈልጥ ይሕግዝ። 

ደረጃ ኣብ ዕለታዊ ህይወትና 
ነዘውትሮ ኢና። ብውሑድን ፎኲስ 
ዓቐንን ምስ እንጥቀመሉ ሃሳዪ 
ኣይኮነን። ኣብ ሓደ በዳሂ ኵነታት፡ 
ካብ ሓደ ዓይነት ናይ ምክልኻል 
መካኒዝም ንላዕሊ ክንጥቀም’ውን 
ንኽእል ኢና። እንታይ ዓይነት ናይ 
መከላኸሊ መካኒዝም ንጥቀም? 
ብቐንዱ ከኣ ናይ ምክልኻል 
መካኒዝም ብኸመይ ነማዕብል? 

ናይ ምክልኻል መካኒዝም፡ 
ካብ ዘጓንፈና በዳሂ ኵነታት እዩ 
ዝብገስ። ንበዳሂ ኵነታት ብኸመይ 
ንትንትኖ፡ እንታይ ዓይነት ግብረ 
መልሲ ንህብን ብኸመይ ንርዕምን 
ከኣ ካብ ከባቢና ክንመሃርን 
ክንጽሎን ንኽእል። ብቐንዱ 
ግን ናይ ምክልኻል መካኒዝም 
ተፈጥሮኣውን ፍልቀታውን 
መሰረት ከም ዘሎዎ ምርዳእ 
ኣገዳሲ እዩ።

3- ኣስተንትኖን ዳየሪ ምጽሓፍን

ንምንታይ ከምዚ እኸውን ኣለኹ? እንታይ ስለ 
ዝኾንኩ እየ ዘይምቹእነት ዝስምዓኒ ዘሎ? … ዝብል 
ሕቶታት፡ ስምዒትና ከነለልን ስምዒትና ንምህዳእ 
እንጥቀመሉ ዘለና ኣገባብ ክንፈልጥን የኽእል። ኩሉ 
ግዜ ስምዒትና፡ ሓሳባትናን ተግባርናን ኣብ ጆርናል 
ምስፋር፡ ባህርያትና ንኽንከታተሎ ይሕግዝ እዩ። 

4- ዘረባናን ቃላትናን ምስብሃል

ዘይምችኣና ኵነታት ምስ ዘጋጥም እንታይ ንብል? 
ጌጋና ዘይምዃኑ ብተጋጋሚ ክንነግርዶ ንፍትን? 
ንነብስና ክንከላኸል እንዛረቦን እንብሎን ቃላት ከመይ 
ዝበለ ምዃኑ ብምስትብሃል፡ ናይ ምክልኻል መካኒዝም 
ንጥቀም ኣለናዶ የለናን ክንፈልጥ ንኽእል። 

እንታይ ዓይነት ናይ ምክልኻል መካኒዝም ንጥቀም ከም ዘለና ብኸመይ ንፈልጥ? እንታይ ዓይነት ናይ ምክልኻል መካኒዝም ንጥቀም ከም ዘለና ብኸመይ ንፈልጥ? 

ተሰነይ - ቅድድም ብሽክለታ መዓልቲ ናጽነት
ኣብ ንኡስ ዞባ ተሰነይ፡ ብምኽንያት 

መዓልቲ ናጽነት 2025 ዝተዳለወ ውድድር 
ቅድድም ብሽክለታ ብውዕዉዕ መንፈስ 
ተጀሚሩ።
እዚ ንሽዱሽተ ሰናብቲ ዝቕጽል ውድድር፣ 

ንዅለን ድቪዝዮናትን ናይ ግራስ ሩት 
ውድድራትን ኣጠቓሊሉ ዝካየድ’ዩ። ኣብቲ 
ዝሓለፈ ሰንበት ዝተኻየደ ናይ መኽፈቲ 
ውድድር፣ ካብ ተወዳደርቲ ሳልሳይ 
ድቪዝዮን ጽንዓት ስሉስ ቀዳማይ ክወጽእ 
እንከሎ፡ ሴም ኣስመሮም፡ ዓብደራሕማን 
መሓመድ፡ ሜሮን ዓወት ክሳዕ ራብዓይ ዘሎ 
ደረጃ ሒዞሞ። ኣብ ናይ ካልኣይ ድቪዝዮን 
ድማ፡ ዩኤል ኣድሓኖም፡ ዩኤል ዳዊት፡ 
ኣዶናይ ኤርምያስ፡ ሚኪኤለ ኣቤል ቀዳሞት 
ዕዉታት ኰይኖም።
ቀጺሎም ብድሙቕ ደገፍ ተሰንዮም ናይ 

90 ኪሎ-ሜተር ውድድሮም ዘካየዱ ናይ 
ቀዳማይ ድቪዝዮን ተወዳደርቲ፡ ወሊድ 

ሳልሕ ቀዳማይ ብምዃን ናይ መዛዘሚ 
ሕንጻጽ ክረግጽ እንከሎ፡ ሳይሞን ተኽላይ፡ 
ፍትሓዊ ዮሃንስ፡ ኣማን ቶምቦሳ፡ ጃዕፈር 
መሓመድ ስዒቦሞ።
ኣብ መወዳእታ ውድድራቶም ዘሰለሰሉ 

ናይ ግራስ ሩት ደቂ ተባዕትዮን ተቐዳደምቲ 
‘ማውንቴን ባይክ’ ደቂ-ኣንስትዮን እዮም። 

ኣብ ናይ ግራስ ሩት ውድድር ብዘይካ ሄኖስ 
ብንያም ካልኦት ተቐዳደምቲ ነቲ ውድድር 
ክዛዝምዎ ብዘይምኽኣሎም፡ ንሱ ዕዉት 
ናይቲ ውድድር ኰይኑ። ኣብ ናይ ደቂ 
ኣንስትዮ ከኣ፡ ቀዳመይቲ ሳሮን ጎይትኦም፡ 
ካልኣይቲ ትምኒት ዓንደብርሃን ብምውጻእ 
ውድድረን ዛዚመን።

ደርቢ ዴላ ማዶኒና ኣብ መበል 244 ግጥሙደርቢ ዴላ ማዶኒና ኣብ መበል 244 ግጥሙ

ስኮት ፓርከር፡ ሕጂ’ውን ንበርንሊ ናብ ፕሪመር ሊግ የደይብስኮት ፓርከር፡ ሕጂ’ውን ንበርንሊ ናብ ፕሪመር ሊግ የደይብ
በርንሊ፡ ሰኑይ ንሸፊልድ ዩናይትድ 2ብ1 

ብምርታዕ፡ ምስታ ንስቶክ 6ብ0 ዘዕነወታ 
ሊድስ ዩናይትድ ካብ ሻምፕዮንስ ሺፕ 
ናብ መድረኽ ፕሪመር ሊግ ሓዂራ 
ትርከብ። ንበርንሊ ናብዚ ደረጃ ክትበጽሕ 
ዘብቅዓ ስኮት ፓርከር ድማ፡ ኣብ ውሽጢ 
ሽዱሽተ ዓመት ንሰለስተ ዝተፈላለያ 
ጋንታታ ካብ ሻምፕዮንስ ሺፕ ናብ 
ፕሪመር ሊግ ዘደየበ ኣሰልጣኒ ክኸውን 
ክኢሉ ኣሎ።
ስኮት ፓርከር ኣብ 2019/20 ንፉልሃም፡ 

ኣብ 2021/22 ንቦርንማውዝ፡ ኣብ 
2024/25 ንበርንሊ ናብዚ መድረኽ 

ዘብጸሐ ኰይኑ ኣሎ።
በርንሊ፡ ብመሪሕነት ስኮት ፓርከር ኣብ 

ውድድር ሻምፕዮንስ ሺፕ፡ ዘይትድፈር 
ጋንታ ኰይናያ ጸኒሓ። ኣብዚ ዓመት 
31 ግጥማት ከይተሳዕረት ውድድራ 
ኣሰላሲላ። ነዘን ተሪፈንኣ ዘሎዋ ክልተ 
ግጥማት ብዘይተሳዓርነት እንተሰጊራ 
ድማ ካልእ ታሪኽ ክተጽሕፍያ። ሓያል 
መስመር ምክልኻል ሃኒጻ ዘላ በርንሊ፡ ኣብ 
2025/26 ዓመት ስፖርት ፕሪመር ሊግ 
በዳሂት ጋንታ ከም እትኸውን ድሮ ኣመት 
ሂባ ትርከብ። ብዙሓት ወገናት ነዚ በርንሊ 

ትኽተሎ ኣብ ምክልኻል 
ዝተመርኮሰ ኣገባብ 
ኣጸዋውታ፡ “ኣሰልቻዊ” 
ብምባል ክገልጽዎ 
እንከለዉ፡ ኣብቲ ምስ 
ሸፊልድ ዩናይትድ 
ዘካየድዎ ጸወታ፡ ነተን 
ክልተ መዐወቲ ሸቶታት 
ዘመዝገበ ሓለቓ ጋንታ 

ናይዛ ክለብ ብራውንሂል፡ “ቃላት 
የብለይን። ኣብዚ ወቕቲ ልዑል ጻዕሪ 
ገይርና ኢና። ብዙሕ ታሪኽ ጽሒፍና 
ኢና፡ ሰባት ኣሰልቸውቲ እኳ ዝብሉና 
እንተ ዀኑ፡ በዚ ኣሰልቻዊ ዝብልዎ 
ደጊምና ናብ ፕሪመር ሊግ ተመሊስና 
ኣሎና፡” ኢሉ። ወዲ 44 ዓመት 
እንግሊዛዊ ኣሰልጣኒ ናይዛ ክለብ ስኮት 
ፓርከር ከኣ፡ “እዚ ኵሉ ነገር’ዩ። ንምስጋር 
ዓሊምና ተጻዊትና፡ ብዙሕ ውረድ ደይብ 
ድማ ሓሊፍና። ብሓጺሩ ዘደንቕ ነገር’ዩ። 
በቶም ብተወፋይነት ኵሉ ነገሮም ዝሃቡ 
መንእሰያት ከኣ ኵሩዕ እየ፡” ኢሉ።
በርንሊ፡ ኣብዚ ወቕቲ ብርክት ዝበሉ 

ክብረ-ወሰን ክትሰብር ክኢላ ኣላ። ነቲ ኣብ 
1920/21 ዝተመዝገበ’ሞ ን104 ዓመት 
ከይተበጽሐ ዝጸንሐ ናይ ዘይተሰዓርነት 
ክብረ-ወሰን በጺሓቶ። ከምኡ’ውን ኣብ 
1995/96 ብግሊንሃም ዝተበጽሐ፡ ኣብ 
ሻምፕዮን ሺፕ ዝወሓደ ሸቶ ዝተመዝገባ 
ኰይና ኣላ።

ስፖርትስፖርት
ኣብርሃም ዮውሃንስኣብርሃም ዮውሃንስ

ስፖርትስፖርት

ፍርቂ ፍጻመ ኤፍኤ ካፕ ድራማ ይረኣዮዶ ይኸውን?ፍርቂ ፍጻመ ኤፍኤ ካፕ ድራማ ይረኣዮዶ ይኸውን?

ሊቨርፑል፡ ሓንቲ ነጥቢ ንጽዋእ ፕሪመር ሊግሊቨርፑል፡ ሓንቲ ነጥቢ ንጽዋእ ፕሪመር ሊግ
ሊቨርፑል፡ ብወግዒ 

ኣኽሊል ፕሪመር ሊግ 
ክትደፍእ ንሓንቲ ግጥም 
ኣብ ምምዕዳው ትርከብ። 
ሰንበት 27 መጋቢት 
ኣብ ኣንፊልድ ምስ 
ቶተንሃም ኣብ ዘካየድዎ 
ግጥም፡ ሓንቲ ነጥቢ 
ክወስዱ እንተኽኢሎም፡ 
ኣብ ታሪኽ ፕሪመር ሊግ መበል 20 ዋንጫ 
ብምልዓል ምስ ማንቸስተር ዩናይትድ 
ክመዓራረዩ እዮም። 
ሊቨርፑል፡ ዝሓለፈ ሰሙን ንኣሌክሳንደር 

ኣርኖድ ምስጋና ይዅኖ ኣብ ልዕሊ ሌሰስተር 
ሲቲ ዓወት ከመዝግቡ ብምኽኣሎም፡ ነታ 
ምስ ኢስፒዊች ብማዕረ ዝተፈላለየት ኣርሰናል 
ብ13 ነጥቢ መሪሖም ነታ ዋንጫ ዘልዓልዋ 
መሲሎም ጸኒሖም። እንተዀነ ናይ ኣርቴታ 
ኣርሰናል ረቡዕ ምሸት ምስ ክሪስታል ፓላስ 

ኣብ ዘካየደቶ ግጥም 2ብ2 ብምፍልላያ፡ ነዚ 
ናይ ድሕሪ ጽባሕ ግጥም ክጽበዩ ተገዲዶም 
ይርከቡ።
ብ’ቀያሕቲ’ ዝፍለጡ ሊቨርፑላውያን፡ ኣብ 

ልዕሊ ቶተንሃም ማዕረ ወይ ዓወት እንተ 
ኣመዝጊቦም፡ ኣኽሊል ፕሪመር ሊግ ክደፍኡ 
እዮም። ኣብቲ ኣብ ኣርባዕተን ዓሰርተ ሓደን 
ግንቦት ምስ ቸልስን ኣርሰናልን ዘካይድዎ 
ጸወታ ኸኣ፡ ‘ጋርድ ኦፍ ኦነር’ ማለት ናይ ክብሪ 
ዓጀባ ተገይሩሎም ንሜዳ ክኣትዉ እዮም።

ረቡዕ ምሸት ጋንታታት ኢንተር ሚላንን ኤስ 
ሚላንን ንመዛዘሚ ውድድር ኮፓ ኢጣልያ 
ዝውስን ካልኣይ እግሪ ግጥም ኮፓ ኢጣልያ 
ኣካይደን። ኣብቲ ቅድሚ ሰለስተ ሰሙን ኣብ 
ሜዳ ሳን ሲሮ ዝተኻየደ ቀዳማይ እግሪ፡ ንኤሲ 
ሚላን ታሚ ኣብርሃም፡ ንኢንተር ሚላን ሃካን 
ካልሃኖግሉ ብዘቚጸሩለን ሸቶታት ብናይ ሓባር 
ዓወት 1ብ1 ተፈላልየን ነይረን እየን። ኣብቲ 
ብቕድሚ ትማሊ ዝተኻየደ ጸወታ ድማ፡ ኤሲ 
ሚላን 3ብ0 ብምዕዋታ፡ ካብተን ትማሊ ምሸት 
(ጋዜጣ ኣብ ሕትመት ከላ) ጸወታአን ዘካየዳ 
ቦሎኛን ኤምፖሊን  ምስ ዝሰዓረት ጋንታ 
ክትራኸብ እያ። ኣብ ቀዳማይ እግሪ ቦሎኛ 
ብገፊሕ 3ብ0 ተዓዊታ ነይራ እያ።
ኤሲ ሚላን ዋንጫ ኮፓ ኢጣልያ ካብ 

ዘይትዕወት 22 ዓመት ከተቝጽር እንከላ፡ 
ኢንተር ሚላን ከኣ ክልተ ዓመተ ኣቝጺራ 
ትርከብ። ጽምኢ 22 ዓመት ዶ ይስዕር ዋላስ 
ጽምኢ ክልተ ዓመት ብዝብል ህልኽ ኣብ 
ዘካየዳኦ ጸወታ፡ ኤሲ ሚላን ዓወት ብምርካባ፡ 
ሕልማ ከተስምር ናብ ናይ ፍጻመ ጸወታ ሰጊራ 
ትርከብ። 
እዘን ጋንታታት ምስቲ ብቕድሚ ትማሊ 

ዘካየድኦ ጸወታ ሓዊስካ 244 ግጥማት ደርቢ 
ኣካይደን ኣሎዋ። በዚ ናይ ረቡዕ ምሸት ኣቢልና፡ 
ነዚ ኣብ ታሪኽ ዓለም እቲ እንኮ ኣብ ሓደ ሜዳ 
ዝእንገድ ናይ ደርቢ ጸወታ፡ ደርቢ ዴላ ማዶኒና 
ክንድህስሶ። 

ኣብ መንጎ ኤስ ሚላንን ኢንተር ሚላንን 
ዝካየድ ግጥም፡ “ደርቢ ዴላ ማዶኒና” ተባሂሉ 
ይጽዋዕ። እዚ ስም፡ ኣብ ከተማ ሚላን ዝርከብ 
ካቴድራል፡ ኣብ ጫፉ ሓወልቲ ኣደይ ማርያም 
ብምህላዉ፡ እዚ እዘን ክለባት ዘካይድኦ ጸወታ 
ደርቢ ዴላ ማዶኒና ተባሂሉ ክጽዋዕ ጀሚሩ። 
ኣብ 13 ታሕሳስ 1899፣ ሀርበርት ኪልፒንን 

ብጾቱን፡ ናይ ክሪከትን ኵዕሶ እግርን ዝሓዘት 
ጋንታ ሚላን መስሪቶም። ኣብ ጥሪ 1900 
መዳልያ ንጉስ ዝተብሃለት ቀዳመይቲ ዋንጫ 
ድማ ዓቲራ። እዛ ክለብ ኣብ 1901፡ 1906፡ 
1907 ሰለስተ ዋንጫ ሃገራዊ ሊግ ዓቲራ። 
እዛ ኣብ 1901 ዝዓተረታ ዋንጫ  ኸኣ ነቲ 
ብተኸታታሊ ዓወት ጀነዋ ተዓብሊሉ ዝነበረ 
መድረኽ ኢጣልያ ዝሰበረትሉ’ዩ። እዛ ክለብ 
ኣብ 9 መጋቢት 1908 ኢጣልያውያን ዘይኮኑ 

ተጻወትቲ ኣብ ሕቝፍኣ ብምእታዋ፡ ኣብ ክልተ 
ብምምቃል፡ ኢንተርናዚዮናለ ወይ ድማ ኢንተር 
ሚላን ክትምስረት ገይሩ። እቲ ኣብ 1908 ንናይ 
ፍጻማ ጸወታ ዋንጫ ቺያሶ ዘካየድኦ ግጥም ከኣ 
ናይ ፈለማ ናይ ደርቢ ጸወታ ናይዘን ክለባት 
ኮይኑ ተመዝጊቡ ይርከብ።
ደገፍቲ ኤሲ ሚላን፡ ንኢንተር ‘ባይስቺያ’ 

ማለት ተጃሃሪት እናበሉ ክጽውዕዋ እንከለዉ፡ 
እታ ብደርቢ ሰራሕተኛታት እትድገፍ ዝነበረት 
ሚላን ድማ  ‘ካቻቪተ’ ዝብል መጸውዒ ኣሎዋ። 
ደገፍቲ ኢንተር ካብ ስድራቤቶም ዝወረስዎ 
ሃብቲ ስለ ዝነበሮም፡ ናብ ሜዳ ሳን ሲሮ ክኸዱ 
እንከለዉ ‘ሞቶር ሳይክል’ ይጥቀሙ ነይሮም፣ 
ደገፍቲ ሚላን ድማ፡ ‘ሞቶሬታ’ ዝብል ሳጓ 
ወሲኾምሎም። ደገፍቲ ሚላን ድማ ናብ ሜዳ 
ሳን ሲሮ ክጐዓዙ ናይ ህዝቢ መጐዓዝያ ይጥቀሙ 

ብምንባሮም፡ ብደገፍቲ ኢንተር ‘ትራንቨ’ ዝብል 
ሳጓ ተዋሂብዎም። ሎሚ ድማ እቲ ናይ ሽዑ 
ማሕበረ-ቊጠባዊ ኣቃውማ ደገፍቲ ናይዘን 
ክለባት ስድራቤታዊ ይዅን ውልቃዊ ፍልልያት 
ከም ዝሰፍሕ ብምግባሩ፡ ዓቢ መፈላለዪ ነጥቢ 
እዘን ክለባት ኮይኑ ይርከብ።
ክልቲአን ክለባት ንሜዳ ሳን ሲሮ ብሓደ 

ይጥቀማሉ። ኢንተር ንሰሜናዊ ክፋል ናይዚ 
ሜዳ  ክትውንን እንከላ፡ ሚላን ድማ ንደቡባዊ 
ክፋል ትውንን። 
እዘን ክለባት ከም ኣብ ካልእ ሊግ ዝርከባ 

ክለባት ተጻወትቲ ክለዋወጣ ትጽቢት ዘይግበረን 
እኳ እንተዀነ፡ ብርክት ዝበሉ ተጻወትቲ ግን 
ካብ ሚላን ናብ ኢንተር፡ ካብ ኢንተር ናብ 
ሚላን ተሰጋጊሮም እዮም። ሸሞንተ ኣሰልጠንቲ 
ኸኣ ንኽልቲአን ክለባት ዘሰልጠኑ ኣሎዉ። 
እዘን ክለባት ኣብ 244 ግጥማት፡ ኢንተር 91፡ 
ሚላን ድማ 82 ግዜ ተዓዊታ። ኣብዚ ናይ ደርቢ 

ጸወታ ኢንተር 341 ሸቶታት ከተመዝግብ 
እንከላ ሚላን 321 ሸቶታት ኣመዝጊባ። ኣንድሬ 
ሸፍሽንኮ ምስ ሚላን ብምዃን 14 ሸቶታት 
ብምቚጻር ኣብዚ ናይ ደርቢ ጸወታ ዝበዘሐ 
ሸቶ ዘመዝገበ ኰይኑ ይርከብ። ፓውሎ ማልዲኒ 
ኸኣ ኣብ 56 ጸወታታት ብምስላፍ እቲ ዝበዝሐ 
ጸወታ ዘካየደ ኰይኑ ኣሎ።
እዘን ክልተ ክለባት ኢጣልያ፡ ንዋንጫ 

ዝወዳደራ ክለባት እየን። ኣብ ኢጣልያዊ 
መድረኽ ኢንተር 37 ዋናጩ ብምልዓል 
ዓብላልነታ ዘረጋገጸትያ፣ ሚላን ድማ 32 ዋንጩ 
ዓቲራ ኣላ። እንተ ኣብ ኤውሮጳዊ መድረኽ 
ግን ብኣንጻሩ’ዩ። ሚላን 18 ዋናጩ ክትዓትር 
እንከላ፡ ኢንተር ድማ 9 ዋናጩ ኣልዒላ (ሕጂ 
ኸኣ ናብ መድረኽ ፍርቂ ፍጻመ ሻምፕዮንስ 
ሊግ በጺሓ ትርከብ)። እዘን ክለባት ዘካይድኦ 
ጸወታ ቀመም ኢጣልያዊ መድረኻት ጥራይ 
ዘይኮነ ቀመም ዓለማዊ መድረኻት ኰይኑ 
ይርከብ፣ ደርቢ ዴላ ማዶኒና።

ኣብ ታሪኽ ኵዕሶ እግሪ እቲ ዝገደመ ውድድር ምዃኑ ዝንገረሉ ኤፍኤ ካፕ፡ ኣብዚ 
ኣቚጺሩዎ ዘሎ 154 ዓመት ዘይርሳዕ ድራማ ሰኒዱ ሓሊፉ’ዩ። ብፍላይ ኣብ መድረኽ ፍርቂ 
ፍጻመ ክበጸሕ እንከሎ፡ ብዙሕ ተዓጻጻፍን ተለዋዋጥን ግጥም የአንጊዱ። 
እቶም ኣብ ውሽጢ 25 ዓመት ኣብ መድረኽ ፍርቂ ፍጻመ ተዘከርቲ ዝዀኑ ገለ ግጥማት 

እዞም ዝስዕቡ’ዮም፥
ኮቨንትሪ-ማንቸስተር ዩናይትድኮቨንትሪ-ማንቸስተር ዩናይትድ
እዘን ክለባት ኣብ 2024 እየን ኣብ ፍርቂ ፍጻመ ተራኺበን። እታ ኣብ ሻምፕዮን ሺፕ 

እትጻወት ኮቨንትሪ ኣብ ውሽጢ 20 ደቒቕ ሰለስተ ሸቶ ስለ ዝተመዝገባ ትስዓር መሰለት። 
እንተዀነ ተጻወትቲ ኮቨንትሪ ኣበርቲዖም ብምጽዋት ማዕረ ዝገብርኦም ሸቶታት ብምምዝጋብ 
ነቲ ግጥም ናብ ፍጹም ቅላዕ ኣምሪሖሞ። ብፍጹም ቅላዕ ድማ ናይ ተንሃግ ዩናይትድ 4ብ2 
ተዓዊታ።
ዋትፎርድ-ዎልቭስዋትፎርድ-ዎልቭስ
ዋትፎርድ ድሕሪ 1984 ናብ ናይ ፍጻመ መድረኽ ንመጀመርያ ግዜ ክበጽሑ ብምባል 

ብ2019 ኣንጻር ዎልቭስ ገጠሙ። እንተዀነ ዎልቭስ 2 ሸቶ ብምቚጻር ድሕሪ 1960 
ንመጀመርያ ግዜ ናብ ናይ ፍጻመ ጸወታ ክበጽሑ 11 ደቒቕ ተረፎም። እቲ ድራማ ኣብዚ 
እዩ ተኸሲቱ፣ ዋትፎርድ 2 ሸቶ ብምምዝጋብ ተመዓራረዩ። ኣብ መበል 104 ደቒቕ ድማ 
ሳልሰይቲ ሸቶ ብምቚጻር ንዎልቭስ 3ብ2 ረቲዖም ንደገፍቶም ኣሰራሰርዎም።
ሃልሲቲ-ሸፊልድ ዩናይትድ ሃልሲቲ-ሸፊልድ ዩናይትድ 
ኣብ 2013-14 ሸፊልድ ዩናይትድ፡ ሓድሽ ታሪኽ ንኽትጽሕፍ ኣብ ፍርቂ ፍጻመ ምስታ 

ኣብ ፕረመር ሊግ ትጻወት ዝነበረት ሃልሲቲ ተራኸበት። ከም ውጥና ቅድሚ ዕረፍቲ ክልተ 
ሸቶ ብምምዝጋብ 2ብ1 መሪሕነት ሓዘት። እንተዀነ ድሕሪ ዕረፍቲ ተሓዲሳ ዝኣተወት 
ሃልሲቲ ኣርባዕተ ሸቶ ብምውሳኽ፡ ንሸፊልድ 5ብ4 ረቲዓ ኣብ ታሪኻ ንመጀመርያ ግዜ ናብ 
ናይ ፍጻመ ጸወታ በጽሐት።
ፓርትስማውዝ-ቶተንሃምፓርትስማውዝ-ቶተንሃም
ፖርትስማውዝ ኣብ ፋይናንስያዊ ቅልውላው ጥሒሎም፣ ካብ መድረኽ ፕሪመር ሊግ 

ምውራዶም ኣፍሊጦም’ዮም ምስ ቶተንሃም ብ2010 ኣብ መድረኽ ፍርቂ ፍጻመ ኤፍኤ ካፕ 
ዝተራኸቡ። እዞም ኢዶም ክህቡ ዘይመረጹ ተጻወትቲ ‘ፖምፐይ’ ን90 ደቒቕ ጸኒዖም መከቱ። 
ነቲ ሸቶ ዘይተመዝገቦ ግጥም፡ ዳኛ 9 ደቒቕ ወሰኸሉ። ክልተ ሸቶ ብምቚጻር ድማ ንቶተንሃም 
ረቲዖም ምስ ቸልሲ ኣብ ናይ ፍጻመ መድረኽ ተራኸቡ። 
ኣብዚ ጽባሕ ቀዳመ-ሰንበት ክሪስታል ፓላስ ምስ ኣስቶን ቪላ፡ ኖቲንግሃም ፎረስት ምስ 

ማንቸስተር ሲቲ ዘካይድኦ ጸወታ ኸ እንታይ ዓይነት ድራማ ክስነድ’ዩ? ሓቢርና ንርእዮ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሃገር ቁ. 20፡ ፊት መስጊድ ገዛ ባንዳ ጥልያን 119802

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት ምሸጣ መድሃኒት ራህዋ 25/04/2025

ዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

ቻይናን ኬንያን ምሕዝነተን ከዕብያ ተሰማሚዐን
ፕረዚደንት ህዝባዊት ሪፓብሊክ ቻይና 
ሺ ጂንፒንግን ፕረዚደንት ኬንያ 
ዊልያም ሩቶን፡ ትማሊ ሓሙስ ኣብ 
ከተማ በይጂንግ ኣብ ዘካየድዎ ርክብ፡ 
ምሕዝነት ክልቲአን ሃገራት ናብ ሓድሽ 
መድረኽ ከደይቡዎ ከም ዝተሰማምዑ 
ሓቢሮም። 
ክልቲኦም መራሕቲ ኣብ ዝሃብዎ 
ሓባራዊ መግለጺ፡ ምትሕግጋዝን 
ምትሕብባርን ቻይናን ኣፍሪቃን 
ብምዕባይ፡ ኣብ ዓለም ርግኣት ንምስፋን 

ክሰርሑ ከም ዝተሰማምዑ ገሊጾም። 
ብመሰረት ጸብጻባት መራኸቢ ብዙሓን፡ 
መራሕቲ ክልቲአን ሃገራት ኣብ 
ጽላታት ሳይንስ፡ ቴክኖሎጂ፡ ትምህርቲ፡ 
ማይ፡ መጐዓዝያን ንግድን ዘተኮሩ 20 
ሰነዳት ከቲሞም ኣለዉ።
ብተወሳኺ፡ ክልቲአን ሃገራት 
ንመሰረታዊ ክብርታትን መትከላትን 
ውድብ ንግዲ ዓለም ኣኽቢረን ክቕጽላ 
ተሰማሚዐን ኣለዋ። 
ህዝባዊት ሪፓብሊክ ቻይናን ኬንያን 

ኣብ መዳይ ሰላምን ድሕነትን 
ዘለወን ክልተኣዊ ዝምድና ንምዕባይ፡ 
ኣብ ስልጠና ኣባላት፡ ወተሃደራዊ 
ኢንዱስትሪ፡ ጸረ-ሽበራ፡ ሓባራዊ 
ልምምድን ስልጠናን ዘለወን 
ምትሕብባር ከሓይላ ምዃነን’ውን 
ገሊጸን ኣለዋ።
ፕረዚደንት ሩቶ ኣብ 2022 ናብ 
ስልጣን ካብ ዝድይብ ንደሓር፡ ሕጂ 
ንሳልሳይ ግዜኡ እዩ ኣብ ቻይና ዑደት 
ዘካይድ ዘሎ።

መራሒ ፍልስጤም፡ ጅሆ ተታሒዞም 
ዘለዉ እስራኤላውያን ክልቀቑ  ጠሊቡ

ፕረዚደንት ርእሰ-ምምሕዳር ፍልስጤም 
ማሕሙድ ዓባስ፡ እስራኤል ኣብ ወሽመጥ 
ቓዛ እተካይዶ ዘላ መጥቃዕቲ መታን 
ከተቋርጾ፡ ምንቅስቓስ ሓማስ ነቶም ጅሆ 
ሒዝዎም ዘሎ እስራኤላውያን ክፈትሕ፡ 
ዕጥቁ ከውርድ፡ ከምኡ’ውን ንቓዛ ናይ 
ምምሕዳር ስልጣን ከረክብ ጠሊቡ። 
ማሕሙድ ዓባስ ብረቡዕ ኣብ ራማላህ 

ኣብ ዝሃቦ ሓበሬታ፡ ሓማስ ነቶም ሒዝዎም 
ዘሎ ጅሆታት ዘይምልቃቑ፡ እስራኤል 
ኣብ ልዕሊ ወሽመጥ ቓዛ መጥቃዕትታት 
ንኽትቅጽል መመኽነይታ ይኾና ከም 
ዘሎ ከኣ ወሲኹ ኣረዲኡ።
ዝሓለፈ ሰሙን፡ ሓማስ ነቲ ብእስራኤል 

ዝቐረበሉ እማመ ግዜያዊ ስምምዕ 
ምቁራጽ ተዅሲ ከም ዘይቅበሎ ምሕባሩ 
ዝዝከር እዩ። 

እቲ ብእስራኤል ዝቐረበሉ እማመ፡ 
ካብቶም ጅሆ ሒዙዎም ዘሎ ዜጋታት 10 
ክለቅቕን ዕጥቁ ከውርድን፡ እስራኤል ከኣ 
ኣምሳያኡ ነቲ ኣብቲ ወሽመጥ እተካይዶ 
ዘላ መጥቃዕቲ ንሽዱሽተ ሰሙናት ደው 
ከተብሎ ዝጠልብ ምዃኑ’ዩ ተፈሊጡ 
ዘሎ። 
ሓማስ ግን፡ እስራኤል ኣብ ወሽመጥ ቓዛ 

እተካይዶ ዘላ ኣልማሚ መጥቃዕቲ ምሉእ 
ብምሉእ ደው ከየበለት፡ ነቶም ጅሆ 
ሒዙዎም ዘሎ ዜጋታት ከም ዘይለቆም 
እዩ ዝሕብር ዘሎ። 
ሕቡራት ሃገራት፡ እቲ ካብ 2 መጋቢት 

ጀሚሩ ን52 መዓልታት ቀጺሉ ዘሎ 
ምቁራጽ ናብ ወሽመጥ ቓዛ ዝኣቱ ሰብኣዊ 
ሓገዛት፡ 2.1 ሚልዮን ህዝቢ ብህይወት 
ክቕጽል ዘኽእሎ መሰረታዊ ጠለባት ካብ 

ምርካብ ከልኪልዎም ከም 
ዘሎ ሓቢሩ። 
ዝሓለፈ ረቡዕ፡ ሚኒስተራት 

ጉዳያት ወጻኢ ብሪጣንያ፡ 
ፈረንሳን ጀርመንን፡ ነቲ 
እስራኤል ኣጽኒዓቶ ዘላ 
- ሰብኣዊ ሓገዛት ናብቲ 
ወሽመጥ ከይኣቱ ዝኽልክል 
ስጕምቲ  ‘ዘይጽወር’ ክብሉ 
ድሕሪ ምግላጽ፡ ብቕልጡፍ 
ከብቅዕ ጸዊዖም።

ህንዲ ምስ ፓኪስታን ንዘራኽባ ዶብ ዓጽያቶ
ኣብ ህንዲ - ግዝኣት ካሽሚር ህይወት 
ክልተ ወጻእተኛታት ዝርከብዎም 26 
በጻሕቲ ዝወሰደን ዓሰርተታት ካልኦት 
ዘቑሰለን መጥቃዕቲ ፈኲስ ብረት 
ድሕሪ ምፍጻሙ፡ ህንዲ ምስ ፓኪስታን 
ንዘራኽባ ዶብ ብምዕጻው፡ ኣብ መሬታ 
ንዝርከቡ ዲፕሎማሰኛታት እታ 
ሃገር ክወጹ ከም ዝኣዘዘትን፡ ነቲ ምስ 
ፓኪስታን ከቲማትሉ ዝጸንሐት ናይ 
ማይ ምክፍፋል ውዕል ከኣ ደው ከም 

ዘበለቶን፡ ምንጭታት ሓቢሮም።
መንግስቲ ፓኪስታን ግን፡ ሃገሩ ኣብቲ 
መጥቃዕቲ ኢድ ከም ዘይብላ እዩ 
ዝገልጽ ዘሎ። 
ነቲ ህንዲ ኣብ ልዕሊ ሃገሩ ወሲዳቶ 
ዘላ ስጉምትታት ምላሽ ንምሃብ ከኣ፡ 
ንትማሊ ሓሙስ ህጹጽ ኣኼባ ሃገራዊ 
ድሕነት ክካየድ ከም ዝጸውዐ ተሓቢሩ። 
ኣብ ፓኪስታን ምስ ዝመደበሩ ‘ላሽካር-
ኢ-ታባይ’ ዝተባህለ ጥሩፍ ጉጅለ 

ምትእስሳር ከም ዘለዎ ዝእመን ብ’ግንባር 
ተቓውሞ’ ዝፍለጥ ግብረ-ሽበራዊ 
ጉጅለ፡ ነቲ መጥቃዕቲ ሓላፍነት ከም 
ዝወሰደሉ ኣብ ማሕበራዊ መራኸቢ 
ኣፍሊጡ ኣሎ። 
ኣባላት ናይ’ቲ ዕጡቕ ጉጅለ፡ 
ኣውቶማቲክ ብረት ተጠቒሞም ኣብ 
ልዕሊ እቶም በጻሕቲ ተዅሲ ከም 
ዝኸፈቱ’ዮም ናይ ዓይኒ መሰኻኽር 
ዝገልጹ። 
ቀዳማይ ሚኒስተር ህንዲ ናሬንድራ 
ሞዲ፡ ድሕሪ እቲ ኣሰንባዲ ፍጻመ ምስ 
ሓለፍቲ ጸጥታ ሃገሩ ንምርኻብ፡ ነቲ 
ኣብ ስዑዲ ዓረብ ዘካይዶ ዝነበረ ወግዓዊ 
ዑደት ብምቁራጽ፡ ዝሓለፈ ረቡዕ ናብ 
ሃገሩ ከም እተመልሰ ድማ ይሕበር። 
ካሽሚር፡ ካብ ነዊሕ እዋን ኣትሒዙ 
ኣብ መንጎ ህንድን ፓኪስታንን ምንጪ 
ወጥሪ ኮይኑ ዝጸንሐ ዞባ እዩ። 
ብሰንኪ ሕቶ ዋንነት ዞባ ካሽሚር ኣብ 
መንጎ እዘን ክልተ ሃገራት ዝሰዓበ ወጥሪን 
ዝተፈጥረ ረጽምን ከኣ፡ ዓሰርተታት 
ኣሽሓት ሰባት ከም ዝተቐትሉ ጸብጻባት 
የመልክቱ።

ቱርኪ - ሓያል ምንቅጥቃጥ ምድሪ ኣጋጢሙ
ኣብ ርእሰ ከተማ ቱርኪ ዝኾነት 
ኢስታንቡል፡ 6.2 ሬክተር ዝዓቐኑ 
ምንቅጥቃጥ ምድሪ ብምግጣሙ፡ 
ብውሕዱ 151 ሰባት ከም ዝቖሰሉ፡ 
ኣመሓዳሪ ናይ’ታ ከተማ ኣብ ዝሃቦ 
መግለጺ ሓቢሩ።
ሰብ-መዚ እታ ከተማ፡ ድሕሪ እቲ 
ዝዓበየ ምንቅጥቃጥ ምድሪ፡ ልዕሊ 
50 ድሕረ ምንቅጥቃጣት እውን 
ከም ዝተመዝገቡ፣ ኣብ ህንጻታት 
ድማ ውሱን ጉድኣት ከም ዘውረዱ 
ገሊጾም። 

እቲ ምንቅጥቃጥ መሬት፡ ካብ’ቶም 
ኣብ ዝሓለፈ ቀረባ ዓመታት ዝተኸስቱ 
ተመሳሳሊ ሓደጋታት እቲ ዝሓየለ 
ብምንባሩ፡ ነበርቲ ናይ’ታ ከተማ፡ ቅድመ 
ምንቅጥቃጥ ከይከውን ብምስጋእ 
ካብ ኣባይቶም ወጺኦም ኣብ ቃልዕ 
ቦታታት ክሓድሩ ከም ዝወሰኑ፡ ናይ 
ዓይኒ መሰኻኽር ሓቢሮም።
በቲ ኣብ 2023 ኣብ ደቡባዊ ክፋል 
ቱርኪ ኣጋጢሙ ዝነበረ ክልተ ዓበይቲ 
ምንቅጥቃጣት ምድሪ፡ ልዕሊ 55 ሽሕ 
ሰባት ክሞቱ ከለዉ፡ ካልኦት 170 ሽሕ 

ሰባት ከኣ ከም ዝቖሰሉ፡ ናይ ሽዑ 
ጸብጻባት የመልክቱ። 
ኢስታንቡል፡ 16 ሚልዮን ህዝቢ 
ዝነብረላ ዝዓበየት ከተማ ቱርኪ እያ።

ምንካይ ረድኤት ኣመሪካ ንዝርግሐ ሕማማት የጋድዶ
ፕረዚደንት ኣመሪካ ዶናልድ 
ትራምፕ፡ ሃገሩ ኣብ ዝተፈላለያ 
ሃገራት ዓለም ክትገብሮ ዝጸንሐት 
ምወላታት ክቋረጽ ድሕሪ ምውሳኑ፡ 
ብደረጃ ዓለም ንህጻናት ኣንጻር 
ቀተልቲ ሕማማት ንምኽታብ 
ንዝካየድ ዘሎ ጻዕርታት ንድሕሪት 
ይመልሶ ምህላዉ፡ ሕቡራት ሃገራት 
ኣተሓሳሲቡ።
ዝርግሐ ለበዳ ሕማማት ዕንፍሩር፡ 
ኣንቅጽን ጉንፋዕን ብደረጃ ዓለም 
እናወሰኸ ይመጽእ ኣብ ዘለወሉ ግዜ፡ 
ካብ ኣመሪካ ልዑል ሓገዝ ክረኽባ 
ዝጸንሓ ትሑትን ማእከላይን እቶት 
ዘለወን 108 ሃገራት፡ ብሰንኪ’ቲ ኣብ 
ፈለማ እዛ ሒዝናያ ዘለና ወርሒ 
ተግባራዊ ዝኾነ ምቁራጽ ምወላ 
ኣመሪካ፡ ስሩዕ ንጥፈታት ክታበት 
ከካይዳ ተጸጊመን ከም ዘለዋ፡ ጸብጻባት 

ውድብ ጥዕና ዓለም ኣመልኪቱ። 
ውድብ ጥዕና ዓለምን ማዕከን ቈልዑ 
ሕቡራት ሃገራትን ኣብ ዘውጽእዎ 
ሓባራዊ መግለጺ፡ እቲ ዝተገብረ 

ምቁራጽ ምወላ፡ ንቐረብ ክታበት 
ክንክዮ ከሎ፡ ንምክትታልን ምቁጽጻርን 
ተመሓላለፍቲ ሕማማት እውን 
ብኸፊሉ ዓንቂፉዎ ከም ዘሎ ሓቢሮም።

